
H I K A J A T 
B A N T A B E U R A N S A H . 

Bismillah rama rahim, beureukat isim njang meulia. 
Oelïïn poephön ngon bismilah, ngon nama Allah Po njang asa. 
Ngon nama Allah dat njang kadim, rama'rahim sipheuet meulia. 
Aleuhamdoelélah poedjoë Toehan, asoë 'alam peuneudjeuet doemna. 
Langèt boemoë asoë 'alam, milé' Toehan la'én hana. 
Njang peudjeuet oeroë deungon malam, njang peudjeuet agam deungon 

dai*a. 
Konhoe Allah keupoean ahat, doempeue leungkab neukarönja. 
Asoë la'öt asoë darat, hana sisat boeet Rabbana. 
Djeunèh batèe didalam glé, naleueng awé dalam dönja. 
Apoei angèn neupeuhalé, doempeue hasé, neukarönja. 
Neupeudjeuet énsan ngon lat batat, doempeue leungkab asoë dönja. 
Neupeudjeuet toeleueng deungon oerat, neuboh ingat dalam dada. 
Sigala doem leungkab samat, dalam toeböh manoesia. 
'Oh lheueh poedjoë Pokoe Rabbi, seulaweuet keu Nabi djeunoë lön ba. 
Lon ba seuleweuet keu Moehammad, sabab né'mat sinan teuka. 
Keureuna Moehammad geunaséh Allah, doempeue limpah sinan keuloea. 
Bandoem peuntjé ba'noe Moehammad, sigala nè'mat asoë tjeuroega. 
Djeunèh 'araih ngon keuroesi, djeunèh boemi si'anika. 
La'én niba' njan doem barangri, sinan ba'Nabi doem keuloea. 
Allahömma salém sali, pang'oelèe titi Moehammada. 
Kakeu habéh haba seulaweuet, han é'lön peugah panjang raja. 
Amaba'doe lheueh koeteubah, tango lon peugah saboh tjalitra! 
Ba'si'oeroë teukeudi Toehan, trön éleuham ateueh hamba. 
Lön doee'sösah lön éh sösah, Allah-Allah hana reuda. 
Oeroë malam teungeut lön tan, han lön toeban dalfmi dada. 
Lön doee'.sösah lön éh sösah, Allah-Allah hana reuda. 
Beungoh seupöt sösah até, sang ka maté njawong keuloea. 
Lön peuteutab han é'teutab, röh lön ingat doem peukara. 
Leumaih ba'até meunoë njang gèt, hikajat tapeugèt bèaé roegha. 
Lön bloeë keureutaih daweuet halé, lön soerat léfseun sibandja. 
Meung na toelöng Rabön Ibat, tjit tö'hadjat ban lön pinta. 
Keunan lön djö' njawong djasat, lön peuharab doem peukara. 
Meung han meunan ba'lön ingat, han tö'hadjat ban lön tjinta. 
Keureuna lön oereueng hina that, hana sabat ngon sèedara. 
Lön meulakèe oeba' Toehan, beureukat djandjöngan Nabi kita. 
Beureukat keuramat nanggroë Makah, beureukat Madinah nanggroë' 

meulia. 

Beu Toehan bri keulön idjadah, lön moepajah beusampöreuna. 
Hana panjang lön böh koeteubah, keureuna sösah até hamba. 
Dikeudè Blangdjroeen oelön soerat, njoë hikajat Banta Moeda. 
Ada'karöt bè'ta'oepat, adat sisat beuneurila. 
Keureuna até lon teungoh brö'that, wahé sabat ngon sèedara. 
Djeuet keu doem nan saboh ajat, moepanjang that koereueng goera. 
Sobeuhan Allah khaba 'adjaéb, ngo hé Taléb lön tjalitra. 
Lön seumoerat njoë séb han séb, 'adjaéb sobeuhan Allah. 
La'én bangon oelön poephön, geukheun doesön meunan oelah. 
Bah lön patéh ban njang toerön, oelön poephön njoö koeteubah. 
Beu ta'ingat Teungkoe keu oelön, meu'ah ampön barang salah. 
Padjöh ranoeb ngon pineung klat, han tjit mangat klat di babah. 
Meudéh meunoë pi han mangat, ba'piha'that até sösah. 
Ranoeb habéh saboh ikat, mantong tjit klat ba'ie babah. 
Tamoepeugèt beudjroh pakhö', ka röh njang brö ' ta pakri bah. 
Meunjo le that ba' ta peudjroh, djaroë keuboih koeweut babah. 
Tan lön pijöh malam oeroë, mengriet hansoë lön teulah-lah. 
Njankeu soenggöh hana bagoë, malam oeroë njan dibabah. 
Njoem that manjoh lön beureuhi, han lön toekri minta ilah. 
Beuneutoelöng ja Toehankoe, beutröih nabsoe lön ja Allah. 
Ja Bahi waja Rabbi, Polön neubri ban lön pinta. 
Ngon meudjidat doemna Nabi, neubri soetji até lam dada. 
Ngon tjopeu'at Nabi Moehammad, seureuta oemat mahadjir ansara. 
Ngon keuramat èelia Allah, neubri moedah lön pham basa. 
Beureukat éntoe Nabi Adam, aloëhésalam Nabijölah. 
Beureukat ka'bah ngon mon dam-dam, oelönteu pham neubri moedah. 
Beureukat koetöb ngon Rabbani, doemna wali nanggroë Makah. 
Aboebaka, Oema, Oseuman, sabat Djandjöngan rasoei Allah. 
Beureukat A l i peuet droë sabat, djoedö meuhat Toean Patimah. 
Hasan Hoesén bénteu A l i , tjoetjo Nabi rasoelölah. 
Beureukat meudeuhab Imoem Sjafi 'i , beureukat wali njang di Makah. 
Ngon beureukat waréh sabat, Toehan halarat neubri moedah. 
Ngon keuramat Söleutan Atjèh, njang teuleubèh karönja Allah. 
Beureukat iboe deungon ajah, ngon idjadah goerèe hamba. 
Beureukat karöng deungon wali, Toehankoe neubri beusidjahtra. 
Ta'lém höreumat keu Potalah, rasoelölah njang keudoea. 
Ta'lem höreumat doem sikeulian, doemna énsan nanggroë Makah. 
Ta'lém höreumat lom keugoerèe, njang bri éleumèe ta'idjadah. 
Ja Toehankoe neupeu'ampön, bè'salah lön hamba gata. 
Lön meung peugèt saboh hikajat, gala'lön that gob peukhaba. 
Beutrang até lön ja Allah, tabri idjadah keulön hamba. 
Mata boepeungeuih djaroë beutadjam, beudjeuet lön phan sandja'khaba. 
Haraih beukeunong pakhö'beuteuntèe, ngon doe'a goerèe lön tjalitra. 

Njoë barö phön oelön seuböt, ban njang patöt hé sèedara. 
Lön tjo' daweuet kalam lön mat, oelön soerat seun sibandja. 
Didjaroë wie keureutaik' poetéh, rèt oeneun djéh kalam lön ba. 
Teudoee' 'oh noë saboh' reutéh, -la'én lapéh djinoë taragam. 
Meuna mantong dalam até, nakeu sabé boengong karang. 
A M A B A ' D O E njoë lön peugah, radja Tjamsjah lön tjalitra. 
Nama nanggroë Araminjah, keuradjeuen loewaih hana tara. 
Radja meu'aneu' na doea droë, oereueng lakoë saboh boenda. 
Balèe radja, maté poetroë, aneu' doea droë tinggai njang na. 

Jsidroë neupeunan Banta Beursiah, sidroë Keureutaih neuböh nama. 
Aleuhamdoelélah rabén alamin, Toehan karim neutoelöng hamba. 
Lön njang karang boemeusilasah, ada'salah po tjalitra. 
Sabab kon phön oelön soerat, deungo hé sabat asai moela! 
Ba'si'oeroë teukeudi Toehan, rabön raman Po karönja. 
Röh oelön dja' niba' kaöm, geujoee oelön hé sèedara. 
Teungoh lön dja' toenong baröh, hai teungkoe beh lön moemita. 
Teungoh lön dja' njan meuranto, hé teungkoepö djalan raja. 

•LDjeuetkeu doemnan njang khaba njoë, moewoë karangan keu Poteu radja 
Teuma maté poetroë indah, radja goehdah hana tara. 
Neumeukawén teuma doedoë, ngon poetéh litjén poetroë moeda. 
Tjahri-Banoen poetroë sambinoë, aneu'sidroë sinan lom na. 
Njan pi aneu'öereueng lakoë, geunab lhèe droë Allah karönja. 
Mangat até hana bagoë, ban doea droë iboe bapa. 
Nama neuböh Banta Beuransah, that meutoeah moebagia. 
Moeka mamèh tangan moerah, radja Tjamsjah até soeka. 
Oelèebalang, wadi, meuntroë, doem sinaroë até soeka. 

\ Nakeu oemoe Banta siplöh thön, Poteu peutrön saboh rasia. 
Neuteukeudi oelé Allah, neupeuleumaih ceba' radja. 
Radja neudoee'ba'peuradoean, meunjoem Seulöton leuboei mata. 
Jöhnjan Seulötan neutidöran, teungeut pansan Poteu radja. 
Neutidöran radja nanggroë, oemoe lhèe oeroë hana djaga. 
Jöhnjan Seulötan neutidöran, teungeut pasan Poteu radja. 
Doem déndajang lam meuligoë, ka djipoh droë han ban poebla. 
Sabab radja han djaga lé, reuloh até poeroë moeda. 
Ba ' neusangka sang ka maté, ba'neupiké han lé njawa. 
Poetroë neuhöi aneu'lheè droë, peurab keunoë bidjèh mata. 
Teuma peurab aneu'lhèe droë, toean poetroë neumeukhaba. 
Pakri lakoe hai aneu'droë, radja nanggroë han lé djaga. 
Djinoë aneu' gata lhèe droë, tadja'peugoë Poteu radja. 
Meungkon gata hé aneu'droë, han soë peugoë Pomeukoeta. 
Meunan njang gèt e Samlakoë, niba' kamoë iboe gata. 
Meunan leumaih ba'até lön, teungkoe ampön han keunong bala. 
Bè' tréb-tréb aneu' pang'oelèe, meuhat lajèe doedoë mala. 
Wahé aneu' bè' ta'iem droë, Meukoeta nanggroë teungeut indra. 

A Beudoih aneu'gata peugoë, hai Samlakoë bè' meudawa. 
Han beurani baranggasoë, peugoë keudroë bidjèh mata. 

v Diadoeen joeë ba' po adoë, dja'tapeugoë oelé gata. 
Wahé dalém bè'joee adoë, hantom poeroë dilèe njang ka. 
Lön hé dalém han beurani, han lön toekri peugoë Meukoeta. 
Teuma marit poetroë Tjahri, tjeupét gaki wahé Banta. 
Digaki beutö' oe teu'öt, bè' tataköt hé aneu'nda. 
Wahé aneu' bè' tataköt, Toehan peuloepöt barang baja. 
Tapeudjö' droë oeba' Allah, aneu' meutoeah han binasa. 
Peurab dalém gata keunoë, ban doea droë bè' meudawa. 
Ada ' beungèh teuma doedoë, bè' meu'adoë teumeureuka. 
Beursiah dong teuntang teu'öt, Keureutaih doee' teuntang dada. 
Njang tjeupét gaki Banta Beuransah, di Beursiah iem ban doea. 
Ban doea ngon Keureutaih, Bantah Beuransah peugoë Meukoeta. 
Tjeupét gaki tö' oe teu'öt, ka teukeudjöt Pomeukoeta. 
Aneu' ban lhèe jo teumaköt, radja tjeumaröt han ban poebla. 
Pakon kapeugoë aneu' paléh, teungoh koe'éh teungeut indra. 
Djinoë koetjang kah beuhabéh, aneu'paléh tan bagia. 
Radja beungèh hana bagoë, tadjö poetroë neudrob neuwa. 
Ampön toeankoe Meukoeta nanggroë, lön joee peugoë Pomeukoeta. 
Bè' toeankoe poh aneu'droë, bahlé kamoë neutoeeng njawa. 
'Oh ban neudeungo seu'öt poetroë, radja nanggroë seungab landja. 
Radja tahö mabö' keudroë, peureubah droë teungeut indra. 
Teuma radja lom meuloempoë, toedjöh oeroë hana djaga. 
Hana sidroë lé djeuet pengoë, djaga keudroë Pomeukoeta. 
'Oh teukeudjöt niba' pansan, doee' teusoempan wét ngon sila. 
Tjahri Banoen teudoee' sadjan, ngon Djandjöngan neumeukhaba. 
Pakon toeankoe beurtjinta'an, pakon Djandjöngan doekatjita. 
Peue neuloempoë toeankoe droë, hantom poeroë dilèe njang ka. 
Han neuseu'Öt radja iem droë, neudoee' neumoë rö ie mata. 
Tangah oe langèt teukoei oe boemoë, meuteutaloë ngon ie mata. 
Ie mata rö seun-seun siplöh, ban oedjeuën töh moesém keunong sa. 
Poetroë tanjong hana teudöh, toeankoe beh bè'that roegha. 
Beukit toeankoe neumeuloempoë, neukrah djinoë noedjöm doem na. 
Neukrah noedjöm njang ahlanlah, habéh djipeugah doem peukara. 
Meunan bangon poelfoë peugah, neuhöi pantaih boedjang sigra. 
Wahé boedjang rajat takrah, njang ahlanlah noedjöm peunita. 
Ta joee djitrön sigala doesön, takheun oelön had jat raja. 
Bandoem njang na além paki, tajoee i l i beuridjang teuka. 
Oelèebalang, wadi, meuntroë, keutjhi' sagoë ngon peutoea. 
Boedjang moedé' lé oe toenong, djipèh mong-mong djiseuranta. 
K a djislat kréh sandang peudeueng, han soë linteueng waki radja. 
Dipasi kon sampoë oe glé, habéh saré djitrön rata. 
Habéh djitrön ahlönoedjöm, njang ka toedoem oerat dönja. 

nabéh bandoem oelama paki, dja' ba' döli radja raja. 
Djitrön rajat sobeuhan Allah, oelama siah doem barang na. 
Toedjïïh oeroë djitrön sabé, njoem han lèt lé koeta radja. 
Dalam peunoh mideuen arat, djitrön leugat ban ie raja. 
Sadjan habéh djitrön rajat, teuma djidèelat Poteu radja. 
Djidong dijoeb peudana seumah, Djandjöngan khaliphah meukoeta dönja. 
Njang phön meuntroë peu'é' seumah, djaroë doea blaih ateueh djeumala. 
Dèelat toeankoe si'alam dèelat, ka tröih rajat Pomeukoeta. 
Oelama noedjöm doem peureugi, niba'döli peue na sabda. 
Peue na toeankoe neumeuhadjat, sabda halarat Pomeukoeta. 
Toenong-baröh timoe-barat, neupeugah hadjat Pomeukoeta. 
Tadeungo hé peudana meuntroë, leumah loempoë saboh rasia. ^ 
Peue toeankoe neumeuloempoë, neukheun djinoë meungo njata. 
Oelönteu loempoë lön beurangkat, sadjan rajat bala tandra. J 
Tröih ba' nanggroë njang loewaih that, ramè rajat djroh ngon banda. 
Peukan ramè nanggroë aman, lön eu sinan saboh koeta. 
Didalam djroh ngon teunaman, doempeue sinan le peunoela. 
Sigala boengong njang mangat bèe, boengong kajèe njang meulia. 
Maséng-maséng djroh meuteutèe, ngon peureudèe djroh moebandja. 
Toedjöh lapéh koeta meuligoë, maséng sagoë kawaidji na. v' 
Djeueb-djeueb pintö beudé meu'asoë, kawai poetroë aneu' radja. ^ 
Nama seulötan Male' Sjam Sjarah, keuradjeuen limpah ateueh dönja. 0 
Aneu'neu poetroë Roehön Apeulah, roepa indah ban meutia. 
Roepa sambinoë hana sakri, boediadari pih han é' sa. \J 
Leubèh ba'poetroë Keuriman Bénti, djaroë gaki doem geutoempa. 
Saboh tjitjém ajeuem poetroë, indah hansoë ateueh dönja. \i 
Tjintra dji meuih intan poedoë, ban peuet sagoë geuböh geunta. ^ 
Sabé leungo 'oh djitie' droë, oelah bagoë gaséng Djawa. 
Soe'ara tjitjém la'én bagoë, meudjan boenjoë sang bén'oela. 
Mala'ondiri radja böh nan, misé intan mata doea. *j 
Gaki koenéng ban meuih meuntah, babah mirah ban soe'asa. 
Bagoë noeri leungkong babah, pasèh lidah meusoe'ara. 
Boelèe poetéh djampoe mirah, thö basah ban kilat tjaja. 
Njang poetéh bagoë keureutaih, njang mirah bagoë keusoemba. 
Soë njang pandang hireuen dasjah, han oebah ban bintang radja. 
Geulitan Ébeuram nama nanggroë, iboe poetroë Sah Panita. 
Njan rasia wahé meuntroë, pakri djinoë toh bitjara. 
Meuntroë tanjong oeba' noedjöm, pakri ma'loem loempoë radja. 
Njankeu loempoë tadeungo doem, teuma noedjöm téh neuboeka. 
Teuma noedjöm neumoepakat, dengon rajat bala tandra. 
Djimoepakat sabé keudroë-droë, radja nanggroë hana ma'na. 
Meu tapeugah sösah doedoë, geutanjoë doem neujoee mita. 
Teuma djipeugah khaba lam soerat, djikalon bab poepoh angka. 
Loempoë toeankoe misé sjarab, 'oh tapeurab han lé njata. 

Joh didjeu'öh atéteu rab, 'oh tapeurab han lé njata. 
Sit boeettan djén djipeulaloë, meunan bagoë djipeuroepa. 
Hana leumaih didalam njan, po Djandjöngan hana ma'na. 
Hana nangggroë njang meunan nan, tjitjém pi tan poetroë hana. 
Ban radja ngo narit meunan, reubah pansan hanlé khaba. 
Sadjan poeléh niba' pansan, han oebah ban oereueng gila. 
Neutjo'toengkat deungon koedè, neudja' geumadè sigala dönja J 
Djinoë geudja' sigala nanggroë, njan meuligoë ngon astana. 
Barangsoë bah djikeuradjeuen, dalam oeteuen neudja' tapa. 
Sira neutron meunan neukheun, Tjahri Banoen meunoë kira. 
Wahé boedjang meuntroë kali, lön tan jong kr i djinoë ba'gata. 
Poteu radja sang ka seudèe, djinoë pakri bè' neuboengka. 
Njang leubèh djroh niba'kamoë, aneu' lhèe droë njang mèe boengka. 
Bahlé tinggai Meukoeta nanggroë, aneu' lhèe droë njang moemita. 
Meuka djara ' t j ré dinanggroë, bahlé bè'djiwoë sithön doea. 
Meunan pakat peudana meuntroë, meuhöi Samlakoë aneu'radja. 
K r i tjit narit toean poetroë, potjoet djinoë toh bitjara. 
Keureuna ajahneu ka wahwoë, neumeung boih droë Pomeukoeta. 
Bahlé potjoet mita dilèe, meung han meuteumèe bahlé radja. 
Meunan potjoet njang meuteuntèe, niba'ratèe Pomeukoeta. 
Habéh khaba meuntroë peugah, beudoih Beursiah adoeen toeha. 
Hana sidroë Banta tjeudaih, beudoih Keureutaih dja' ba' radja. 
Beudoih diliköt Banta Beuransah, djipeusa' toeah ngon bagia. 
'Oh sadjan tröih oeba' ajah, djiseumahlé ba'gaki radja. 
Ampön toeankoe meuribèe kali, niba'gaki Pomeukoeta. 
Idin toeankoe Meukoeta nanggroë, kamoë lhèe droë dja'moemita. 
Kamoë seutèt ta'bi loempoë, barangri nanggroë sigala dönja. 
Meunghan meuteumèe hana lön woë, toeankoe sinoë neulakèe doe'a. 
Sinoë toeankoe neuleueng djaroë, barangri nanggroë kamoë mita. 
Sidroë oetimoe sidroë oebarat, toeankoe teutab lam éseutana. 
Sidroë oetoenong toeankoe ampön, ban lhèe oelön oebaröh teuma. 
Oemoe lhèe thon lön mita sabé, meuhan maté hilang njawa. 
Meunghan meuteumeung bahlé maté, ka meusampé neupeulara. 
Niba' oedéb mangat maté, meuhan meusampé hadjat radja. 
Banta Beuransah neumeusoempah, seumah ajah Pomeukoeta. 

•' Radja deungo narit Beuransah, doem geukeubah dalam dada. 
z Moeka mamèh gadoh sösah, aneu' meutoeah djinoë taboengka. 

Njankeu radja han lé akai, ka boebai gadoh bitjara. 
Keu'aneu' hana weueh sagai, han lé akai keumeung gila. 
Aneu' lhèe droë bahlé gadoih, asai peunoh nabsoe hawa. 
Peutoeröt nabsoe malèe han lé, peutoeröt até hilang njawa. 
Sipeureuti ban panton Meulajoe, ngo hé teungkoe njang toepeue basa. 
Taré lajeue angèn pön datang, tadjeumeurang oela'öt Sikatra. 
Sabab nabsoe gadoih sajang, gaséh pi hilang keu aneu'nda. 

Radja ban s ibagoë koembang, r indoekan madoe akai hi lang. 
Ka loe ' s ampoë a t é that bimbang, hi langlah anak tidak sajang. 
Banta Beuransah gadoh s ikarang, soeröh peureugi mentjar i bintang. 
Kaloe ' lah m a t é t idaklah sajang, s ibagoë lagi boedi binatang. 
T j a h r i Banoen itoelah boedi, t oen tö t b i t jara teuma lom datang. 
Neusoe röh aneu'boekan s id ja toë , sama bi t jara boedjang ngon m e u n t r o ë . 
Kheunda ' A l l a h Poteu s idroë , Ban ta lhèe d roë neumeung boengka. 
Lakèe id in Banta lhèe d roë , Poteu dj inoë neumeusabda. 
Dja 'keu aneu' p e u s e u t è t langkah, Poteu. A l l a h njang peulara. 
Boeet njang soeka A l l a h b r i moedah, beureukat siah ngon oelama. j^^M 
Beu A l l a h b r i s a m p o ë hadjat, ngon beureukat doem èelia. 
Teuma radja joee m e u h a s é , boengong p a d é kheunda' boengka. 
Toble t e u p ö n g deungon padé , peugè t roeti beukai boengka. 
Lhèe boh koedè t j i t ka h a s é , teuma geubö t lé lém peudana. 
Poteu joee beuet doe'a seulamat, miseue adat meukeureudja. {/ 
Neubr i seudeukah han teukhimat, neujoee euntat aneu'neu boengka. 
Sadjan h a s é doem beukailan, d j eunèh makanan s i ' anèka . 
Toedjöh oeroë keureudja sabé , d j i tö t beudé lam koeta radja. 
Ceuniet Banta sang ka m a t é , d j i t eungoh lé oereueng r imba . 
Sabda radja oeba' siah, beule seudeukahneu ke Banta . 
Teungkoe lakèe oeba' A l l a h , beumoedah barang njang pinta . 
Toedjöh oeroë moepi'asan, han oebah ban keureudja raja. 
Sadjan h a b é h Poteu peusan, Banta j ö h n j a n seumah boenda. t/ 
T j ö m d i t eu 'ö t seumah ba 'gaki , toeankoe b r i id in keuhamba. 
Doe'a toeankoe bè ' na kha l i , beu A l l a h b r i kaboei pinta. 
Sabda radja ba 'oe lèeba lang , w a k i boedjang ngon panglima. 
Tadja 'gata doem sibarang, d j a ' poemeu ' èn Banta boengka. 
Banta é' lé oe meul igoë , S a m l a k o ë soedjoed ba ' poma. 
L a k è e id in ban teu lhèe droë, adoeen adoë s i sèeda ra . 
Seumah iboe deungon ajah, l akèe meu'ah ba ' Meukoeta. 
'Oh lheueh id in ban doea d roë , peu ' é ' d j inoë ateueh goeda. 

\j Ban ta n e u ' é ' a t e u e h goeda plang, meutjrang-t jrang djimeusoe geunta. 
Neupoh lawa bagoë ki lat , i r é n g lé rajat m e u r i b è e lasa. 
Leupa ih boengka Moeda Samlakoë , poe t roë n e u m o ë r ö ie mata. 
W a h é aneu' beuridjang t a w o ë , hé S a m l a k o ë ingat keuboenda. 
A l l a h hai a n e u ' t a n g k é a té , gata h a n l é ka taboengka. 
Dj inoë tadja'padjan t awoë , hé S a m l a k o ë k a t j r é ngon ma. 
Doem d é n d a j a n g lam meul igoë , ka djipoh droë lam astana. 
Salèh pandjan potjoet ta r iwang, A l l a h hai b intang roegoë a t é ma. 
Badan pa léh toeböh soeang, gadoh bin tang lam astana. 
A l l a h hai aneu' Ban ta boh a té , mateu m a t é 'oh tan gata. 
Boekon sajang d j a n t ö n g pisang, s r ö t s eu lödang a n g è n t impa. 
Boekon sajang Ban ta seudang, ka meulang-lang seu t è t loempoë. 
Boekon sajang boengong toephah, h a b é h m i r a h djeueb-djeueb n a n g g r o ë . 

Boekon sajang Banta Beuransah, salèh ho langkah peuseutèt loempoë. 
Boekon sajang meunjeu' simplah, dalam kadah ka rö keudroë. 
Peuseutèt loempoë Roehön Apeulah, poetroë indah hana bagoë. 
Allah hai potjoet boengong keumang, tatinggai ;iang tadja'digata. 
Tatinggai lön sinoë meulang-lang, e boeleuen trang ka ta boengka. 
Allah potjoet Moeda Samlakoë, taboih nanggroë e béntara. 
Djinoë hansoë lé peurintah, aneu'meutoeah 'oh tan gata. 
Boekon sajang boengong rihan, dalam kawan loeröh mala. 
Wahé aneu' batèe badan, ka t jrè sadjan deungon boenda. 
Rèt meusakét djeu'öh djalan, sajang intan boh até ma. 
Teudoee'khaba poetroë ba'e, lön peugah djinoë Banta boengka. 
Iboe ngon ajah tinggai dinanggroë, aneu'lhèe droë ka djiboengka. 
Teuka reudo' deungon kilat, oedjeuen leubat hantom reuda. 
Padé ka brö'djeueb-djeueb ladang, boekon sajang oemat doemna. 
Ba'watèe khoeeng neubri oedjeuen, tanda oereueng iman hana. 
Bit pi doem nan han tatoepeue, geutanjoë doem teuka bahja. 
Bandoem bala neubri lé Allah, tapeumoedah han takira. 
Djeuetkeu doenwian oelön peugah, até sösah dalam dada. 
Ada' karot hansoë peugah, ada'salah hansoë kira. 
Dikeudè Blangdjroeen oelön soerat, njoë hikajat Banta Moeda. 
Sira lön doee'-doee' woë sikoela, oelön soerat poera-poera. 
Geuloempang Doea na siba'ramböng, Dama toetöng geudong moebandja. 
Tadja'ngon goeda tawoë ngon poengöng, dikeudè Boedjö'rmeu'èn bén'oela. 
Amaba'doe ka meu'oentöng, keude Blangdjroeen djroh moebandja. 
Tango lon peugah boengong tandjong, panjot tanglöng ka djiboengka. 
Deungon rajat doem meukatoë, wadi meuntroë antat Banta. 
Djipaloe gong geupèh geundrang, la'én sibarang pi'asan radja. 
Tèngtong tjanang tamtoem beudé, seuroenè kalé ngon bén'oela. 
Djipèh tambö joeb ngon soeléng, djéh aneu' Kléng ngon aneu' Djawa. 
Djimeunari di'aneu' Kléng, meupoeséng-poeséng meugisa-gisa. 
Djijoeb bansi djipèh geudoemba', djitoela' ngon panton Djawa. 
Rajat barönlah kon boebarang, 'oh habéh blang tö' ba' data. 
Leupaih mideuen djoeröng timang, geupéh mong-mong han teukira. 
Habéh djoeröng teubiet oe blang, joeb keutapang kajèe raja. 
Joeb keutapang bandoem oereueng, geumoeprèh-prèh Banta boengka. 
Rajat barönlah kon boebarang, 'oh habéh blang to'ba'data. 
Doee' meutamon digaki glé, geumoepiké doem peutoea. 
Hoelèebalang geumoesjèewarat, pakri pakat geutanjoë doemna. 
Djinoë toeankoe pakri pakat, sigala rajat doem mèe taba. 
Meunan djikheun meutroë wadi, djitanjong kr i oeba' Banta. V 
Banta seu'öt narit meutroë, gèt neujoee woë rajat doemna. 
Bahlé kamoë boengka lhèe droë, toeankoe neuwoë ban sineuna 
Keureuna dja'njoë boekon si'at, hana meuhat siboeleuen doea. 
Nanggroë djeu'öh han soë toepat, maté rajat han meuhingga. 







— 13 — 

Makanan habéh rajat maté, djeueb loeweue'glé meureuraba. 
Keupeue ramè tjoeba piké, boeet han asé toh bitjara. 
'Oh lheueh njang Banta Samlakoë, wadi meuntroë doem djigisa. v 
Tinggai Banta ban teulhèe droë, rajat doem woë ban sineuna. 
Banta neu'é' ateueh goeda plang, oelèebalang doem djigisa. 
Pasang goeda keukang didjaroë, adoeen adoë sisèedara. 
Djiteubiet blang djitamong oeteuen, rö'-röjboeleuen padoem lama. 
Dalam reudö' angèn toepheuen, dalam oeteuen Banta Moeda. 
Djiteungoh glé djitrén palöh, habéh djiblöh doemna rimba. 
Banta boengka hana pijöh, hingga tröih ba' saboh data. 
Phön meuteumèe rèt simpang lhèe, siba'kajè sang geupoela. % 
Si'oelah idjö sang keulabèe, ban lagèe tamèh meunara. 
Ba'tamèh njan neu'eu meusoerat, kheuet pi djroh that hana tara. 
Beuransah ngieng keunan lihat, neubeuet soerat lé neubatja. 
Dalam soerat geukheun meunoë, lhèe boh rèt njoë toh njang soeka. f/ 
Njang rèt oeneun mangat dja'woë, hana sapeue pha'idah na. 
Rèt diteungoh" djroh that teupat, moepeu'at meularat sinan hana. \ 
Njang simpang wie le meularat, sampoë hadjat ban njang pinta. 
Lheueh Beuransah neubeuet soerat, tanjong pakat ba'sèedara. 
Pakri dalém tadja'sapéng, atawa maséng-maséng rèt na tiga. 
Saboh saho bè' meu'iréng, maséng-maséng ta peudjeumba. 
Njang meusakèt bahlé Beuransah, éntjha Allah adoë gata. 
Njang bri hoeköm Banta Beuransah, beureukat langkah adoeen njang 

, toeha. 
Gata dalém rèt njang moedah, bè'djeuet sösah adoeen gata. 
Lheueh njan beudoih Banta Keureutaih, dji'é/pantaih ateueh goeda. l l 
Beudoih Beuransah adoë njang toelöt, diliköt neupasang goeda. 
Maséng-maséng oelön seuböt, ban njang patöt oereueng tiga. 
Teukeudirölah peurintah Rabbi, maséng Allah bri ban njang kada. 
Niba' asai ka lheueh djandji, maséng Allah bri meugah hina. 
Phön Beursiah boengka sidroë, lheueh njan adoë teuma doea. 
Maséng-maséng alat didjaroë, ba sadjan droë ateueh goeda. 
Peukajan meuih doem di'asoë, sidroë-droë na joem sibara. 
Boengka sidroë djisang abrang, tö'ba'ladang Poelo Roesa. 
Banta neudeue' boekon boebarang, boekon sajang sangat daga. 
Ban djikalon oeléh pawang, ban boeleuen trang hana tara. 
Dji'eu roepa lang goemilang, boekon boebarang até soeka. 
Banta neutrén ateueh goeda plang, beudoih pawang poemeulia. 
'Oh lheueh salam moemat djaroë, hai Samlakoë panè gata. 
Ho beulangkah hé potjoet droë, koe'eu sidroë rakan hana. 
Oereueng la'én hana saboh, salèh gob poh geutoeeng njawa. 
Ba'soë la'én hana sidroë, gata adoë deungon goeda. 
Banta seu'öt lön tjit sidroë, seutèt loempoë dèelat radja. 
Ajah loempoë poetroë indah, Roehön Apeulah geuböh nama. 

: Aneu' Seulötan Malé' Sjam Sjarah, poetroë indah ban meutia. 
( Geulitan Ébeuram teumpat keuradjeuen, meunan geukheun lam rasia. 

Neujoee lé doe lön seuleu'ah, njang tö'langkah keunoë ba'gata. 
Poteu bimbang dalam hireuen, saboh bajeuen indah roepa. 
Saboh tjitjém ajeuem poetroë, hana bagoë indah roepa. 
Dalam tjintra intan poedoë, meuih sinaroë kon soe'asa. 
Mala'öndiri radja peunan, misé intan mata doea. 
Gaki koenèng ban meuih meuntah, paröh mirah ban soe'asa. 
Ban pawang ngo Banta peugah, sobeuhan Allah lé djibatja. 
Teutapi doe ba' lön peugah, Poteu Allah thèe sibeuna. 
Hantom lön ngo adoë meutoeah, njang na peugah sit meu gata. 
Dilön adoë han tö'dapat, timoe barat hana torn na. 
Prèh lön tanjong adoë si'at, 'oh ka moepat bah taboengka. 
Teutab Banta sadjan pawang, niba'ladang le peunoela. 
Laboe le that ngon timon phang, halia bawang ngon keutila. 
Keumakanan geulantoë boe, reuböh boh laboe lé njang toeha. 
Ba'malam njan Banta beuradoe, djideungo soe oereueng soebra. 
Peue kiam djèh lön deungo soe, peueboe lakoe malam djoela. 
Bè' tatanjong adoë teungkoe, beuthat 'a'oe kiam soebra. 
Boeet djeuheut that hana lakoe, adoë teungkoe bè' tatanja. v , 
Njankeu teumpat djambö banggi, djimeudjoedi toeha moeda. v 

Banta Beursiah tanjong pakri, hantom djoedi koe'eu roepa. 
Hé adoë bè' that tasoedi, peureuboeettan djoedi habéh areuta. 
Hankeu na é' meutoela' deungki, ba' meudjoedi ka leupaih Banta. 
Dji'eu oereueng doee' meutamon, gèt meusoesön teupat bandja. 
Banta neudoee' meudjoedi tan, beungèh jöh njan banggi toeha. 
Meunoë djikheun lé oereueng njan, hé boediman Banta Moeda. 
Beudoih keudéh bè'doee'sinan, meudjoedi tan keupeue goena. 1 

Teuma beungèh Moeda Samlakoë, até seungkoë malèe mata. 
Jöhnjan Banta neumeudjoedi, hana piké abéh areuta. 
Talö meunang han neutoekri, meunang banggi talö Banta. 
Njankeu pi'é boeettan djoedi, ngon si'atlé djeuet keu papa. 
Beungoh oeroë Banta riwang, ba'ladang lém pawang roesa. 
Neudoee'sinan niba'pawang, sigoepang hanlé hareuga. 
Teutab sinan Banta Beursiah, Banta Keureutaih lön tjalitra. 
Digobnjan pi geudja'sidroë, tö 'ba'nanggroë saboh banda. 
Tö'ba'nanggroë sigala Wabi, meuteumèe balè indah roepa. 
Trén tjöng goeda Banta Keureutaih, neu'é 'pantaih oe balé landja. 
Doee'dibalé meutjoehadah, Banta Keureutaih ka leuboei mata. 
Banta teungeut njan dibalè, hana meunè Badoewi teuka. 
Sidroë pantjoeri teuka keunan, djitjo' peukajan Banta Moeda. 
Djitjo' areuta abéh bandoem, ka djihoee lom deungan goeda. 
Banta tjoet djroh teungeut pansan, han neutoedjan pantjoeri teuka. 
Padoem lawét neu'éh sit tan, lam beurdjalan lam-lam rimba. 







— 15 — 

Hana neuthèe areuta ka tan, Nja ' Intan mantong teungeut indra. 
Teuma teukeudjöt areuta ka tan, tinggai moebadan han lé idja. 
Teuma neutrén tjöng balè njan, neudja'jöh njan Banta Moeda. 
K a neudja'ba'djambö gandja, neutamong lé ka neusapa. 
Lheueh meusaleuem moemat djaroë, dilèe doedoë meuloemba-loemba. 
Geu'eu roepa that samlakoë, di'asoë peukajan hana. 
Tadeungo lön wahé adoë, pané nanggroë ho tahala. 
Banta peugah seutèt loempoë, misé boenoë neutjalitra. 
Banta peugah meukat kan dj i , keubeulandja lön moemada. 
Bandoea Banta ka keu roegoë, adoeen adoë sisèedara. 
Ka teukeudi niba' Toehan, meunan djalan dalam rimba. / 
Adoeen adoë sangköt pawöt, adoë toelöt lön tjalitra. ^ 
Ba'keumeukÖh diteungoh lampöih, tjabeueng loeröh oemideuen radja. 
Njoë lön peugah khaba bajöh, hai poetroë beh oelön tjoeba. 
Njoë lön polém lön seumoerat, hantom lön mat kalam lön ba. 
Teudoee si'at teungkoe meutoeah, Banta Beuransah lön peugisa. 
Amaba'doe njoë njang indah, Banta Beuransah dja' lam rimba. 
Njoë lön peugah keu aneu'toelöt, Banta tjoet njan moebagia. 
Oeroë han toetöng malam han seupöt, neublöh ladjoe dalam rimba. 
Neumoepijöh 'oh ka pajah, toelöng Allah han moemara. 
Neublöh aloee neuteungoh goenong, neumeunawong Tjoet Banta Moeda. 
Ladjoe neudja'di Tjoet Boengong, leupah goenong tö' ba' data. 
Ban saré tröih keunan neudja', neutrén meutjha' ateueh goeda. 
'Oh saré tröih ateueh boemoë, leumaih neukalon kajèe rimba. 
Leumaih ba' tjalong sinan siba', poeti' masa' le lagoëna. 
Boh pi le that poeti' masa', Banta teungoh dja' djimeusoe'ara. 
Djimeuhöi Banta teungoh dja', moeda masa' rijöh soebra. 
Toeha moeda marit keudroë, neutjo'kamoë wahé Banta. 
Di Banta han neupeuhiro, neudja' ladjoe han neukira. 
Lheueh niba' njan meuteumèe lom, Banta kalon saboh roepa. 
Lhèe boh geupét Banta lihat, teudoee' gèt that djroh moebandja. 
Doea peunoh ie didalam, hana matjam ta'eu roepa. 
Doea peunoh ie sang tjoetjö, njang saboh thö han sapeue na. 
Rèt déh rèt noë ie sit peunoh, njang diteungoh asoë hana. 
Djimoepo'-po' ban doea boh, sinan tidjoh han röh dalamnja. 
Lheueh njan Banta ladjoe neudja', lom meuroempa' beureukaih sala.£> 
Banta neu'eu oereueng mèh-moh, njang diteungoh beureukaih sala. 
'Oh djigra' han t j ré ngon tanoh, didjih méh-moh teuma landja. 
Banta piké hana akai, hana sagai na bitjara. 
Njankeu oereueng njang boebai that, meung tan akai sösah raja. 
Njang ka doemnan han é' djigra', djitamah ladjoe djisa' landja. 
Hanlé neungieng ladjoe neudja', lom meuroempa' oereueng gila. (§? 
Djiböt toengoë njang di'oeram, teuma meureundam oedjöng meureula. 
Djiböt oedjöng meureundam oeram, teuma djigoelam lom meureula. 

Njan di Banta teuma neupham, keupeue kagoelam toengoë raja. 
La'én djroh-djroh le that matjam, keupeue kagoelam njan njang raja. 
Han djipatéh han djipinah, sipoengo paléh tan bitjara. 
Djitém gra'-gra' njang han leungo, han djideungo beurangpeue haba. 

=> Leupaih sinan Banta dja' ladjoe, kamèng oeloe dirèt raja. 
Aneu' lam proeet ka djimeusoe, njan pi teungkoe saboh roepa. 
Leupaih Banta neudja' leugat, ka meuroempa' doea boh pha. 
Meugantoeng hana that djara', djimeusipa' hana reuda. 
Banta peurab neumat saboh, djimoepoh-poh han ban poebla. 
Njan pha keubeue ban doea boh, han djipijöh njan ban doea. 
Banta neudja' ladjoe neublöh, hingga tröih ba' saboh data. 
Neu'eu sidroë sinan oereueng, djikoh naleueng toeha moeda. 
Djikoh beunot djikoh raleueng, njan pi oereueng tan bitjara. 
Han djitém koh reuböng naleueng, njan pi oereueng sang kagila. 
Banta neukheun boekon that badjeueng, keupeue tatoeeng toeha moeda. 
Djiseu'öt han djideungo tan, Banta jöhnjan lom neuboengka. 
Keupeue neukheun djipatéh han, pajah badan droëdji sadja. 
Teuma Banta lom ka neudja', meuroempa' ba' kajèe raja. 
Teuma meuteumeung kajèe siba', dheuendji rampa' ba' pi raja. 
Boh pi le that moeda masa', reuhoeng lam ba' oebé lada. 
Teubiet sinan saboh lalat, na si'at boebé tjémpala. 
Hingga raje' leugat-leugat, na si'at ka boebé goeda. 
Na si'at ka boebé gadjah, raja leupaih boebé béhtra. 
Banta tahe hireuen dasj ah, adjab leupaih hana tara. 
Neutjré sinan Banta Beuransah, meuteumèe sinan Sijah èelia. 
Neutamon bröh thö-thö basah, Banta seumah poemeulia. 
Lön tanjong Teungkoe meutoeah, peue pa'idah neu'öseuha. 
Teuma seu'ötlé Teungkoe Sijah, lön itjarah oepadang matjha. 
Sigala rajat ka meuhimpön, Po deungon lön hana bida. 
Teuma Teungkoe neuteumanjong, peue na meuteumeung dirèt raja. 
Banta seu'öt mameung-mameung, na meuteumeung saboh doea. 
Peue njang Banta eu ka neupeugah, Toean Sijah njang böh ma'na. 
Meusigeutoe hana oebah, bagoë oelah neu'eu roepa. 
Phön boh tjalöng ka neusoedi, pakri-pakri ta'bi ma'na. 
Djimeuhöi lön teungoh lön dja', poeti' masa' djimeusoe'ara. 
K a tatanjong aneu' meutoeah, ngo lön peugah wahé Banta. 
Meunankeu doem énsan beurangri, droedji poedji bandoem rata. 
Njang geupét lhèe Teungkoe pakri, neukheun ta'bi beusampöreuna. 
Geupét doea iedji peunoh, njang diteungoh han sapeuena. 
Meunan pi'é énsan beurangri, lahé ta'bi meunan njata. 
Njang gasien han djipadöli, baranggari sabé kaja. 
Njang mè sala Banta soedi, njan pi Teungkoe neuböh ma'na. 
Djiboe'oeet han é' djisa' ladjoe, pakri Teungkoe ta'bidji na. 
Njankeu oereueng peutoeröt até, ma'siet sabé han djikira. 

Njang dilèe goh lom djitèebat, la'én leugat poeboeet dèetjha. 
Njankeu kasiet ateueh sisat, boeet ma'siet that djikeuridja. 
Aneu' kamèng lam proeet meusoe, njan pi Teungkoe peueboe ma'na. 
Leubèh bitjara aneu' ngon koe, meunan lakoe akhé dönja. J@ 
Njang mè toengoë peue dji hadjat, lön kalon that dji'öseuha. 
Njankeu oereueng njang tama' that, deungon si'at beuridjang kaja. 
Sie meugantoeng djimoepaké, pakri hasé ta'bi ma'na. \J 
Sisèedara djimoepaké, han gèt até sabab areuta. 
Areuta tinggai djimeuseunoh, djimoepoh-poh han ban poebla. 
Peueboe ta'bi sidroë oereueng; djikoh naleueng toeha moeda. 
Maléngkan mawot han soë linteueng, barangri djitoeeng njang meunjawa. 
Teubiet saboh lam ba' kajèe, ta'eu lagèe lalat roepa. 
Nakeu si'at leupaih djiteubiet, teuma kadjeuet oebé béhtra. 
Njan pi ta'bi neukheun ridjang, teuma lom datang khaba radja. 
Meuka sidroë Banta toepeue, miseue boe ban saboh dönja. 
Khaba rasia dalam até, djipeulahé wahé Banta. 
Saré habéh neuböh ta'bi, ba' gaki djiseumah lé Banta, 
Malakat saboh Teungkoe Sijah bri, lom neusoedi oeba' Banta. _ 
Pané nanggroë ho peureugi, kheun ba' kamoë po Béntara. 
Oelön Teungkoe njang tö' keunoë, seutèt loempoë doe lön radja. 
Roehön Apeulah nama poetroë, njang samibinoë hana tara. 
Ajah oelön pi ka wahwoë, njankeu keunoë tö' lön teuka. 
Toedjöh oeroë neubeuradoe, lön sangka doe hanlé njawa. 
Meunghan meuteumèe han meusampé, di'akhé ka poengo gila. 
Sabab rindoeneu keupoetroë, dalam loempoë meuteumèe mata. 
Geulitan Ébeuram nama nanggroë, djroh han bagoë teumpat radja. 
Saboh tjitjém ajeuem poetroë, djroh that bagoë indah roepa. 
Mala'öndiri tjitjém ragoë, tjit djitoepeue beurangpeue basa. 
Dalam tjintra intan poedoë, ba' tjitjém njan djiteueng-teueng droë. 
Tjintra damroet intan poedoë, ban peuet sagoë geuböh geunta. 
'Oh djan leungo ba' djiteueng droë, meusoe taloë sang bén'oela. 
Ngon koeta djroh hana bagoë, didalam na keubön boenga. 
Meutoerab ngon batèe deulinggam, hana matjam ngon tapeusa. 
Njankeu Teungkoe ajah loempoë, njang djeuet keunoë oelön teuka. 
Neumeung dja' doe ka oelön tham, sigala alam oelön mita. 
Meunghan meuteumeung han lön woëlé, ada' maté pih lön rila. 
Meunan leumaih dalam até, djinoë pakri toh bitjara. 
Dilön até lön that sösah, Teungkoe peugah njang sibeuna. 
Oelön Teungkoe that teugoë-goë, geunab oeroë hana loepa. 
Tadja' aneu' timoe djatoë, mata oeroë taböh keu tanda. \V 
Beu Allah bri meuteumèe poewoë, deungon poetroë meuteumèe ba. 
Beudoih Banta seumah goerèe, neumeulakèe keulön doe'a. 
Beudjeu'öh dj én djara' sitrèe, bé' meuteumèe barangri baja. 
Gidoee' goeda neumat keukang, neupasang ka neupoh lawa. 

Neuteungoh glé neu'aröng blang, boekon sajang Ponja' Banta. 
Beudoih aneu' ta meulangkah, Poteu Allah bri beusamporeuna. 
Teuma seu'öt Toean Sijah, lön peugah wahé Tjoet Banta. 
Padoem lawét dalam oeteuen, padoem boeleuen dalam rimba. 
Dalam reudö' angèn toepheuen, boe neumakeuen meung ada kala. 
Keunong oeroë teubiet reu'öh, makén soenggöh ladjoe boengka. 
Oeroë malam hana teudöh, hingga tröih oenanggroë data. 
Banta neutrén neudja' manoë, pijöh djinoë joeb kajèe raja. 
Djipöt angèn sibarèe-barèe, nieunjoem lajèe boelèe mata. 
Badan sidjoee' ka meunjoem sroei, teukoekoei joeb kajèe raja. 
Na sikeudjab neudoee' sinan, reubah pansan teungeut indra. 
Oeroë malam neu'éh sit tan, lam beurdjalan lam-lam rimba. 
'Oh teukeudjöt niba' pansan, goeda plang ka neutjo' sigra. 
Banta neu'é' ladjoe ridjang , ka neupasang ateueh goeda. 
Siblaih djaroë neumat keukang, ka neupasang neupoh lawa. 
Banta neudoee' ateueh goeda plang, meutjrang-tjrang djimeusoe'ara. 
Banta i l i teupin soengoë, neu'eu nanggroë seungoee raja. 
Hana oereueng pi meung sidroë, that bit seungoee hana tara. 
Neu'eu roemoh ka teugageueng, ka brö' boeböng tinggai roengka. 1 / 
Ho saléh ka leupaih oereueng, salèh maté ta'oen seuba. 
Salèh maté ta'oen padjoh, salèh bijoh blöh maté pana. 
Habéh dalam ka djeuet oeteuen, habéh mideuen djeuet keu rimba. 
Keudè reuloih hanlé boeböng, tinggai roeweueng hanlé roengka. 
Banta piké peue keu oentöng, maté tijöng tinggai tjintra. 
Djipo oenoë tinggai samang, djiwèh dagang seungoee banda. 
Hanlé radja oelèebalang, rajat hilang ban sineuna. 
'Oh takalon teuka sajang, nanggroë mantong oereueng hana. 
Teuma tamong neudjeumeurang, dalam gampöng Banta Moeda. 
Banta pi tö ' oeba' pinto, neulalo oeleuen astana. 
Neu'eu meuligoë teudong tahö, ba' pinto leumbéng soe'asa. 
Neu'eu teudoee' dileuen meuligoë, oereueng binoë ni ka toeha. 
Deungon raja hana bagoë, meugigoë hanlé ba' djoengka. 
Badan peudjoeet ban lheueh sakét, sigo palét lhèe kajèe idja. 
Ada ' meukon ban lheueh tjirét, sira neupét habéh sigoentja. 
Na lhèe hah bideueng geuloenjoeng, bideueng roeeng na siplöh deupa. 
Ada ' meukon diboengkö roeeng, 'oh neudong santeut astana. 
Poni teudoee' dileuen meuligoë, Moeda Samlakoë tamong landja. 
Moebri saleuem moemat djaroë, hana bagoë poemeulia. 
Tjöm diteu'öt seumah digaki, leumoh até oereueng toeha. 
Keu Banta Tjoet han peue lön bri , mangat até hana tara. 
Lheueh njan Poni neuteumanjong, panè gampöng boh até ma? 
Peugah ponja' njan beukeunong, ka lön tanjong bè' sia-sia. 
Oelön Poni nanggroë djeu'öh, sleueng toedjöh ngon nanggroë raja. 
Ateueh oelèe djaroë siplöh, Allah hai ma beh that sangsara. 

Oelön hai ma peuseutèt loempoë, ajah dinanggroë leumaih rasia. 
Ajah teungeut toedjöh oeroë, leumaih loempoë Tjoet Poetroë moeda. 
Dalam loempoë poetroë indah, deungon ajah meuteumèe mata. 
Geulitan Ébeuram nama nanggroë, ajah poetroë radja raja. 
Njankeu radja adé hansoë, sigala nanggroë doem djipoedja. 
Deungon raja hana bagoë, Meukoeta nanggroë sangat kaja. 
Nama Seulötan Malé' Sjam Sjarah, keuradjeuen limpaih ateueh dönja. 
Aneu'neu poetroë Roehön Apeulah, roepa indah ban meutia. 
Ban ma'nikam toedjöh sikarang, misé intan malam djoela. 
Ban boeleuen djisagöb awan, bagoë Mambang di Antara. 
"Oh röh alat gleueng ngon soebang, 'oh tapandang djiploeeng tjaja. 
Saboh tjitjém ajeuem poetroë, hana bagoë ngon tapeusa. 
Malaöndir i tjitjém indah, pasèh lidah djimeusoe'ara. 
Boelèe poetéh djampoe mirah, si'oelah-oelah ban keusoemba. 
Boelèe ikoe poetéh si'ön-ön, boelèe idöng ban soe'asa. 
Boelèe takoee koenèng mirah, njang that leubèh boelèe dada. 
Dji'é' meuhaja' djitrén meuhajön, ban bakat trén boeleuen keunong sa. 
Djeuet keu doemnan njan khaba njan, djinoë la'én lön tjalitra. 
Tjintra indah hana bagoë, intan poedoë ngon meutia. 
Ada ' neugaséh Poni meutoeah, neupeungah keulön nanggroë sidjahtra. 
Pat da'irah gampöng nanggroë, Poni djinoë neupeukhaba. 
Ban Poni ngo Banta peugah, Allah-Allah ka neukata. 
Hai tjoetjo han torn lön ngo gah, njoë lön ngo sah 'sit ba'gata. 
Allah hai Potjoet bè' meunabsoe, aneu' teungkoe bè' meuhawa. 
Hantom koengo hantom koe'eu, e teungkoe pat salèh don ja. 
Bahkeu djiwoë keunoë gogasi, oelön soedi aneu' keugata. 
Dilön aneu'koe gogasi, salèh djitoeri nanggroë radja. 
Ban neudeungo.khaba gogasi, Banta meuri poet jat moeka. 
'Oh djiwoë hai ma lön njoë pakri, meuhat maté djitoeeng njawa. 
Gata aneu' panè koebri, koetém maté sadjan gata. 
Njankeu hai ma nanggroë ka soh, gogasi padjöh toeha moeda. 
Ada ' hai ma djiwoë gogasi, lön pakri euntreu' ho taba. 
Gata koetröh oe joeb boemoë, dijoeb koedoe' njoë takoeeh teulaga x 
Dijoeb poenggöng kèe didalam gata, wahé intan lön diloewa. 
Beukit djipoh aneu' koetham, 'oh malam ta pinah goeda. 
Tasom goeda oejoeb kajèe, bè' djithèe lé gogasi raja. 
Banta neutjo' njoë lham beusoë, dja'koeeh keudroë koelam raja. 
'Oh saré lheueh neukoeeh koelam, löb oe dalam Banta Moeda. 
Na sikeudjab to' lam boemoë, neungo boenjoë misé geumpa. 
Ka'a-ka'oe neungo boenjoë, sang-sang bagoë oedjeuen teuka. 
Misé toepheuen angèn riböt, na ban la'öt rijeue' keunong sa. 
Njan doem bagoë han teumaköt, pakri han sröt ngon ie mata. 
Binatang oeteuen habéh teukeudjöt, ploeeng lam garöt meuloemba-Ioemba. 
Tidji ' roesa goelam gadjah, lhèe p'löh siblaih gadjah meunta. 

Peue njang dinab habèh reubah, kajèe pataih tjoet ngon raja. 
'Oh keunong geunoelam gadjah, kajèe reubah meuteutimpa. 
Peue njang djimè kadjikeubah, badeue' gadjah binatang rimba. 
Ka djiseumpom dileuen meuligoë, ka djipeugoë wahé poma. 
Wahé mapo ma teungkoedroë, aneu' ka woë dalam rimba. 
Njankeu njang na karönja Allah, badeue' gadjah rimoeeng beungga. 
Njankeu hai ma njang na moedah, lah ka pajah aneu' gata. 
La'én pi na batjoet sapeue, loetöng ngon boee gloeeh ngon roesa. 
Djidoee' soempan ka djipijöh, ka djipadjöh seun-seun doea. 
K a djimamoh toeleueng gadjah, misé geuplah kajèe raja. 
'Oh djikeutjab tréb-tréb siseun, misé toepheuen badè raja. 
Meuroekön boee ngon peulandö', ka djiteugö' nam seun doea. 
Gloeeh ngon roesa boelat-boelat, misé djikab pineung moeda. 
Habéh djipadjöh nam plöh gadjah, lom djitamah nam plöh roesa. 
Gogasi troë moetah darah, meunjoem pajah leuboei mata. 
K a djigarö njan ba'oelèe, le that goetèe dikeupala. 
Oelön hai ma gatai oelèe, tatjo' palèe deungon noega. 
Poni neu'é' leugat-leugat, dirambat palèe neuhila. 
Poni bawa reudjang-reudjang, na siplöh gantang brat meulila. 
-Didjaroë palèe neutatang, peurab reudjang oelèe ba'ma. 
Poni neumoeeng oelèe gogasi, seureuta Poni neumeukhaba. 
Didjaroë wie saboh batji, oelèe gogasi lam leumoeeng ma. 
Djipoh goetèe gèt meuboenjoë, oelah bagoë pandé teumoempa. 
Goetèe njan hoe kreueh ban beusoë, oelah bagoë limpeuen ngon kala. 
Eumpoeng geumeuto ngon seurabè, eumpoeng sidom ngon seureungga. 
Oeleue bröih ngon oeleue tiköih, tröih meureutöih dikeupala. 
La'én niba'njan han é' lön böh, hai teungkoe beh panjang raja. 
Njoë koetanjong aneu' sipatah, bè' han tapeugah hé aneu'nda. 
Patbeu nanggroë poetroë Apeulah, tjoeba peugah bidjèh mata. 
Aneu' Seulötan Malé' Sjang Sjarah, radja meugah meukeumala. 
Geulitan Ébeuram nanggroë indah, meunan peuneugah lam tjalitra. 
Keunong lakoe Poni peugah keu Sjam Sjarah ngon Poetroë Moeda. 
Saboh tjitjém dalam nanggroë, ba' aneu' droë Poni tanja. 
Han lé lön peugah lagèe njangka, lön peugisa lagèe boenoë. 
Lagèe njang ka lheueh teuseuböt, diliköt khaba lom keuradja. 
Han lön peugah lagèe sot-sot, djinoë han gèt gala' tabatja. 
Poni tanjong awai akhé, gogasi piké narit poma. 
Gogasi ngo narit iboe, hé ma teungkoe mantong dönja. 
Dönja aneu'han lé meunabsoe, 'oh tan lé doe han lé lön hawa. 
Lön tanjong aneu'keu mangat até, 'oh lön piké boemeurasa. 
Ada ' tapeugah hé boh até, boemeusampé njang tanjong ma. 
Seu :öt gogasi ma teungkoe droë, djeuöh nanggroë hana tara. 
Toedjöh lapéh koeta meuligoë, barangsoë han é'djidaja. 
Koeta nanggroë toedjöh lapéh, ladom oeréh beusoë meulila. 

Meuntra hékeumat djiboh oeréh, njang silapéh rimba raja. 
Lheueh njan teuma goenong meuiinteueng. lagèe kareueng misé soeda. 
Han é' leupaih djidja' oereueng, goenong meuiinteueng deungon pa ja. 
Meu'é' leupaih koeta toedjöh, Allah bri tröih oejoeb astana. 
Sampoë hadjat Allah bri tröih, meunghan soenggöh seulamat dönja. 
Njankeu hai ma rèt beurdjalan, soë na énsan na koe'asa. 
O'keulabèe paja boekèt, teungkoe kheun sabèt njan kroeëng raja. 
Ba'ö'djagat djeuet keusoengoë taré' ie njoë ban geulawa. 
Ie dji idjö lagèe seunam, ngon didalam le that boeja. 
Njang saboh kroeëng ie that tadjam, misé meurijam aneu'keuloewa. 
Beuladéh njan la'öt leuboee, soë njang langoee ie 'oh dada. 
La'öt raja teuma ladjoe, hé ma teungkoe soë é'daja. 
Njang seuneulheueh la'öt apoei, toetöng angoih djeuet keubadja. 
Meung tjitém handjeuet meurimbah, toetöng angoih hantjö ban sira. 
Meungka leupaih bala toedjöh, Allah bri tröih nanggroë radja. 
Dalam koeta toedjöh lapéh, lom geutindéh beusoë meulila. 
Dalam koeta peunoh asoë, kon geutanjoë manoesia. 
Rimoeeng badeue'gadjah pindoë, la'én sinaroë limpeuen ngon kala. 
Ladöm biram, ladöm seudöng, djimeu'eumpoeng taloë koeta. 
'Oh tatamong han lé oentöng, djilét lé seudöng deungon kala. J 
Peue na peunjakét ateueh dönja njoë, na disinan dalam koeta. 
Ti'ö'ba'limpeuen deungon peusan, la'én niba'njan sidom seureungga. 
Wahé aneu'peue keu'oebat, na hékeumat aneu'keu poma. 
Lom pi ladém tadja' djara', gata aneu'dalam rimba. 
Baja njan ngon peue tatoela', peugah aneu'djinoë ba'ma. 
Allah hai ma ka neutanjong, deungo beukeunong lön tjalitra. 
Taböt ö' kamoë wahé mapo, njang rèt k i r i siblaih keupala. •— 
Toedjöh ön ö' hai ma neuploih, ngon peuleupaih hékeumat dönja. 
Phön-phön hai ma njang ö'poetéh, njang peuleupaih baja peutama. 
Pinto teuböt ba' é' teuhah, boebeukah beusoë meulila. 
Meunan hai ma goerèe peugah, wasiet siah jöh lön tapa. 
Koeta batèe ba' é' talö, patjang hantjö djeuet keusira. 
Habéh reuloih doem teupoerö, le that labö toerab kata. 
'Oh taseupot ngon ö' lön njoë, hasé lé njoë ban njang pinta. 
Ö' mirah ngon peulön apoei, ö' itam ngon peureuloih rimba. 
Timoh oeteuen ngon beuraleuen, reuen mareuen oerot meulata. 
- <jv)' O' njang idjo djeuet keula'Öt, bagoë riböt rijeue' keunong sa. 

Ö' koenèng keu goenong awé, kareueng saré lagèe soeda. 
Ö' keulabèe paja ngon boekèt, Teungkoe kheun sabét jöh lön tapa. 
Ö' njang djatoë djeuet keu soengoë, taré ' ie dji ban geulawa. 
Soë keu hai ma djeuet dja' keunan, meungkon oelön aneu'gata. 
Ada ' hai ma lheueh tapeugèt, 'oh taseupot gadoih doem rata. 
Meunan keudoem kheun gogasi, lam leumoeeng ni teungeut indra. 

Teupét mata meugantjéb bibi, djinoë gogasi ka seumeunga. 
Teubiet naphah bagoë ribïït, misé pöt-pöt meusoe'ara. 
Djinoë Poni neusoegöt ö', neukeumeung lot neutaköt djaga. 
Ba ' neupiké hana reumbang, neutjo' geudoebang njang sihaih mata. 
Toedjöh ön ö' Poni reupang, neulingkang neuböh oejoeb pha. 
Na sikeudjab lheueh neukoh ö', kateukeudjöt teuma djaga. 
Teudoee' teutjeungang misé mabö', 'oh tan lé ö' gadoih bagia. 
Hana teutab djibeudoih doee', hai ma proeet deue' pakri daja. 
Meungnjo aneu' takheun proeet deue', peue lom tadoee' han tadja' m i t a ^ 
Leupaih gogasi han lé djidoee', lam oeree' Banta keuloewa. 
Dinab Poni Banta teudoee', djimeutjrie' oebé-bé raja. 
Peue djikheun oelé gogasi, peugah Poni koengo njata. 
Habéh doempeue ka ni peugah, bandoem habéh neupeukhaba. . 
K a neutjo' ö' oeba' djaroë, Samlakoë Tjoet ka neuboengka. 
Teuma doedoë watèe tawoë, rèt kamoë hai bidjèh mata. 
Banta Beuransah neuseumah Poni, niba' gaki neupoemeulia. 
Idin hai ma lön peureugi, bè' na khali neulakèe doe'a. 
N i deungo soe Banta Beuransah, Poni böhbah ngon ie mata. 
Wahé aneu' koepabanbah, seutèt langkah bidjèh mata. 
N i bri peudeueng teuma saboh, hé aneu' djroh Pomeukoeta. 
Beusoë aleue djeuet takoh-koh, panjang toedjöh haih ngon tadeupa. 
Lheueh seumah N i Banta Beuransah, neutanjong toh rèt lön boengka. 
Goenong phön neu'é' saboh, njan phön gadoih dalam rimba. 
Keureuna goenong njan that-that manjang, deuih tapandang sigala dönja. 
Njankeu goenong manjang han sakri, teumpat gogasi djitröih njawa. 
Djitröih njawong misé djoegi, gogasi njan banja' bitjara. 
Oeba' Toehan djimeulakèe, masa dilèe jöh djitapa. 
Oeba' teumpat njang hansoë thèe, ditjöng kajèe dalam rimba. 
Digogasi dalam peutoë, dimeuligoë lam astana. 
Teudoee' khaba gogasi pindoë, kisah meuwoë teuma keu Banta. 
Pasang goeda boengka sidroë, Moeda Samlakoë até doeka. 
Banta tahö ka teutjeungang, gadoih mantong até doeka. 
Kareueng tadjam misé doeroë, Moeda Samlakoë neubeuet doe'a. 
Pasang goeda keukang didjaroë, Samlakoë neuteungoh landja. 
Kareueng poetéh antjö abéh, teupoerö gléh djeuet keu sira. 
To' oegoenong ka lom taho, neu'eu apoei hoe meunjala. 
Ateueh goenong meudjeureulaih, ka leumaih lom deungon koeta. 
Teukab djoroë teuhah babah, Banta Beuransah rö ie mata. 
Banta ingat kheun gogasi, ö' Poni bri poebla baja. 
Ngon ö ' mirah Banta tadi, apoei saré lén doem rata. 
Leumaih koeta sangat indah, Banta Beuransah tamong landja. 
Pitö teutöb hankeu na rèt, Banta seupot pintö koeta. 
Banta neu'é' leumaih meuligoë, indah hansoë ateueh dönja. 
Neudong laloë tahö keudroë, neu'eu meuligoë indah roepa. 

Hana oereueng pi meung sidroë, seungab boenjoë hana tara. 
Banta neu'é' oe meuligoë, ngon djaroë pintö neuboeka. 
'Oh saré tröih oe seuramoë, hana sapeue leumaih ba' mata. 
Leupaih sinan tö' oe rambat, neu'é' leugat oe astana. 
Banta teudong sinan si'at, neudeungo pat oereueng njang na. 
Neu'eu sinan doea droë poetroë, ba' peutoë han poewèh mata. 
'Oh ban dji'eu Moeda Samloë, beudoih poetroë dja' ba' Banta. 
Ban doea droë djidja' leugat, djitanjong pat nanggroë radja. 
Ban saré tröih ba' Samlakoë, ban doea droë saleuem djiba. 
Salam 'aloëkom Toeankoe droë, pané nanggroë keunoë teuka? 
Patboe gampöng panè nanggroë, peue boeet keunoë dalam rimba ? 
'Aloëkom salam adoë meutoeah, njang tö' langkah keunoë ba' gata. 
'Oh lheueh salam moemat djaroë, djinoë poetroë dja' tjo' tika. 
Djitjo' tika njang meusoedjoë, teuma djileueng pantaih sigra. 
Djileueng ateueh keuroesi meuih, Tjoet Poetroë T i meusoe'ara. 
Dèelat Toeankoe Meukoeta nanggroë, pijöh keunoë ateueh keuta. 
Banta neudoee' ateueh keuroesi, ngon tjeuradi ban siseunlingka. 
Beudoih poetroë djipeureugi, djitjo' baté njang soe'asa. 
Djitjo' ranoeb djikoh tangké, djilasönlé pineung moeda. 
Djiböh ranoeb soerang-saréng, bagoë geuroepéng papeuen bétra. 
Lheueh böh ranoeb dalam poewan, djiböt jöh njan keu Tjoet Banta. 
Banta padjöh ranoeb sigapoe, lom djimeusoe poetroë moeda. 
Wahé Toeankoe peue boeet keunoë, panè nanggroë tjoeba peunjata. 
Gampöngneu pat nama neu soë, njang keunoë peue neudja' mita? 
Teuma seu'öt Oelèebalang, hé boeleuen trang na peue lön tjinta. 
Wahé poetroë boengong meuloe, oelön meunabsoe njoë keu gata. 
Gata lalè ban doea droë, ba' peutoë han ta poewèh mata. 
Hana hiroteu keukamoë, manjang oeroë han takira. 
Hé Teungkoe bè' that neubimbang, ka lam idang Pomeukoeta. 
Poetroë beudoih tjo' peunoeman, didalam njan baté soe'asa. 
Lheueh njan djiböt lé ngon idang, didalam njan doem peukara. 
Dalam idang saboh pingan, didalam njan doempeue kana. 
Peunoh asoë doem sikeulijan, dalam idang 'oh neuboeka. 
Poetroë teudoee' dihadapan, neuböt djaroë ateueh djeumala. 
Dèelat Toeankoe neusrah djaroë, makeuen makanan oereueng rimba. 
Tabeue masén bè' le peue kheun, Teungkoe makeuen boe ngon sira. 
Eungköt dila'öt lön deungo gah, hantom meulintah lön eu roepa. 
Banta seu'öt narit poetroë, eungköt njoë séb meukeureudja. 
Éntjha Al lah toean poetroë, peurab keunoë makeuen sama. 
Poetroë beudoih jöh masa njan djidoee' sadjan lhèe ngon Banta. 
Peulinteueng peudeueng ateueh hidang, makeuen ridjang poetroë ngon 

Banta. 
'Oh lheueh makeuen neusrah djaroë, beudoih poetroë siseun doea. 
Sidroë poetroë pinah hidang, sidroë tatang baté soe'asa. 

Didalam njan doem sibarang, boengong lawang silaséh Djawa. 
Ranoeb pineung boengong lawang, doem djipeudong lam tjeurana. 
Oeba' poetroë Banta pandang, djroh ban bintang malam djoela. 
Tjaja toeböh ban boeleuen trang, tjaja soebang ban bintang radja. 
Poetroë boe'oeet ranoeb lam poewan, oe hadapan Teungkoe Banta. 
Doea djaroë djiböt sadjan, han oebah ban tjitjém pala. 
Djipeudoee' djaroë ateueh teu'öt, djiboe'oeet-boe'oeet tÖ' 'oh dada. 
Neu'eu djaroë ban leue' meulöt, ba' teu'öt djiseumah Banta. 
Banta paléng ngieng oe liköt, neu'eu poetroë tjoet roemèh moeka. 
Poetroë marit leumang-leumböt, ka neuseu'öt Potjoet Banta. 
Padjöh Toeankoe ranoeb djatoë, niba' adoë njang hina dina. 
Kroe seumangat toean poetroë, ba' kamoë ateueh djeumala. 
Ba ' gata nja' ranoeb djatoë, ba' lön hé adoë han sapeuena. 
Banta padjöh ranoeb sigapoe, djibeudoih hoe tjaja moeka. 
Lheueh njan Banta ka neumeusoe, adoë teungkoe soë ba keunoë. 
Patboe gampöng hé tjoet poetroë, namateu soë hé adé'nda. 
Peue nan gata bintang timoe, soë nan iboe deungon bapa. 
Salèh radja ajah poetroë, toean poetroë iboe gata. 
Pakon potjoet tapeunab peutoë, peueboe asoë hé adé'nda? \J 
Poetroë djaweueb narit Beuransah, gogasi keubah kamoë doea. 
Lheueh djipadjöh ma ngon ajah, kamoë djikeubah adoë ngon a. 
Asai kamoë tjit disinoë, njoëkeu nanggroë iboe bapa. 
Aneu' nanggroë hanlé sidroë, soh nanggroë habéh djiseuba. 
Poetroë tjoet meuseu'öt samböt, leumang-leumböt ngon soe'ara. 
Soë nan ajah boengong geutoë, ajeuem djaroë soë nan boenda. 
Ajah Toeankoe han lön toesoë, tjoet-tjoet kamoë gogasi ba. 
Gohlom ingat oelöntoean, djitawan lé gogasi raja. 
Hé adoë tjoet boengong geutoë, soë geurasi nan digata. 
Peugah ba' lön toean poetroë, hai adoë lön ngo beunjata. 
Han lön toesoë Teungkoe ampön, nama oelön Pomeukoeta. 
Oelön potjoet sit ka lön thèe, sit ka dilèe tan lé ajahnda. 
Ajah hanlé ma pi ka tan, soë geuböh nan potjoet gata. 
Oereueng nanggroë tan lé sidroë, tinggai kamoë sit njoë doea. 
Peueboe salèh dalam peutoë, njang tagoebeue han poewèh hata. 
Teungkoe ampön deungo djinoë, hantom dikamoë na meuboeka. 
'Adat meunan hé poetroë T i , tabri goentji bah lön boeka. 
Allah-Allah Teungkoe ampön, tan ba' oelön Pomeukoeta. 
Hana Toeankoe aneu' goentji, ba' gogasi sadjan djiba. 
Beukit meunan boengong rihan, idin kaman bah lön boeka. 
Meunjo meunan Toeankoe droë, neutoeeng kamoë njoë ban doea. ^ 
Meunjo Toeankoe neutoeeng kamoë, lön bri djinoë njan neuboeka. 
Han peue salah toean poetroë, ba' kamoë ateueh djeumala. 
Barö takheun wahé adoë, dilön baroë até soeka. 
Peue takheun Nja ' Pira ' lipat, dilön hadjat sit keu gata. 

Djeu'Öh gampöng katö' lön dja', patöt e Nja' hana soeka. 
Lön trén digampong boengong peukan, keugata intan njang lon tjinta. 
Djakalèe kon lön meunabsoe, han lön tinggai ajah ngon ma. 
Djeueb-djeueb gampöng habéh lon dja', tan meuroempa' boengong dj oempa. 
Potalah bri ka meuroempa', patöt hé Nja' han lön hawa. 
Meungnjo meunan hé Samlakoë, kamoë doea droë neupeuhamba. 
Ba'na gaséh Teungkoe ampön, beudjeuet oelön keu hamba gata. 
Kroe seumangat e Nja' Poetéh, Potalah bri tröih ban pinta. 
Banta seupot ngon ö' gogasi, teusoeet goentji peutoë raja. 
Neu'eu saboh tjitjém lam peutoë, djroh han bagoë indah roepa. 
Ngon ranté meuih niba' gaki, tjitjém sabé ngon tjémpala. 
Neu'eu boelèe doem meusoerat, meuhat-meuhat saboh bandja. 
Keubah meusoë katö' meusoë, dalam soerat lahé njata. 
Djitröih njawong digogasi, djijoee boeni oeba' hamba. 
Meunan djilakèe oe ba' Rabbi, jöh gogasi dalam tapa. 
Djitröih njawang dalam peutoë, gogasi pindoë le bitjara. 
Ban Banta eu tjitjém meunjawong, ka teutjeungong sikléb mata. 
Ka neutjo' lé mat didjaroë, niba' gaki neumat landja. 
Gogasi meunjoem sakétlé pha, dalam oeteuen ka djigisa. 
Badan krötkreuet hana sakri, djiwoë gogasi oe astana. 
Lamaténlah djiwoë ladjoe, ka'a-ka'oe kajèe rimba. 
Ban Banta ngo kajèe kram-kroem neu'é' ladjoe oe astana. 
Banta neudoee' niba' tingkab, neuprèh rab gogasi teuka. 
Gogasi kheun hé tjoet pindoë, peulheueh tjitjém njoë bé' binasa! 
Banta teudoee' ateueh meuligoë, didjaroë mat tjitjém njawa. 
Gogasi kheun hé tjoet pindoë, peulheueh tjitjém njoë bé' binasa! 
Banta seu'öt neukheun meunoë, bè' harab droë teuga raja. 
Makén beungèh niba' boenoë, didjaroë kajèe njang raja. 
Neu'eu gogasi beungèh hansoë, tjitjém neuwiet teuma saboh pha. 
Niba' dilèe beungèh han sakri, neuwiet gaki ban doea pha. 
Ka djimeuhöi aneu' bisoë, ngon djaroë djimoepoh Banta. 
Banta neuwiet sajeueb tjitjém, gogasi makén beungèh raja. 
Patah sapai aneu' bisoë, siblah djaroë njang mantong na. 
Njan pi neuwiet lé Samlakoë, neuwiet takoee maté pana. 
Kakeu maté silamaténlah, sabab babah hilang njawa. 
Sabab babah boelèe basah, sabab lidah djimeusoe'ara. 
Sabab Poni boenoë seu'oe, Banta mangat soe hana tara. 
Habéh oemoe gogasi maté, hankeu na lé oereueng rimba. 
Badeue' gadjah mangat até, hankeu na lé dja' drob roesa. 
Teudoee' khaba gogasi pindoë, la'én bagoë saboh leu'a. 
Njoë lön peugah meusigeutoe, ban lakoe han lön toepeue basa. 
Keureuna lön oereueng doengèe, tan éleumèe hé sèedara. 
Lom pi garéb peudéh oentöng, djeueb-djeueb fgampöng ka tö' hamba. 
Digob gasien ngon meuih pira', na meuroempa' ngon sèedara. 

Djeuetkeu doemnan khaba rawi, hé adé', ta'ingat ma'na. 
„Aneu' bajam lam seurahi, aneu' baji lam tjeurana. 
Lidah haté that beureuhi, djimeutjakri ngon boengong rika. 
Tjaja boeleuen bandrang oeroë, tjitjém noeri woë lam rimba. 
Babah lipéh tjeureudé' bibi, narit meuta'wi hana reuda. 
Dengon toelöng Pokoe Rabbi, ka tö' djandji ban neupinta. 
Hoedjeuen leubat digoenong Kaseutoeri, tjaja peulanggi ateueh goeda. 
Meungle akai panjang rawi, até that trang le bitjara. 
La'öt Silan aneu' Badoewi, nanggroë Idi le Beulanda. 
Habéh padé seungab djeungki, hanlé meunari oeroë ka padja". 
A M A B A ' D O E teuma doedoë, kisah moewoë oeba' Banta. 
Djipöt angèn timoe djatoë, ba' pandjoë poetjö' meugisa. 
'Oh lheueh maté gogasi pindoë, deungon poetroë meutoetö Banta. 
Hé poetroë tjoet Boengong Seuroenè, deungo kamoë kheun rasia. 
Gata potjoet tinggai sinoë, lön soeroë.njoë kheunda' boengka. 
Ban poetroë ngo narit Beuransah, doem geukeubah dalam dada. 
Ba'soë Toeankoe lön neukeubah, boekon sösah. Pomeukoeta. 
Djinoë poetroë ka djiba'e, tango meutjhe-thje ngon soe'ara. 
Sabab boengka lintö barö, gadoih djoedö.ba' djisangka. 
Dalam até meunan teusawö, djeuet keu djoedö akhé masa. 
Ada ' handjeuet neutoeeng keudroë, neupoebloë neutoeeng hareuga. 
„Mie itam djihoee tiköih, asèe deumeuröih djilét roesa. 
K a neuboengka Toeankoe beh, salèh pat neutröih poetroë moeda?" 
„Geutah gatja njang that halöih, geutah ipoh njang that bisa. 
Pakon Toeankoe neumeutanggöh, sajang toeböh lön ka raja". 
„Wahé Teungkoe tangké até, meungka maté keupeue goena. 
Meungka toeha han mangatlé, tamsé padé tréb ka toeha". 
Banta Beuransah teudong tahö, han lé toetö djaroë neuwa. 
„Keupeue gloee na ban ranoeb thö, hanlé idjö koereueng rasa. 
Keupeue goena 'oh ka lajèe, jöh mantong bèe tan soë hawa". 
„Misé boengong teungoh lajèe, 'oh tan lé bèe keupeue goena". 
Narit sajoe meuribèe-ribèe, Banta malèe neutöb moeka. 
Sabab nabsoe gadoih malèe, neutöb oelèe leumaih moeka. 
Misé mano' gila keu ikoe, poetroë seu'oe gala' keu Banta. 
Teuma marit Banta Beuransah, neupeugah ba' poetroë moeda. y 
Pijöh dilèe toean poetroë, teuma doedoë ban njang hawa. 
Hé poetroë tjoet han tréb lön woë, lhèe oeroë tröih oelön gisa. 
Lön dong sinoë tan pa'idah, soë peunikah kali hana. 
Euntöng teukeudi röh boeet salah, Poteu Allah poemeureuka. 
Silama gohlom hoeköm Allah, dami Allah han lön hawa. 
Djinoë potjoet lön seuleu'ah, mita ilah ngon bitjara. 
'Oh meutemeung lhèe droë Sijah, Éntjha Allah tröih ba' gata. 
Ban poetroë ngo narit Beuransah, doem geukeubah dalam dada. 
Até mangat poetroë indah, hanlé sösah poetroë moeda. 

Dja' neuboengka Teungkoe meutoeah, beutö' langkah ho neuhala. 
Tjöm diteu'öt seumah digaki, idin lön bri Pomeukoeta. 
Bè' t rèb Toeankoe saweue kamoë, oebah djandji asoë neuraka. 
„Boekon sajang lön eu bantai, kakeu tinggai dalam tika. 
Banta boengka poetroë tinggai, dawö' djimoë rö mata". 
Banta neutrén dimeuligoë, ka neupeutoë lé ba' goeda. 
Pasang goeda boengka sidroë, toedjöh oeroë t jré astana. 
Lawét lawan teuma doedoë, Samlakoë leupaih neuboengka. 
Toedjöh oeroë dalam oeteuen, boe neumakeuen hana torn na. 
K a meuroempo' saboh koelam, ie didalam misé badja. 
Ngon lhö' loewaih hana matjam, didalam na saboh naga. 
Binèh koelam na kajèe siba', dheuen dji rampa' reuloei raja. 
Boh dji pi na moeda masa', dipoetjö' ba' eumpoeng geureuda. 
Aneu' geureuda na doea boh, barö timoh boelèe soea. 
Madji leupaih dja' meurawoh, aneu' doea boh agam ngon dara. 
Naga beudoih peudjeungeu' oelèe, oejoeb kajèe peurab landja. 
Aneu' geureuda ditjöng kajèe, djingeu' ba' peureudèe leumaih naga. 
Aneu' pi goh timoh boelèe, pakri lagèe lheueh ba' naga. 
'Oh djibeudoih hana lagèe, dipeureudèe katröih naga. 
Banta Beuransah dong meusilèe, hana djithèe oelé naga. 
Naga peurab oejoeb kajèe, é' tjöng kajèe meung 'oeet geureuda. 
Neusoeet peudeueng dalam sarong, ka neurantjöng poetöih doea. 
Poetöih sikhan oedéb ikoe, ka'a-ka'oe dalam rimba. 
Patah kajèe oebé-bé ba'oe, neutjo' ikoe neugeulawa. 
Neutjoekèh ngon oedjöng peudeueng, rhöt lam eumpoeng aneu' geureuda. 
K a djibeudoih mameung-mameung, 'oh meulajang saléh peue baja. 
Ban djikalon até beureuhi, ka na raseuki Allah karönja. 
Panè salèh keunoë soë bri , meunghan maté geutanjoë doea. 
'Oh ban djingieng oejoeb boemoë, leumaih Samlakoë djikalon roepa. 
Peudeung mantong mat djidaroë, djimeuhöilé aneu' geureuda. 
Teungkoe neugieng dilèe keunoë, neutoeeng kamoë keu hamba gata. 
Kamoë maté ha' oeroë njoë, Teungkoe sidroë peulheueh baja. 
Dji'eu peudeueng mantong meudarah, droëneu pajah neutjang naga. 
Neu'é' keunoë Potjoet meutoeah, oeroë njoë sah sisèedara. 
Hareuem toeböh hareuem darah, dami Allah njo sèedara. 
Banta pansan sinan reubah, sabab pajah neutjang naga. 
Na sikeudjab Banta paansan, tö ' lé djinoë inong geureuda. 
Deungon eumpeuen mat didjaroë, djipoewoë keu' aneu' doea. 
Keubah eumpeuen djipijöh droë, aneu' djinoë meusoe'ara. 
Wahé Poma pakon tréb tawoë, peue that laloë tadja' mita. 
Al lah hai aneu' Posamlakoë, djeueb-djeueb nanggroë meureuraba. 
Wahé mapo na peue lön tanjong, djaweueb beukeunong gata hai ma. 
Hai ma pakri lon doea droë, pakri kamoë hana sèedara. 
Tjit doea droë sagai-sagai, la'én hana sit njoë doea. 

Sit aneu' phön doea kamoë, la'én niba' njoë sit ka hana. 
Peugah hai ma lön ngo djinoë, adoeen kamoë pakon hana? 
'Oh djideungo aneu' teumanjong, ka meudengong ngon soe'ara. 
Ban djideungo aneu' teumanjong, djimoë lé inong geureuda. 
K a meu'a-'a mata keumong, bè' tatanjong bidjèh mata. 
Koereueng sa sireutöih oelön töh boh, aneu' djroh-djroh doea-doea. 
Hantom tinggai pi meung saboh, 'oh koewoë soh eumpoeng njang na. 
Geunab-geunab thöh kèe garö oelèe, soentö' dikèe rö ie mata. 
Fané hai ma teuka sitrèe, peugah ba' kèe koengo njata. 
Pakon hai ma hana tathèe, pakon doengèe gata hai ma. 
Oemoe panjang hana sampé, gata malé aneu' hana. 
Salèh hai ma dalam koelam, salèh sinan inong naga. 
Djimita eumpeuen 'oh tèe malam, bè soë toeban djih sinan na. 
Dilèe sinan sangka waham, dalam koelam sinan naga. 
Ada' hai ma na soë é' tjang, dalam koelam sinan naga. 
Gobnjan pakri teuma matjam, tapeuragam oelé gata. 
Inong geureuda teuma seu'öt, hana patöt keunong bala. 
Ateueh oelèe djih tabeu'öt, hana patöt tameureuka. 
Meunjo meunan djipeulakoe, oelönteu njoë djipeuhamba. 
Hareuem toeböh han lön meunabsoe, hé aneu' teungkoe han lön hawa. 
Hareuem toeböh hareuem njawong, han lé keunong mara baja. 
Aneu' geureuda lom teumanjong, pakri keunong djinoë hai ma. 
Adoeen oelön njang ka mate dilèe, ka oelön thèe djipoh lé naga. 
Meunan hai ma njang meuteuntèe, djimeung'oeet kèe boenoë hai ma. 
Beuneugaséh adoeen lön sidroë, toelöng kamoë neutjang naga. 
Neusajöng ngon peudeueng didjaroë, sikhan keunoë neugeulawa. 
Njan leupoee pat hé ma teungkoe, pakri lakoe djinoë hai ma. 
Euntong teuka dalém teungkoe, neubeuradoe gohlom djaga. 
Hai ma tatöb dalém lam oeroë, tapeureuloei si'at hai ma. 
Geureuda djiteueng sajeueb siblaih, miseue oelah badé teuka. 
K a teukeudjöt Banta Beuransah, peudeueng pantaih lé neuhila. 
Neukeumeung tjang meugra' djaroë, djimeuhöilé lé inong geureuda. 
Wahé aneu' Moeda Samlakoë, bè' tapoh kamoë bidjèh mata. 
Oedéb aneu' koe doea droë, sabab Samlakoë gaséh gata. 
Gata aneu' sidroë djatoë, hareuem ba' kamoë toeböh ngon njawa. 
Hareuem toeböh hareuem njawong, han lé keunong baja dönja. 
Lön peureuloei koepapajöng, bè' keunong oeroë bidjèh mata. 
Banta deungo geureuda peugah, Banta Beuransah seuböt lé ma. 
Wahé mapo ma teungkoe droë, djeu'öh nanggroë lön that hai ma. 
Raja hadjat njang tö' keunoë, si'oeroënjoë ngon gaséh gata. 
Peueboe hadjat Posamlakoë peugah djinoë e hé Banta. 
Oelön hai ma nanggroë djeu'öh, lheueng toedjöh ngon goenong raja. 
Lön boih gampöng tinggai nanggroë, seutèt loempoë doe lön radja. 
Peueboe loempoë hé aneu' droë, peugah djinoë e hé Banta. 

Neuloempoë hai ma sidroë poetroë, ngon meuligoë disinan na. 
Han neutoepat da'irah nanggroë, neujoee kamoë dja' moemita. 
Nanggroë djimeunan Geulitan Ébeuram, hana tö' pham noedjöm doemna. 
Nama poetroë Roehön Apeulah, roepa indah hana tara. 
Aneu' Seulötan Malé' Sjam Sjarah, keradjeuen limpaih ateueh dönja. 
Mala'öndhï tjitjém ragoë, djitoepeue barangpeue basa. 
Njankeu hai ma ajah loempoë, peugah djinoë toh bitjara. 
Meung hana gaséh ma keukamoë, oelön boih droë wahé boenda. 
Dami Allah hanlé lön woë, beukaram nanggroë roentöh dönja. 
'Oh lheueh Banta djingadoe droë, ka djimoë inong geureuda. 
Keupeue aneu' lön toepat nanggroë, peunjoem kamoë han é'daja. 
Toedjöh lapéh koeta nanggroë, la'öt apoei njang that raja. 
La'én aneu' hana manjang, tröih teureubang oe'antara. 
Njankeu aneu' até bimbang, ba' teureubang hana koe'asa. 
Meungka leupaih teu oemanjang, teureubang lam awan miga. 
Di oelön tö' toedjöh oeroë, meung hana peue harö-hara. 
Meung na eumpeuen ngon minoman, keumakanan njang tabawa. 
Meung na aneu' tamè sadjan, minoman ngon dagéng roesa. 
Tapeuhasé hai aneu' droë, beule bagoë beukai boengka. 
Meungnjo meunan aneu' boh até, meuseuki maté pi lön rila. 
Toedjöh roesa tamè sadjan, ie minoman toedjöh peudeuna. 
Njankeu aneu' dilön makanan, barangkadjan djadéh lön boengka. 
Ban Banta ngo narit meunan, teungoh jöhnjan dja' meuroesa. 
Banta neubeuet saboh hékeumat, ka meusapat kawan roesa. 
Roesa neudrob lé ka neumat, doem njang hadjat hana dawa. 
Lheueh njan roesa ka neujoee éh, neujoee moeléh doem njang hawa. 
Neutjo' asoë neupeuhabéh, bit that 'aréh Banta Moeda. 
Sadjan hasé doem beukailan, boengka jöhnjan inong geureuda. 
Makanan aneu' Banta keubaih, djinoë leupaih djih djiboengka. 
Wahé aneu' oelön peugah, oeiön leupaih si'oeroë doea. 
Euntat adoeen njan keupoetroë, ridjang lön woë bidjèh mata. 
Doea seun toedjöh peuet blaih oeroë, tö ' lön woë aneu' ba' gata. 
Dja' keu hai ma beuseulamat, ta'eutat adoeen oelön Banta. 
Beu Allah bri sampoë hadjat, ngon beureukat ajah boenda. 
Beureukat ajah Po dinanggroë, beu'é' neupoewoë poetroë moeda. 
Beu Allah bri mangat asoë, niba' barangpeue baja dönja. 
Beudjara' dj én beudjeu'öh euntèe, beutröih nabsoe ban njang hawa. 
Geureuda djitrén njan oe boemoë, ka djipeutoë oeba' Banta. 
Oedéh aneu' boengka djinoë, Posamlakoë beudoih landja. 
Tadoee' aneu' ba' boelèe groei, tasintoee ba' boelèe soewa. 
Bè' tataköt baranggapeue, hana peue Allah peulahra. 
Banta neu'é' oe ateueh roeeng, ka neutimpeueng ateueh geureuda. 
Djiteureubang lé djibaploeeng, seumareueng pantaih ban goeda. 

Ta'eu djipo meujoeb manjang. djiteureubang lam awan miga. 
Dalam awan ta'eu meukoemang, djidjeumeurang la'öt raja. 
Na tamsé ban boera' teureubang, meuleulajang meudeungong soe'ara. 
Hana leumaih lé tapandang, ka meulang-lang lam antara. 
'Oh djan meujoeb bagoë goeroh, 'oh djan djeu'öh bagoë rabana. 
Si'at gasa si'at halöih, deungong leusöh dalam hawa. 
Si'at meusoe ban leulajang, bagoë tjanang meunang pi na. 
'Oh djipo meusoe meuhrang-rhang, djipo seunang bagoë ra'na. 
'Oh tadeungo njoem ka moemang, ada' tapandang lalè mata. 
'Oh watèe ka neubri eumpeuen, djimakeuen inong geureuda. 
Nakeu oemoe sikhan oeroë, siblét eumpeuen neubri lé Banta. 
Tö' djipo ba' la'öt apoei, ka meunjoem rhoei boelèe doemna. 
Dalam awan ka meusoei-soei, seu'oeem apoei oe antara. 
K a djipo ba'awan hidjö, ka djilalö lam awan miga. 
Geureuda leumoh proeet ka keundö, sang teupoerö boelèe mata. 
Taloë sie ka neupeukeundö, Banta tahö ngieng geureuda. 
Poetöih taloë sie teupoerö, rapöh ka thö taloë rata. 
Geureuda lom tan lé koeat, keumeung sröt lam la'Öt raja. 
Jöh njan Banta that teumaköt, leumoh teu'öt poetjat moeka. 
Banta goendah hana bagoë, ka neumoë lam awan miga. 
Oeba' Toehan neupeudjö' droë, toelöng kamoë ja Rabbana. 
Geureuda ka deue' han peue lön bri, sröt maté kamoë ban doea. 
Ja Toehankoe neubri raseuki, bè' maté lam la'öt raja. 
Trön éleuham dalam até, leumah piké ngon bitjara. 
Meung tan eumpeuen meuhat maté, han é' po lé dalam hawa. 
Sila' loeweue ka neulapaih, neusie siblaih lé asoë pha. 
K a neusoeleueng dalam babah, gadoh pajah inong geureuda. 
Leubéh teuga nba' dilèe, po meusèe-sèe dalam hawa. 
Digeureuda hana djithèe, ka neutipèe oelé Banta. 
Habéh la'öt leumah nanggroë, djitrön djinoë inong geureuda. 
Allah bri tröih ka keu sampoë, pijöh djinoë di mieng koe'ala. 
Allah-Allah sobeuhan Allah, tango lön peugah wahé Banta. 
Njankeu nanggroë Malé' Sjam Sjarah, Roehön Apeulah aneu' radja. 
Geulitan Ebeuram nama nanggroë, Banta Samlakoë ka sampöreuna. 
Banta beudoih dong-dong reubah, meunjoem pajah ba' r i roepa. 
Pha neu loeka han neupeungah, bè' djibeungèh inong geureuda. 
Lom neubeudoih lom pi reubah, pakon leumoh tanjong geureuda? 
Pakon aneu' reubah-reuböh, si'oelah sang sakét lam pha. 
Tjeureubai lön wahé ma beh, sabab pajah koeweut raja. 
Pijöh dilèe po Samlakoë, beudoih doedoë 'oh poeléh pha. 
Lom neulangkah lom moewoë-woë, ditanjong lom inong geureuda. 
Pakon aneu' reubah-reuböh, tapeugah wahé Tjoet Banta. 
Hai ma njang djeuet singkat langkah, hanlé siblaih njoë asoe pha. 
Hoka aneu' tjoeba peugah, peue salah pakon loeka pha. 

Hai ma 'oh tröih ba' la'öt apoei, ka meunjoem sroei boelèe gata. 
Teusawö ma sang ka leumoh, ka meusoei-soei dalam hawa. 
Poetöih taloë ka meusoei-soei, sröt lam apoei di sie roesa. 
Ma pi leumoh ka meunjoem sroei, han é' langoee ba' r i roepa. 
Lön ingat-ingat lön piké-piké, peue keu lön bri ma keu gata. 
Meung tan eumpeuen meunghat maté, oelön sie lé teuma asoë pha. 
Allah-Allah pakrikeu bah, leupah soempah kèe hé" Banta. 
Gata hareuem darah asoë, koemoetah djinoë wahé Banta. 
Geureuda moetah ka'a'-ka'oe', sie ka teudoee' lam leumoeeng Banta. 
Peudoee' aneu' bé' meu'iseu', beuteudoee' ban miseue njang ka. 
Tatjo' aneu' si'ön boelèe, ba' teu'öt kèe teuma ta'oepa. 
'Oh ka hantjö djeuet abèe, taböh teuma ladjoe ba' pha. 
Banta neutjo' boelèe si'ön, niba' teu'öt inong geureuda. 
Neupeuhantjö didalam ön, 'oh meuhimpon neuböh ba' pha. 
Neuböh pi lheueh loeka djinoh, binèh parot mantong tinggai. 
Inong geureuda eu mantong paröt, lom djijoee bot boelèe sigra. 
Boelèe tjeumböi aneu' taböt, gadoh paröt loeka ba' pha. 
Ban lheueh neuböh hanlé paröt, hana meuri euntjit loeka. 
Inong geureuda mangat até, ka meusampé ban njang pinta. 
Wahé aneu' tango kamoë, tabri idin kamoë meugisa. 
Tabri idin Posamlakoë, bè' deue' adoëteu ban doea. 
Meutan oelön adoëteu maté, raseuki hanlé handjeuet djimita. 
Njang lön keubah euntöng hanlé, kadang maté deue' adoë gata. 
Wahé mapo ma teungkoe droë, toh rèt kamoë djan meugisa. 
Meungtan gata soëkeu poewoë, pat neukeubah wahé poma. 
K a tréb aneu' kamoë sinoë, saweue adoë si'oeroë doea. 
'Oh tahadjat tameuhöi kamoë, djinoë lön keubah saboh tanda. 
Tjo' ba' keunèng si'ön boelèe, 'oh tapeuthèe oelön teuka. 
'Oh ka tatÖc tjit koetoebèe, teuma tö' kèe keunoë ba' gata. 
Habéh wasiet geureuda peugah, tinggai Beuransah sidroë sadja. 
Teuka sösah malam oeroë, hana bagoë até doeka. 
Geureuda djipo meujoeb manjang, djiteureubang oe antara. 
K a tö' djipo lam awan idjö, djilalö lam awan miga. 
Banta tinggai tahö gantö, ka teupoerö ngon ie mata. 
Geureuda ka tröih djwoë oe nanggroë, toedjöh oeroë tröih oe tangga. 
Banta Beuransah tinggai sidroë, dawö' neumoë até doeka. 
„Boekon sajang boengong meuntoei, sröt lam apoei lajèe rata. 
Banta Beuransah doee' teukoekoei, 'oh woë ma oei inong geureuda". 
„Boekon sajang boengong pandjoë, keunong oeroë lajèe rata. 
Boekon sajang Moeda Samlakoë, tinggai sidroë hana lé ma". 
„Boekon sajang lön eu lajang, tjitjém soebang po meugisa. 
Banta tinggai ka meulang-lang, sabab pi'é wang peutoeröt hawa". 
Teutab geureuda ka tröih oe nanggroë, kisah moewoë lom keu Banta. 
A M A B A ' D O E teuma doedoë, kisah moewoë keu Tjoet Banta. 

Njoë lön peugah Banta Beuransah, peuseutèt langkah ngon ie mata. 
Piha' njakin neu keu'ajah, doemnan pajah neu'öseuha. 
Njandoem pajah si Banta tém, hana neutjhén barangpeue baja. 
Oereueng la'én nit na meunan, peutjaja'an keu iboe bapa. 
Jöhnjan Banta leugat neudja', ka meuroempa' nanggroë raja. 
Banta neudja' ladjoe sidroë, tröih oe nanggroë indah roepa. 
Peukan ramè nanggroë aman, rajat keunan doem djiteuka. 
Oereueng nanggroë la'én pi tröih keunan, peudagangan mani'aga. 
Nanggroë ma'moe barang moedah, doempeue moerah 'adé radja. 
Sinan laloë Banta Beuransah, lheueh njan leupaih tö' ba' koeta. 
Neu'eu koeta toedjöh pangkat, ban njang babat kawaidjina. 
Maséng-maséng tjoeköb alat, ban njang babat maséng djeumba. 
Wie ngon oenoen babah pintö, geulabö ngon meunjeu' sala. 
Tamèh pintö gèt that hilam, gèt that itam misé badja. 
Babah pintö batèe geurapat, gèt that kilat bagoë soe'asa. 
Banta piké oeba' até, djinoë pakri toh bitjara. 
Toh siri rèt njang meusampé, djalan siri njang sampöreuna. 
Meung rèt pintö oelön tamong, tréb meuteumèe tröih ba' radja. 
Lheueh njan Banta peukeumaih droë, mita sagoë löb lam koeta. 
Ban djikalon Banta sidroë, peurab keunoë doem dji rata. 
Djimeuhöi lé djikheun pantjoeri, djipeukeudji 'ajéb nama. 
Djiböh taloë djaroë gaki, djipeutamonglé oeba' radja. 
Oeba' radja djipeuseumah, ka djipeugah peue njang hawa. 
Njoë Toeankoe sipantjoeri, djititi rèt sagoë koeta. 
Njankeu bangon djipeugah kr i , seu'öt kali goerèe radja. 
Taploh taloë djaroë gaki, dja' peureugi teuma digata. 
Rajat djiwèh Banta tinggai, hana sagai soe'eue dawa. 
Geu'eu sabat djroh meu'akai, boekon boebai djroh that roepa. 
Padoem lawét teutab sinan, meutjheuhoe ban saboh dönja. 
Meugah Samlakoë hana lawan, misé boeleuen ban peunama. 
Padoem lawét teuma doedoë, meugah ba' poetroë oe astana. 
Déndajang kalon ba' si'oeroë, oeba' poetroë djipeukhaba. 
Potjoet ampön asoë meuligoë, leupaih kamoë boenoë oeloea. 
Oelön kalon moeda Samlakoë, hana bagoë ngon tapeusa. 
Roepa ilö' ban boeleuen trang, misé intan malam djoela. 
Soë njang kalon akai hilang, boekon boebarang han sidroë sa. 
Hana meunan roepa tjanté' , ngon tjeureudé' bidja'sana. 
Oemoe barö akén balé', akai lisé' ngon bitjara. 
Meudjloem pi djroh djitrén lalö, tö' oebahö sampoë dada. 
'Oh djikalon lé oereueng doesön, djisangka kon manoesia. 
Dilön potjoet 'oh koepandang, meu'ilang-ilang meugisa-gisa. 
Meugriet lön that potjoet meutoeah, meusireu' langkah meusalah pha. 
Ban poetroë ngo narit déndajang, tameuhöi boedjang keunoë sigra. 
Déndajang trén ridjang-ridjang, oeba' boedjang djipeukhaba. 

Teungkoe neupanggé oelé poetroë, sadjan djinoë deungon hamba. 
Njankeu djeuet tro' oelön keunoë, teungkoe djinoë sadjan lön ba. 
Boedjang dja' lé oemeuligoë, oeba' poetroë tamong landja. 
Ngon sadjan tröih oeba' poetroë, marit djinoë sigra-sigra. 
Wahé boedjang tango kamoë, lön ngo sidroë djamèe teuka. 
Roepa indah hana bagoë, ngon Samlakoë han sidroë sa. 
Sadjan ajah hana djara', beurangho neudja' sadjan neuba. 
IIaté rindoe meunjoem gala', oelön kheunda' kalon roepa. 
Tabloë saboh kamèng gasi, lön khandoeri ka'öi nada. 
Sit ka dilèe lön meudjandji, lön khandoeri keu èelia. 
Lön kheunda' br i ngon seudeukah, ngon ajah ba' sadjan neuba. 
Moeda Samlakoë bè' neukeubah, beudoih pantaih dja' moemita. 
Lheueh amanah poetroë peu'san, tamong jöhnjan oeba' radja. 
Djidong dijoeb peudana seumah, djoendjöng khaliphah Pomeukoeta. 
Toeankoe poetroë aneu Djandjöngan, oeba' laman na rasia. 
Neukheun Toeankoe neukhandoeri, ka'öi djandji ngon èelia. 
Beusadjanlé deungon Döli, meunan djandji jöh meunada. 
Ban radja ngo narit poetroë, hana bagoë até soeka. 
Énthja Allah singoh lön woë, takheun ba' poetroë oelön gisa. 
Boedjang beudoih djilalö droë, seumah didjaroë Pomeukoeta. 
'Oh sadjan tröih oemeuligoë, oeba' poetroë boedjang peukhaba. 
Poteu singoh neukheun neuwoë, peuhasé droë si'at landja. 
Poetroë neuleueng ngon hamparan, ngon pi'asan di'astana. 
Djileueng tabéng peureumandani, ngon lahöri ban siseunlingka. 
Ta'eu langèt hana sakri, sang boeët Siti lam tjeuroega. 
Hasé ngon ie lam seurahi, ngon srah gaki Poteu radja. 
Poteu pi tröih neupeureugi, si'attan t jré deungon Banta. 
Banta Beuransah hantom djara', sitapa' han t j ré ngon radja. 
Barangpat neudoee' baranghö neudja', hantom djara' sadjan Banta. 
Poteu neu'é' oemeuligoë, ngon Samlakoë la'én pi na. 
'Oh sadjan tröih oeseuramoë, toean poetroë seumah radja. 
Tjöm diteu'öt seumah digaki, ampön neubri Pomeukoeta. 
Hadjat Toeankoe lön khandoeri, ka'öi djandji ngon èelia. 
Hanpeue salah aneu' boh até, kameusampé bidjèh mata. 
Poetroë meuhöi teuma boedjang, dji'é' ridjang oe'astana. 
Ngon makanan pi ka hasé, geuboe'oeetlé idang raja. 
Poetroë aréh le that lagèe, bagoë Boensoe di'antara. 
Ba ' boedjang poetroë kheun meunoë, tajoee dom sinoë Poteu radja. 
Sit ka tréb that meutjhén lön njoë, ba' malam njoë bè' meugisa. 
Boedjang peugah ba' Djandjöngan, ban peuneusan poetroë moeda. 
Dèelat Toeankoe laman meukatoë, peuneusan poetroë saboh ba' hamba. 
Toeankoe potjoet neukheun ba' kamoë, han neubri woë Pomeukoeta. 
Hanpeue salah ban kheun poetroë, meudom sinoë han meugisa. 
Poteu radja teutab sinan, ba' malam njan deungon Banta. 

Habéh teungeut asoë meuligoë, Banta ngon poetroë njang na djaga. 
Keubara 'seuramoë meudang seulöh, neudoee' beuladéh kajèe djatoë. 
Diseuramoë Banta Beuransah, Roehön Apeulah dimeuligoë. 
Oereueng rö' peutoë dimeunasah, papeuen geuplah ngon geugadjoë. 
Sinoë sösah sidéh goendah, pakri ilah ngon marit djinoë. 
Tadja' oeglé tadja' tjo' awé, piléh njang sabé poeta keutaloë. 
Di-Tjoet Banta keuting baté, poetroë seu'ötlé ngon rampagoë. 
Takoh kajèe peugèt meunasah, beugèt tatarah papeuen sagoë. 
Diseuramoë Banta boih seupaih, poetroë meuloedah dimeuligoë. 
That meutoeah leue' banggoena, dalam tjintra geuböh taloë. 
Banta Beuransah neumeuhon pinta, ba' Rabbana neupeugah droë. 
Wahé Toehankoe Hana non Manan, neutoelöng lön ba' malam njoë. 
Gèt ngon djeuheut neupeutoeri, Toehankoe neubri ba'é' sampoë. 
Banta Beuransah neumoepantön, meunoë bangon oelah boenjoë. 
„Man sarbaja man Euntjé ' man, meundjoeai padé. 
Lön tjré gampöng tinggai teunaman, tinggai koelam toempat lon manoë". 
„Idja Peulimbang gèt that halÖih, ka geutröih dalam peutoë. 
Wahé Tjoet abang poetéh löih, teuka didjeu'Öh peue tapakoë." 
Banta Beuransah lom neuseu'Öt, wahé poetroë tjoet bintang djoehari. 
„Boeröng dara teureubang keuhadji, aneu' geureuda djilingkang padé. 
Dari djawöh datang keumari, kheunda' meundapat Mala : öndiri". 
Lom sigo treu' Banta tamah, meunoë oelah panton keulaji. 
Roehön Apeulah seu'öt panton, meunoë neukheun oelé poetroë. 
„Manjang-manjang boekèt meunlinteueng, ateueh ateueng kajèe njang 

tinggi. 
Meunjo moebri tjitjém keu'abang, kami si'oerang mana peureugi." 
„Boelan-boelan poelangkan boelan, kirém keusaja doewét siringgét. 
Dalam atékoe mangat han ban, heunda' meundapat tjitjém sigeundét". 
Meunan neutjoeba lé Beuransah, lom neutamah la'én boenjoë. 
,Poetöih taloë boengong teukarang, takeubah djinoë ateueh peutoë. 

Dari djawöh kamoë datang, seutèt bintang dalam loempoë. 
Aneu' meulajeue teureubang meulajang, teureubang oemanjang aneu' 

kedidi. 
Lön böih gampöng lön boih njawong, lon seutèt boengong meugah disini". 
Teuma neudjaweueb oelé poetroë, mangat boenjoë hana sakri. 
„Aneu' 'Arab moebadjèe hadji, badjèe soetra kasab pi hana. 
Peue taharab oeba' kami, bèe ngon rasa roepa pi hana. 
Kamoë la'sana boh peudeundang, roepadji gèt lang goemilang. 
Rasadji phét boekon boebarang, le disidéh digampöng abang". 
Lom neutalèh lé Beuransah, makén indah niba' boenoë. 
,,Adé' si 'oerang la'sana boenga, heunda' meutjöm manéh moeka. 
Rasadji ladat hiröm bèe, moepeu'at le peue raja that goena. 
Wahé adé'nda ragam manikam, moekateu boenta bagoë teurakam. 
Hana bandéng dalam alam, até goendah bagoë teutikam." 

Poetroë seu'öt pantaih sigra, maméh rasa niba' boenoë. 
„Kamoë la'sana boh rambot asoë, bohdji lipéh rasadji masam. 
Kaloe dilihat aténja padam, kaloe di'ambé' sigra diboeang. 
Boeleuen trang tjaja oeroë, hana peutoë goentji didalam. 
Peue tjoet abang harab keukamoë, peurangoë brö' roepanja masam". 
That bit sösah Banta Beuransah, sabab tjeudaih poetroë meunjanjoë. 
Meunoë neukheun lé Beuransah, oeba' Apeulah poetroë sambinoë. 
.Soëkeu gantoeng boengong meuloe, hana meudjampoe dalam karang. 
Teureubang boeröng meumbawa goentji, soeröh keupada adé' si'oerang". 
Meunan neukheun lé Beuransah, poetroë Apeulah seu'öt sigra. 
„Neu'é' keunoë Toeankoe beuleupah, na' mangat sah lön kalon roepa". 
Teuma seu'öt Banta Beuransah, neukheun meunoë ba' poetroë moeda. 
„Aneu' oeleue lhan é' tjöng iböih, aneu' oeleue bröih é' tjöng boega. 
Djalan meusakét datang djeu'öh, soeka that lön blön lama astana. 
Teuma seu'öt toean poetroë, djikheun meunoë oeba' Banta. 
.,Geutah gatja njang leubèh halöih, geutah ipÖh njang leubéh bisa. 
Peue neutaköt Toeankoe beh, hana moesöh dalam astana". 
Teuma seu'öt Banta Beuransah, neupeugah ba' poetroë moeda. 
„Koetjéng itam djhoee ma tiköih, adjéng meureungöh djihoee roesa. 
Hana lön takot potjoet keumoesöh, djéh nédjeu'öh keunoë lön teuka. 
Meunan djaweueb lé Beuransah, lom neutamah la'én bagoë. 
„lkan timan dalam koelam, ikan boelan dalam teulaga. 
Handjeuet lön é' adé' badan, ba' idin kaman bah lön boengka". 
Lom djiseu'öt oelé poetroë, soe'ara mamèh bagoë saka. 
„Boekon sajang ikan mirah, apöh-apah keunong ie toeba. 
Jöh didjeu'Öh ka neumoepajah, 'oh samppë ka toë pakon neuboengka ?" 
Teuma neumarit lagèe teupat, hana hadjat lön meutjakra. 
,,Hé poetroë tjoet bintang kana, ngon sibeuna lön marit njoë. 
Tatrén keunoë po djroh roepa, tameungieng mata ba' malam njoë. 
Lön niet lön ngieng njoë manikam, na'gadoh malang ba' mata lön njoë". 
Roehön Apeulah ngo khaba Beuransah, até goendah hana tara. 
Bahlé lön trén lön moepajah, ba' Potalah meuteumèe palha. 
Geupeugah soenat tameuteumèe, deungon djamèe peusaka kaja. 
Meunan teutab dalam até, djilasönlé pineung moeda. 
Djitjo' ranoeb djikoh tangké, ka djiböhlé lam tjeurana. 
Djiböh ranoeb soerang-saréng, bagoë geuroebéng papeuen bétra. 
Boengong lawang doem djipaténg, djipoeséng baköng Meunila. 
Lam keurandam boh djeumoedjoe, lom keutoemboe gapoe naga. 
Poetoë aréh le that lagèe, bagoë Boensoe di'antara. 
Djito' goentji lé oedjaroë, meutjeu 'iet peutoë lé djiboeka. 
Djitjo' idja njang meusoedjoë, didjaroë euntjien meugeunta 
Röh peukajan niba' asoë, ban mata'oeroë semeulhöh tjaja. 
Djitjo' ikai ngon 'adjimat, meusapat sidjoedö doea. 
Roehön Apeulah até mangat, ka djimat taloë tjeumara. 



— 36 -

Djisanggöi o' djroh that timang, hana manjang 'oh moemada. 
'Oh djisinteueng boengong keumang, na ban bintang malam djoela. 
Djingoei djeubeueb ngon meunjeu' garoe, meudjampoe ngon meunjeu' ata. 
Batjoet leungo ba' djimeusoe, meuharoe dalam astana. 
'Oh ka hasé doempeue leungkab, trén 'oh rambat meusémpeuna. 
Oeba' Toehan neumeulakèe, beureukat goerèe tröih ban pinta. 
Ja'ilahi Halikoe'lmanan, njang kalon rö'-rö' masa. 
Bidjèh lön tanom beumeudjadi, poetjö' tabri beudjikeuloea. 
Bè' djeuet ajéb deungon keudji, bè' Allah bri malèe mata. 
'Oh lheueh poetroë djimeu'inseuen, teuma djitrén dja'seumapa. 
'Oh sadjan tröih ba' babah pintö, tadeungo tjhe ngon soe'ara. 
Beu'öt djaroë santeut bahö, sapa lintö boengong djeumpa. 
„Kajèe diglé djroh hidjö ön, teumpat meuhimpön tjitjém sinaroë. 
Nateu keunoë Teukoe Ampön, djaroë lön seu'ön ateueh djeumala". 
„Koereueng meudjeulih kamoë doesön, ateueh ampön Pomeukoeta". 
Teuma seu'öt poetéh lasön, potjoet lön seu'ön ateueh djeumala. 
„Naboe kamoë potjoet meu'oebÖn, angèn peutrön oeba' gata. 
Kamoë tité'bagoë ie mbön, angén peutrön di-Antara". 
Poetroë tjo' ranoeb dalam baté, neusambötlé Potjoet Banta. 
Ranoeb oeteuen kamoë lam glé, han meusampé koereueng rasa. 
Kroe seumangat hé boh até, ba' lön misé seulaséh moeda. 
Banta padjöh ranoeb sigapoe, poetroë meusoe tanjong Banta. 
„Ka lhèe boeleuen meugaih keunoë, barö lön eu pandang mata. 
Patboe gampöng siri nanggroë, Toeankoe soë ajah boenda. 
Pakon Toeankoe neuböh nanggroë, njang tö'keunoë peue hadjat pinta ?" 
Teuma seu'öt Banta Beuransah, neupeugah ba' poetroë moeda. 
„Njang tö'langkah potjoet keunoë, seutèt loempoë doe lön radja. 
Nama nanggroë A r a Minjah, radja Sjam Sjah nama bapa. 
Nama iboe Sjahri Banoen, meunan geukheun doemgeu rata. 
Lön hé poetroë tango lön peugah, Bantah Beuransah geuböh nama. 
Ngon teukeudi niba' Allah, tröih langkah potjoet ba' gata. 
Neuloempoë tjitjém oelé ajah, roepa indah hana ngon sa. 

Mala'öndiri tjitjém ragoë, ajeuem poetroë aneu' radja. 
Roehön Apeulah nama poetroë, dalam loempoë lahé njata. 
Aneu' Seulötan Malé' Sjam Sjarah, njang that meugah meukeumala. 
Njankeu poetroë loempoë ajah, njang tö'langkah potjoet ba' gata. 
Potjoet tabri keulön seudeukah, lön ka pajah ba' sampöreuna. 
Mala'öndiri bri keukamoë, oelön poewoë keu'ajahnda". 
Teuma seu'öt toean poetroë, mangat boenjoë sang bén'oela. 
„Boeleuen peungeuih tjaja lam nanggroë, oereueng rö' peutoë rapat raja. 
Ada' tabri meuih siplöh katoë, leubèh tjitjém njoë até lön soeka. 
Njankeu loempoë Toeankoe ajah, éntjha Al lah oelön peuna. 
Tjit meung tjitjém neumeunabsoe, oereueng pakri toh bitjara. 
Tjitjém mantong han meulagèe, meung hana po soë peulara ?" 

„Ada' meunan toean poetroë, ba' kamoë kamoë ateueh djeumala. 
Tjitjém dilèe oelön poewoë, teuka doedoë lön toeeng gata". 
Teuma seu'öt toean poetroë, djikheun meunoë oeba' Banta. 
„Lön taköt oebah teuma doedoë, 'oh tröih oenanggroë la'én bitjara." 
„Poetéh-poetéh boengong geutoë, angèn tamoë rö'-rÖ' masa. 
Meungnjo oebah teuma doedoë, wahé poetroë lön bri tanda". 
„Beungoh-beungoh geusong teureubang, kheunda' teuka oeba' boenga. 
Meungnjo neubri euntjien tjoet abang, hana oereueng keupeue goena". 
Poetroë seu'öt neukheun meunoë, deungo kamoë Pomeukoeta. 
„Keurandji timoh dilaman, dimana boléh beurboeah lagi. 
Soedah beurdjandji beurteupö' tangan, dimana boléh meu'oebah lagi. 
Mirah pati teureubang meulajang, sröt sajeueb ba'geudong Tjé' Mamat. 
Poetöh até karang djantöng, sabab djandji teu'ingat-ingat". 
Beukit meunan Toeankoe droë, neupeutjaroë keulön tanda. 
Neusoeet malakat njan didjaroë, njoë e poetroë ba' lön tanda. 
Digata toh toean poetroë, tabri keunoë lön eu roepa. 
Poetroë soeetlé euntjien didjaroë, njoë dikamoë Toeankoe keutanda. 
Ada' meunan toean poetroë, wadjéb kamoë djoedö gata. 
Oemoe toedjöh thön han tröih kamoë, sambinoë la'én bitjara. 
Njokeu hanlé adjai sampoë, bè' hé poetroë taprèh hamba. 
Habéh pakat djandji sampoë, beungoh oeroë bandoem djaga. » 
Radja neutrén dimeuligoë, neuwoë ladjoe sadjan Banta. 
Padoem lawét teuma doedoë, Poteu djinoë neumeusabda. 
Wahé aneu' Moeda Samlakoë, panè nanggroë ho tahala. 
Taboh gampöng tinggai nanggroë, Samlakoë peue tadja' mita. 
Soë nan ajah hé aneu' droë, peue nan nanggroë hé aneu'nda. 
Sisèedara aneu'padoem droë, Samlakoë peue nama boenda. 
Teuma seu'öt Banta Beuransah, ka neupeugah oeba' radja. 
Dèelat Toeankoe laman peugah, di-Ara Minjah nanggroë ajahnda. 
Ajah Toeankoe radja Sjam Sjah, lön Beuransah geuböh nama. 
Sisèedara lön na lhèe droë, oereueng lakoë la'én boenda. 
Banta Beursiah nama sidroë, Keureutaih adoë Pomeukoeta. 
Ban lhèe Toeankoe hana dinanggroë, peuseutèt loempoë Pomeukoeta. 
Ajah teungeut toedjöh oeroë, neumeuloempoë lam astana. 
Nama boenda Sjahri Banoen, meunan geukheun lé oereueng toeha. 
Njankeu Toeankoe njang tö' langkah, lön seuleu'ah keu'ajahnda. 
Neuloempoë neudja' ba' saboh nanggroë, hantom poeroë dilèe njangka. 
Nanggroë indah hana bagoë, ngon meuligoë ngon astana. 
Nama nanggroë Geulitan Ébeuram, hana matjam ngon tapeusa. 
Ajah sangat rindoe deundam, oeroë malam rö ie mata. 
Na njoem neubri oelé poetroë, ajah poewoë oe'astana. 
Neu'eu radja that Samlakoë, ngon meuligoë ban meutia. 
Ajah poetroë Malé' Sjam Sjarah,. keuradjeuen limpah sigala dönja. 
Aneu'neu poetroë Roehön Apeulah, roepa indah djroh lagoëna. 

Saboh tjitjém ajeuem poetroë, lam meuligoë dalam tjintra. 
Tjitjém indah hana bagoë, barangri nanggroë hana ngon sa. 
Mala'öndiri tjitjém ragoë, sit djitoepeue barangpeue basa. 
Na njoem neubri oelé poetroë, ajah poewoë oe'atana. 
'Oh lheueh Toeankoe moemat djaroë, beudoih poetroë ajah djaga. 
Njankeu Toeankoe ajah meuloempoë, neujoee kamoë dja' moemita. 
'Oh teukeudjöt Toeankoe ajah, rajat neukrah sigala dönja. 
Oeba' noedjöm Poteu peugah, djikheun han sah loempoë radja. 
Lheueh njan Toeankoe poengo ajah, neumeusoempah han lé neuradja. 
Neutjo' toengkat deungon koedè, neudja' geumadè sigala dönja. 
Habéh sösah asoë nanggroë, geujoee kamoë dja' moemita. 
Dengon keuramat Toeankoe ajah, Éntjha Allah njoem sampöreuna. 
Kakeu lahé Allah peuleumaih, djinoë seudeukah Pomeukoeta. 
Idja dikeu'ieng toengkat didjaroë, lön geumadè ba' sroipada. 
Dengon gaséh toean poetroë, beudjeuet lön woë ba' ajahnda. 
Laman Toeankoe leupah soempah, rinjeun lön loedah jöh lön boengka. 
Meunghan meuteumèe tjitjém indah, walabénlah hanlé lön gisa. 
Ban radja ngo narit Beuransah, doem geukeubah dalam dada. 
Marit oetöih roepa tjeudaih, sit beuna sah aneu' radja. 
Meunan ba' aténeu meulintah, Banta Beuransah njo èelia. 
Bit that njakin djih keu nangmbah, djitém moepajah sigala dönja. 
Sangkira kon djih meutoeah, han tröih langkah keunoë teuka. 
Meunan leumah dalam até, bahlé koebri ban djipinta. 
Djipeusa' njawong djiba maté, meunghan koebri keudji nama. 
Djinoë koebri tjitjém djipoewoë, lom ngon poetroë koebri keu-Banta. 
Keumeulintèe koetoeeng doedoë, djipoewoë tjitjém keuradja. 
Wahé aneu' Banta Beuransah, pinta alèh Allah karönja. 
Teutapi aneu' oelön peugah, loempoë ajah sit sibeuna. 
Keureuna tjitjém boekon sinoë, ajeuem poetroë di'astana. 
Meung djitém bri oelé poetroë, djeuet tapoewoë wahé Banta. 
Poetroë misé boengong kajèe, mantong keumbèe gohlom mala. 
Meungtan tjitjém meunghat ratèe, njan dilèe aneu' takira. 
Tjitjém aneu' sit ka djibri, poetroë pakri njang gèt ba' gata. 
Meunghan lé tjitjém meuhat reudèe, tatoeeng Siti aneu' keugata. 
Énthja Allah Podjandjöngan, ba' laman ateueh djeumala. 
Meungdjeuèt tjitjém bahlé meunan, Podjandjöngan dilèe lön gisa. 
'Oh lheueh lön poewoë Mala'öndiri, lön lakèe idin ba' ajahnda. 
Meunan até lön njang njakin, 'oh lheueh idin teuma lon gisa. 
Meugantoë thön han lön djeuet kheun, meungantoë boeleuen doea tiga. 
Sihabéh tréb oemoe doea thön, meung han troih lön njo ka pana. 
Ampön Toeankoe meuribèe ampön, meunan ba' lön Pomeukoeta. 
Habéh djandji keumah pakat, Banta dèelat Poteuradja. 
Idin Toeankoe kaman si'at, pinta hadjat dja' meuroesa. 
Masa dinanggroë Toeankoe dèelat, njang hareukat Pomeukoeta. 

Neubri 'aréng meulhèe kadja, neubri pawang njang bi'asa. 
Ban radja ngo narit meunan, neupanggélé boedjang sigra. 
Sabda radja oeba' boedjang, dja' ba' ridjang toeeng panita. 
Banta kheunda' dja' meuramien, djidja' meu'èn paröh roesa. 
Meunan até djih njang njakin, dja' meu'èn si'oeroë doea. 
Kakeu meugah ba' poetroë Apeulah, Banta Beuransah dja' lam rimba. 
Poetroë joee dja' kheun ba' ajah, bè' neupeumoedah djamèe ban teuka. 
Peunjakét lam goenong le that oelah, badeue' gadjah djeuet tapoebla. 
Ba' dj én tjhèetan tapakri bah, meunan tapeugah ba' sroipada. 
Meung binatang Banta moepajah, handjeuet takrah pawang roesa. 
Neunjoee djimè oedéb-oedéb, peue meusakét ba' sroipada. 
Beudoih ridjang tadja' kheun bè' trèb, teukeudi sakèt soë peulara. 
Boedjang beudoih djidja' leugat, ka djidèelat seumah radja. 
Deèlat Toeankoe poetroë joee peugah, Banta Beuransah bè' neubri boengka. 

-Peunjakét rimba le that oelah, badeue' gadjah djeuet tapoebla. 
Ba' thjèetan djèn tapakri bah, sakèt pajah hansoë peulara. 
Ban radja ngo narit Apeulah, that meutoeah aneu'koe dara. 
Bit njo meunan ban djipeugah, pawang neukrah neujoee boengka. 
Neujoee peutrén roesa oedéb, neukheun bè' tréb neujoee boengka. 
Meung roesa pi peue meusakét, si'at djilét djiteumèe ba. 
Doemna pawang ka'a-ka'oe, neujoee lé Toeankoe dja' meuroesa. 
Han djan djoela tröih wateè boe, ka'a-ka'oe djipeutrén roesa. 
Pawang djinoë djilakèe droë, lheueh djipeudjaroë djloeeh ngon roesa a-C ^ 
Jöhnjan pawang radja salén, ban siseun trén badjèe idja. 
Pawang djiwoë Banta neutrén, djinoë la'én lön tjalitra. 
Neusie roesa neukoereubeuen, keu'eumpeuen inong geureuda. 
Banta neudja' lé oemideuen, dja' toeeng bajeuen oe'astana. 
'Oh tröih Banta ka neudèelat, neuböt djaroë ateueh djeumala. 
Dèelat Toeankoe alam dèelat, meuhon beureukat deungon sampöreuna. 
Idin Toeankoe laman si'at, woë oetoempat djoendjöng sabda. 
Wahé Banta pijöh si'at, koebri soerat dalam koeta. 
Koejoee dja' peugah, ba' mateu poetroë, deungon adoë dalam koeta. 
Éntjha Allah Toeankoe droë, patöt ngon kamoë sadjan seureuta. 
Lön tjöm iboe dengon poetroë, meuteumèe ngon adoë oelön gisa. 
Boedjang peutamong Moeda Samlakoë, dja' Toeankoe oe'astana. 
Lheueh meuteumèe ban doea droë, djipeudjaroë tjitjém rimba. 
Lheueh meuteumeung deungon poetroë, tamong djinoë oeba' radja. 
Tjöm diteu'öt seumah digaki, idin neubri Pomeukoeta. 
Dja'keu aneu' beuseulamat, beuta'ingat kamoë hai Banta. 
Poteu Allah njang bri ingat, geutanjoë oemat sit lam loepa. 
Bè' t réb aneu' tadong dinanggroë, saweue kamoë wahé Banta. 
Éntjha Allah Toeankoe droë, meung hana peue harö-hara. 
Banta teubietlé oe mideuen, mè ngon bajeuen dalam tjintra. 
Neujoee rajat mè keuroebeuen, keu'eumpeuen inong geureuda. 

'Oh saré tröih oebinèh pasi, neupijöhlé dimieng koe'ala. 
Doem beukailan sit ka hasé, teuma neutötlé boelèe geureuda. 
Geureuda lam eumpoeng teudoee' ban lhèe, meunoë lagèe aneu' djikata. 
'Oh tjeungèh ka toetöng boelèe, ka djithèe lé inong geureuda. 
Hai ma tjeungèh ka lön toebèe, salèh peue boelèe geutïït hai ma. 
Wahé aneu' pakri lagèe, adoeenkeu höi kèe djijoee teuka. 
Meunan djandji masa dilèe, 'oh koewoë kèe djijoee teuka. 
Djinoë koedja' toeeng Banta Beuransah, kah koekeubah sinoë doea. 
Keumakanan hana koekeubah, ka'ilah-ilah kamita-mita. 
Meunan pi djeuet han peue salah, bè' takeubah djeuet koemita. 
Salèh pakri dalém sösah, beudoih pantaih ma taboengka. 
Djinoë geureuda djiteureubang, oemanjang lam awan miga. 
Dalam awan ka meusoei-soei, la'öt apoei tröih geureuda. 
Sadjan leupaih la'öt apoei, ka gadoh sroei boelèe doemna. 
Geureuda katröih la'öt sidjoee', ka teudoee' dimieng koe'ala. 
Banta Beuransah sinan neudoee', sit neuprèh tröih inong geureuda. 1 / 
Banta beudoih neudja' tadjam, neuploeeng tjoeram ba' geureuda. 
Nakeu watèe teungoh malam, doea djeuem klam gohlom padja. 
Asalam 'aloëkom ma teungkoedroë, dja' toeeng kamoë aneu' gata. 
Ba' meutoeah hé Samlakoë, hadjat kasampoë e hé Banta. 
Na meuteumèe poetroë aneu' meutoeah, poetroë indah meukeumala. 
Ban neudeungo geureuda tanjong, neukheunlé ridjang sigra-sigra. 
Teutapi hai ma hana lön poewoë, teuma doedoë lom lön gisa. 
Sit meung tjitjém njang na lön poewoë, hadjat kamoë keu'ajahnda. 
Dja' lakèe idin oeba' ajah, doedoë lön langkah deungon gata. 
Geureuda kheun Posamlakoë, bri keukamoë peue halé ra . 
LÖn aneu' deue' toedjöh oeroë, pi'é adoëteu hé Banta. 
'Oh djideungo takeumeung woë, djijoee kamoë ridjang boengka. 
Han djibri dong djipeutoela', djikeumeung dja' djihbandoea. 
Bè' takira njan keusie koee', meunghan bah kèedja' doe' digata. 
Mènoë Banta ridjang-ridjang, koeteureubang jöh goh padja. 
Djidjö' roesa oehadapan, makeuen ridjang jöh goh padja. 
Geureuda han sapeue lé djipandang, doem sibarang si'anika. 
Doem sibarang ka djipeudieng, Banta neugieng oeroë kapadja. 
Beudoh hai ma peue lom tangieng, ka koepeudieng beudoh boengka. 
Hé aneu' moemat beuteugoh, djinoë koebeudoh koepo lam hawa. 
Dalam hawa ka meulang-lang, djiteureubang lam awan miga. 
Djitrén sinan lam awan hidjö, ka djilalö ba' goenong raja. 
Oetjöng kajèe ka djilalö, katröih Teungkoe ba' sèedara. 
Banta katröih oeba' eumpoeng, meuteumeung ngon -sneu' geureuda. 
Ban doea droë dja' meuteumeung, mameung-mameung seumah Banta. 
Allah hai dalém katröih tawoë, meutoeah adoëteu bandoea. 
Ada ' han tröih dalém teungkoedroë, tjit koetie' droë lam la'öt raja. 
Bahlé maté dalam la'öt, keu'eumpeuen eungköt kamoë doea. 

Aneu' geureuda meunan seuböt, Banta seu'öt moebagia. 
Ngon meutoeah gata adoë, katröih lön woë meuteumèe mata. 
Abéh khaba aneu' doea droë, la'én djinoë lön tjalitra. 
Oelön hai ma boengka djinoë, dja' tjo' poetroë bala tandra. 
Doea poetroë gogasi keubah, that barönlah ngon areuta. 
Dja' lèh tatoeeng aneu' teungkoedroë, dja' tapoewoë ngon areuta. 
Pasang geureuda Banta Beuransah, djipo leupah oe'astana. 
'Oh saré tröih dileuen meuligoë, neudeungo poetroë djimoë roegha. 
Neudeungo poetroë ka teutjeungong, teungoh teumanjong adoë ngon a. 
„Wahé adoë pakri geutanjoë, teutab sinoë tröih 'oh toeha. 
Hingga matéteu disinoë, oereueng lakoë han koe'eu roepa". 
Teungoh poetroë djimeutoetö, djideungo soe Banta teuka. 
Hé poetroë tjoet boengong koendö, katröih djoedö dja' toeeng gata. 
Simpan potjoet alat peutoë, peutrén keunoë bala tandra. 
Neu'é' Teungkoe neutjo' keudroë, doem sinaroë bala tandra. 
Banta neu'é' tö 'oh pintö, tadjölé poetroë sigo bandoea. 
Seumah ba' gaki ngon ba' djaroë, hai djoedö droë pakon djoela. 
Dalam koeta tröih tika kasö, t réb that djoedö keunoë teuka. 
Asoë lön ta ré ' abéh keundö, hé djoedö hanlé hareuga. 
Abéh lajèe boengong keumbèe, hanlé moebèe misé njangka. 
Hé poetroë tjoet boengong padé, bè'le tjhawé beudoh boengka. 
Hana djideungo Banta meutoetö, boengong koendö poelang khaba. 
Allah hai Teungkoe Moeda Samlakoë, takeubah kamoë t réb lam rimba.. 
Le that timpla' khaba poetroë, bagoë-bagoë khaba djiboeka. 
Bahkeu doemnan khaba poetroë, Banta djinoë keumeung boengka. 
Hé poetroë tjoet bè' le tjhawé, bè' laloëlé beudoih boengka. 
Poetroë djimat goentji oedjaroë, tjeu'iet peutoë ka djiboeka. 
TVjipeusapat doem sinaroë, peudieng djinoë ateueh goeda. 
Goeda mantong sinan oedéb, bit pi ka tréb hana binasa. 
Poetroë djimoë that meuréb-reb, sabab tréb teuka Tjoet Banta. 
Banta boengka teuma sinan, seumah jöhnjan inong gereuda. 
Gèt that Banta bri höreumat, ingat-ingat keugoena geureuda. 
Idin hai ma lön beurdjalan, meu'ah sikeulian barang dèetjha. 
Geureuda ngieng ba' Beuransah, peunoh limpah ngon ie mata. 
Allah hai aneu' koepabanbah, meu'ah ba' Allah bidjèh mata. 
Meu'ah ba' Allah meu'ah ba' kamoë, sira djimoë inong geureunda. 
Banta Beuransah pi ka neumoë, meuteutaloë ngon ie mata. 
Wahé poma tango kamoë, saleuem keu'adoëkèe bandoea. 
Thakeun hai ma lön ka koewoë, beugeunab oeroë djilakèe doe'a. 
Salang binatang doemnan höreumat, peue han keuramat Potjoet Banta. 
Banta pi woë geureuda pi djiwoë, bandoea droë até doeka. 
Boekon sajang boengong geutoë, angèn tampoë rö'-rö' masa. 
Boekon sajang hé Samlakoë, tinggai kamoë dalam rimba. 
Wahé aneu' Moeda Samlakoë, kakeu tawoë padjan tagisa. 

Geureuda djipo meujoeb manjang, djipeuseunang njan oetangga. 
Geureuda katröih woë ba' eumpoeng, dja' meuteumeung aneu' doea. 
Aneu' tanjong mameung-mameung, na meuteumeung poetroë doea. 
Poetroë aneu' ka djipoewoë, saleuem keunoë aneu' keugata. 
Djipeu'ét saleuem aneu' keunoë, adoeenteu joee beule doe'a. 
Aneu' deungo Banta kawoë, ka djipoh droë salém 'ala. 
Allah hé dalém tinggai adoë, padjan keunoë lom neuteuka. 
Boekon that weueh reuloih até, mangat maté 'oh tan gata. 
Treutab geureuda dalam sösah, Banta Beuransah lön tjalitra. 
Meuhon toelöng oeba' Allah, Toehan peuleupaih niba' baja. 
Dja'ngon tapa' Posamlakoë, doea poetroë di'ateueh goeda. 
Neudja'ba'ni jöh saboh roë, keumiet meuligoë ngon astana. 
K a neutamong Banta sidroë, tinggai poetroë njan diloea. 
Poni teudoee' dileuen meuligoë, ka toeloë ngon seupöt mata. 
Banta meuteumeung moemat djaroë, Poni kheun soë salèh gata. 
Wahé aneu' ka troih tawoë, Samlakoë ka tröih ban pinta. 
Éntjha Allah ma teungkoedroë, Allah bri sampoë ka ban pinta. 
Éntjha Allah ma teungkoe droë, gata koepoewoë tagidoee' goeda. 
Goeda aneu' han é' djimè kèe, pakri lagèe wahè Banta. 
Beukit meunan ma teungkoedroë, oeroë doedoë gadjah lön ba. 
Lheueh njan Poni ka neupoelang, doem sibarang ngon areuta. 
K a neubri kréh njang meudoelang, doem sibarang alat radja. 
Poni poelang alat keuradjeuen, njoë hé boeleuen doem keugata. 
Poni tinggai diteungoh leuen, ka teudjoenoen Banta boengka. 
Padoem lawét dalam oeteuen, mita adoeen dalam rimba. 
Meungnjo gèt niet teupat kasat, barangri teumpat han binasa. 
Dalam la'öt lheueh oedarat, asai teupat niet lam dada. 
Padoem lawét Banta sisat, Toehan euntat ba' sèedara. 
'Oh meuteumèe deungon adoeen, meudrob meutjöm moë mewa-wa. 
Allah hai adoeen njang koeseu'ön, pat adoeen lön Banta Moeda? 
Dilön adoë han koetoepat, lön pi sisat masa boengka. 
Oedéh dalém boengka djinoë, mita adoë dalam rimba. 
Oelön adoë bè' tapoewoëlé, bahkeu matékoe lam rimba. 
Ngon areuta han sapeuelé, djinoë pakri hé e Banta. 
Peukajan adoeen bè' tagoendah, toelöng Allah kamoë peuna. 
Lheueh njan neubri alat peukajan, sileungkapan ban njang kada. 
Beudoih boengka sadjan-sadjan, peuet droë énsan saboh goeda. 
Nam ngon tjitjém Mala' öndiri, sit that njakin mita sèedara. 
Gaséh Toehan Rabön 'alamin, sabab njakin mita sèedara. 
Allah bri meuteumèe ka ban lhèe droë, Posamlakoë até soeka. 
Djinoë dalém oedéh dja' woë, kakeu sampoë hadjat Meukoeta. 
Njankeu tjitjém ajah loempoë, oedéh poewoë keusroipada. 
Kèe hai adoë han koewoëlé, mangat matékèe hai Banta. 

Areutakoe tan han sapeuelé, misé bat jé han meung idja. 
Kajén dalém bè' tagoendah, meung na toeah adoë digata. 
Njang meusakét pi é' moedah, toelöng Allah Toehan asa. 
Djinoë adoeen Banta salén, ban siseun trén badjèe idja. 
Ban njang lakoe alat keuradjeuen, djö' keu'adoeen koelah karna. 
Asoë nanggroë bè' na peue kheun, adoë adoeen misé radja. 
Lheueh njan boengka adoeen adoë, woë oenanggroë ba' ajahnda. 
Teukeudirölah ba' si'oeroë, adoeen adoë meukeukira. 
Peuekeu tawoë dalém oenanggroë, geutanjoë doea droë han sapeue na. 
'Oh neutanjong oeléh ajah, peue tapeugah han sapeue na. 
Di-Beuransah napeue djipoewoë, tjitjém ngon poetroë doea-doea. 
Poetroë doea di-Beuransah, teuhah babah geutanjoë doea. 
Beuransah dalém bè' tapoewoë, han gèt geutanjoë ba' Meukoeta. 
Gètkeu tapoh djih disinoë, tawoë geutanjoë oe'astana. 
Keumah pakat teugoh djandji, djimeudeungki keusèedara. 
Doemnan nè'mat adoëdji bri, han djipiké doemnan goena. 
Potjoet Banta djipoh maté, meunan piké adoeendji doea. 
Habéh pakat keumah piké, habéh tjhawé keusèedara. 
Mita akai ngon djitipèe, hana djithèe oelé Banta. 
Neumoepijöh dijoeb kajèe, teudoee' ban lhèe sisèedara. 
K r i tjit narit Banta Beuransah, geutanjoë pajah toh bitjara. 
Gèt taminom Banta Beuransah, ie ta'ilah oelé gata. 
Banta Beuransah dja'mita ie, djeueb-djeueb loeweue' glé dji 'aröng paja. 
Keunan keunoë oelèe i l i , meuteumèelé saboh^teulaga. 
Te djereungèh hana bagoë, Banta djinoë neulhom tima. 
Banta neudjéb na siteugö', rasa sidjoee' that djeueb angèeta. 
Njoë salèh mon tjeuroega nè'mat, ie sidjoee' that hana tara. 
Banta poewoë neudja' leugat, ka meusapat ngon sèedara. 
Djikalon ie Banta poewoë, tanjong adoë pat teulaga. 
Pat salèh mon Posamlakoë, oedéh manoë wahé Banta. 
Dja' peuleumaih adoë si'at, han lön toepat dalam rimba. 
Banta Beuransah beudoih leugat, dja' peutoepat keusèedara. 
'Oh saré tröih ka meutamon, djitoela' lam mon karhöt Banta. 
Djilhom batèe meuribèe-ribèe, tanoh ngon seubèe meureutöih goentja. 
Poetroë doea hana djithèe, keunong tipèe djiböh daja. 
Banta Beuransah djikira ka maté, meunan piké adoeen doea. 
Ngon teukeudi niba' Toehan, meuteumèe lam mon sidroë èelia. 
'Oh meuteumèe deungon siah, saleuemlé pantaih niba' Banta. 
Asalam 'aloëkom Teungkoe Siah, wali Allah njang that meulia. 
Wa'aloëköm salam ramatönlah, djandji Allah ka sampöreuna. 
Ta'é ' aneu' Moeda Samlakoë, t réb that lagoë lön prèh gata. 
Wahè aneu' langkah keurr/oë, deungon kamoë sapat doea. 
Teuma siah peugah wasiet, deungo narit lé Moeda Balia. 
Sit malém that Banta Beuransah, sabab meutoeah meuteumèe èelia. 

Teutab sinan Banta Beuransah, djinoë lön peugah adoeen doea. 
:\doeen adoë mangat até, djibeudoihlé ka djigisa. 
'Oh saré tröih oeba' poetroë, sambinoë ka rö ie mata. 
Djikalon Banta hana sidroë, poetroë djimoë hana tara. 
Pakon tamoë toean poetroë, oelön poewoë ba' ajahnda. 
Tjo' ngon tjitjém ba ngon poetroë, woë oenanggroë oeba' radja. 
Poetroë ba'e sira djidja', até roesa' hana Banta. 
Hingga katröih oebinèh nanggroë, njang adoë ka dji'énanja. 
'Oh habéh blang tamong gampöng, dalam djoeröng lé djihala. 
Habéh gampöng tröih oepeukan, sampoë toean ba' teumpat radja. 
Pijöh sinan dilèe si'at, djibri soerat oeba' radja. 
Boedjang tamong pantaih leugat, ka djidèelat Poteu radja. 
Dèelat Toeankoe si'alam dèelat, katröih hadjat Pomeukoeta. 
Pakri Toeankoe neutöt noebat, tanda alamat poetroë geuba. 
Banta Toeankoe katröih neuwoë, doea poetroë sadjan Banta. 
Tjitjém Toeankoe pi na sadjan, teutapi njang tan sidroë Banta. , 
Hana Toeankoe Banta Beuransah, salèh ho leupaih dalam rimba. 
Ban radja ngo sabda meunan, neujoee tamong jöhnjan Banta. 
Boedjang teubiet ridjang-ridjang, djipeuseunang oeba' Banta. 
Geujoee peutamong teuma oedalam, rindoe deundam Pomeukoeta. 
Ban Banta ngo sabda meunan, tamong jöhnjan pantaih sigra. 
Peutamong tjitjém poetroë sadjan, seumah Djandjöngan Meukoeta Dönja. 
Dèelat Toeankoe Podjandjöngan, seumah laman njang aneu'nda. 
Ampön Toeankoe meuribèe ampön, djaroë lön seu'ön ateueh djeumala. 
Ban radja ngo sabda meunan, neutanjong jöhnjan oeba' Banta. 
Wahé aneu' Posamlakoë, hoka adoë bidjèh mata? 
Banta Beuransah hana lagoë, e Samlakoë hoka taba ? 
Toeankoe ampön han lön toeho, salèh sisat dalam rimba. 
Ngon lön Toeankoe hana sapat, sit ka t réb that t jré ngon hamba. 
Masa meudja' Toeankoe dilèe, kamoë ban lhèe maséng djeumba. 
Meuteumèe Toeankoe rèt simpang lhèe, meunan lagèe masa boengka. 
Saboh saho Toeankoe meudja', hana meuroempa' deungon Banta. 
Ban radja ngo sabda meunan, reubah pansan sikeutika. 
Sadjan poeléh niba' pansan, lom Djandjöngan neumeusabda. 
Radja tanjong oeba' poetroë, sit dji'iem droë hana khaba. 
Haté goendah hana bagoë, dawö' djimoë rö ie mata. 
Mala'öndiri pi dji'iem droë, oelèe djikoekoei dalam para. 
Eumpeuen geubri han djipadjöh, han sapeue röh sia-sia. 
Poetroë kiam radja kiröh, Allah hai beh pakri daja. 
Doemna déndajang kadjipoh droë, toean poetroë poengo landja. 
Allah hai aneu' Moeda Samlakoë, taboih kamoë bidjèh mata. 
Gata leupaih seutèt loempoë, salèh ho nanggroë boh até ma. 
Adoeen teu aneu' katröih djiwoë, Posamlakoë hana tagisa. 
Poetroë ba'e hana lagèe, neutoembö' oelèe neupoh dada. 

Neutjrie' idja neuplah badjèe, hana lagèe poengo raja. 
.Boekon sajang boengong keumbèe, handjan lajèe ridjang mata 
Poetroë poengo radja ratèe, pakri lagèe toh bitjara. 
Poetroë ba'e geunab oeroë, meuteutaloë ngon ie mata. 
„Boekon sajang boengong geutoë, djeueb-djeueb nanggroë habéh mala. 
Boekon sajang Moeda Samlakoë, tinggai nangroë deungon boenda. 
Boekon sajang minjeu' simplah, dalam kadah ka rö oeloea. 
Boekon sajang Banta Beuransah, saléh ho leupah ka taboengka". 
Poetroë ngon radja pi ka wahwoë, Banta doea droë dja'moemita. 
Teungoh goenong bandoea droë, hana bagoë teulah raja. 
Teutab radja dalam sösh, poetroë goendah doekatjita. 
Neuloempoë meuteumeung Banta Beuransah, salèh na meugah barangho-

dönja. 
Neuteumanjong hansoë peugah, rajat neukrah ban saboh dönja. 
Mala'öndiri pi dji'iem droë, hana si'oeroë njang na soe'ara. 
Doea plöh katoë meuih radja bri oepah, meujoee keubah ba' sagoë tjintra. 
Soë djeuet marit ngon tjitjém njoë, siplöh katoë meuih koepeudjeumba. 
Padoem lawèt njang ka meunan, sigo pi ton na soe'ara. 
Poetroë meunan tjitjém meunan, soë patéh hana soe'ara. 
Teutab radja dalam sösah, Banta Beuransah lön tjalitra. 
Meungna bagi niba' Allah, neupeumoedah boeet njang soeka. 
Sabab doe'a Teungkoe Siah, neupeumoedah djalan keu-Banta. 
Teukeudirönlah peurintah Toehan, ngo hé tèelan lön tjalitra. 
Sidroë sèedaga neumeurakan, peureuboeettan mani'aga. 
Sigala nanggroë peulajaran, djimeukandran saboh béhtra. 
Sèedaga malé aneu' dji tan, djimeulajeue djeueb-djeueb banda. 
Teukeudi Allah peurintah Toehan, ka troih kandran oegoenong Banta. 
Ie djipeudieng pi hanalé, kathö saré doem peudeuna. 
Jöhnjan kon batjoet sösah até, djiteungohlé dja' moemita. 
Dja' mita ie sigala bé, teuma djilhomlé sampan raja. 
Kadjiteungoh oegaki glé, doemdji saré ban sineuna. 
Geupeudonglé deungon khimah, geumoepijöh doemgeu rata. 
Asoë kapai bandoem goedah, doem kapilah dja' moemita. 
K a djiteungoh doem keulasi, djidja' ladjoe toeha moeda. 
Ladöm djitjo' deungon goetji, siteungoh r i tjo' ngon tima. 
Hana sapat ie meuteumèe, djiwoë mameung ba' sèedaga. 
Jöhnjan nahoeda djiteumanjong, na meuteumeung ie kamita? 
Teungkoe ampön kheunda' Allah, aloee doem tjrah thö ngon paja. 
Kamoë pi deue' lom pi ngon grah, pakri ilah toh bitjara. 
Dja' ta 'é ' goenong manjang, tapandang ban saboh dönja. 
Takalon tjitjém djiteureubang, ho djiriwang meuhimpön doemna. 
Lheueh njan 'dji'é' sidroë dagang, ka djipandang ban saboh dönja. 
Leumah dji'eu tjitjém teureubang, djiriwang ba' kajèe raja. 
Sinan tjitjém doem moebala', ba' oedjöng ba' kajèe raja. 

Lheueh njan djitrén ridjang-ridjang, djipeuseunang ba' nahoeda. 
Nahoeda tanjong pantah-pantah, na ka leumah ta'eu tanda. 
Leumah Toeankoe kajèe siba', dheuendji rampa' ba' pi raja. 
Leumah tjitjém sinan moebala, la'én teungoh dja' keunan teuka. 
Nahoeda piké ka djikheum ban, meungnjo meunan ka sampöreuna, 
Meungnjo tjitjém le disinan, dimeujoeb njan nakeu paja. 
Meunan leumah dalam até, bè' kadoee' lé dja' moemita! 
K a djibeudoih doemdji saré, doem loengkeue' glé dja' eu paja. 
Ta'eu djidja' doem meurön-rön, ladöm seu'ön ngon peudeuna. 
Tröih joeb kajèe kameuhimpön, djikalon mon si Timeureuta. 
'Oh djidjingeu' oedalam mon, leumah djikalon hoe meunjala. 
Djikalon hoe sang-sang manja', ladjoe djitjo' leugat djiba. 
'Oh saré lheueh djipeuteungoh, woë doem mèhmoh ba' sèedaga. 
Ladöm seu'Önlé ngon goetji, woë doem saré ba' nahoeda. 
'Oh sadjan tröih ka djipoewoë, djipeudjaroë ba' nahoeda. 
Toean nahoeda neuteumanjong, pané kateumeung moeda balia? 
Aneu' manja' pat kateumeung, panè oereueng bri keugata? 
Kadang soelét boeetkeu karot, gob kareuböt ka 'énanja. 
Gob pi kapoh areuta katoeeng, aneu' ka baploeeng njoë ho kaba ? 
Hana Teungkoe oelön reubot, oelön taköt njan keudèetjha. 
Han lön poeboeet njang han patöt, oelön taköt keuneuraka. 
Kameuteumeung oelön poewoë, oeroë doedoë bè' meureuka. 
Teuma nahoeda mangat até, hankeu na lé soe'eue dawa. 
Ka djipeudieng dalam sambö', djikajöh ladjoe oeba' béhtra. 
K a dji taré ' deungon lajeue, angèn pi leugeue reumbang pasa. 
Teuma djitrén angèn timoe, kapai pi lalö misé goeda. 
le di oelèe meuboengong meuloe, ie di'ikoe sang kipaih Tjina. 
Beungoh djitrén barat la'öt, seupöt-seupöt barat daja. 
Peue meuneukat hana lagöt, ka moepöt-pöt rakan djiba. 
Leuhö djitrén timoe djatoë, tjöt oeroeë djitrén oetara. 
Mangat até nahoeda woë, meuteumèe sidroë moeda balia. 
Djarömoedi mat keumoedoë, djitakat nanggroë Oedjöng Halia. 
Nahoeda tröih woë oenanggroë, Moeda Samlakoë sadjan djiba. 
Djipeuteungohlé oedarat, até mangat hana tara. 
Nahoeda tjo' poewoë leugat, maséng rajat woë oetangga. 
Kana aneu' njan Toehan bri, toeah poetroë T i watèe toeha. 
Teutab sinan Banta Beuransah, dalam neupapah oelé boenda. 
Akai pi gèt roepa tjeudaih, teukeudi Allah maté nahoeda. 
Nahoeda maté tinggai Beuransah, djipeurintah doemna areuta. 
Djibri tahlé ngon seudeukah, sigala siah ngon 'oelama. 
Neukhandoeri that barönlah, bagoë oelah maté radja. 
Padoem lawét neupeulakoe, maté iboe tinggai Banta. 
Abéh neubri keuseudeukah, han neukeubah keubeulandja. 

Moeka mamèh tangan moerah, Banta Beuransah tjit éelia. 
Sidroë namiet tinggai sadjan, la'én niba' njan han sapeue na. 
Banta piké ba' si'oeroë, oelön sidroë gèt koeboengka. 
Peue goena lon tinggai sidroë, hana sapeue pa'idah na. 
Neutjo' mano' mat oedjaroë, neuhöi sidroë inong toeha. 
Tadja' joee sie mano' lön njoë, kheunda' kamoë keumenug boengka. 
Djimè mano' oereueng binoë, djidja' sie djinoë soeröh Banta. 
Haba mano' 'oh noë dilèe, iön peugah lagèe keupanita. 
Panita Jahoedi 'alem sangat, teungoh djimat kitab djiboeka. 
'Além dji that éleumèe noedjöm, habéh djitoedoem oerat dönja. 
Éleumèe gaéb habéh ma'loem, Seuma'oen geuhöi doem rata. 
Ba ' si'oeroë dji'eu kitab, djilarab djipoepoh angka. 
Leumah dji'eu ba' saboh bab, that bit 'adjaéb si'oeroë doea. 
Djiba saboh mano' djantan, soë padjöh njan djeuet keuradja. 
Ban djikalon leumah meunan, djihöi jöhnjan namiet doea. 
Dja' kateubiet bandoea droë, mano' kabloë 'oh tröih djiba. 
Ada' han djibri joem sikatoë, kalakèe bloë joem sibara. 
K a djiteubiet bandoea droë, moeplöh katoë meuih sadjan djiba. 
Tröihlé mano' djilakèe bloë, sikatoë koebri hareuga. 
Sikatoë han oelön poebloë, teuma djikheun bahlé doea. 
Doea pi han oelön poebloë, teuma djikheun bahlé tiga. 
Doemnan pi han oelön poebloë, siplöh katoë toeeng keugata. 
Meuih djibri mano' djipoewoë, djipeudjaroë keupanita. 
Mano' pi tröih ba' Jahoedi, woë malé leugat ba' Banta. 
Teungkoe mano' ka lön poebloë, siplöh katoë meuih keuhareuga. 
Allah pakon soë joee poebloë, mangat kamoë katoeeng njawa. 
Djinoë dja' bloë lom keulaji, meuih oelön bri doea bara. 
Doea bara meuih Banta bri, djidja' poni prèh dibanda. 
K a djiteubiet namiet Jahoedi, mano' djimè sigra teuma. 
Djilakèe mano' oelé poni, keulön tabri padoem hareuga. 
Mano' njoë han neubri poebloë, neujoee dja' sie neukheun hawa. 
Keupeue tasie mano' peudjoeet, tapadjöh proeet asoë hana. 
Kabloë la'én mano' kasie, meuih oelön bri ban njang hawa. 
Doea lhèe boh pi djeuet kabloë, meuih oelön bri ban njang soeka. 
Padoemna meuih tjoeba peugah, na' lön bri sah njan keugata. 
Meuih njoë dilèe siplöh tahé, meungnjo tabri mènoë sigra. 
Djikira-kira djipiké-piké, bahlé koebri njoë keugata. 
Djibri jöhnjan mita la'én, djimoebatén djih bandoea. 
Namiet Jahoedi sapeue pakat, teubiet leugat dja' moemita. 
Djibloë saboh mano' gasi, ka djisie lé poewoë landja. 
K a djitagoeen mano' gasi, beungèh Jahoedi silagoëna. 
Keupeue katagoeen mano' gasi, njang koejoee mè ka katoeka. 
Boeetkeu paléh that kianat, ban amanat kapeutoeka. 
Djinoë koepoh datö' lanat, panita mat peudeueng raja. 

Djiploeeng ridjang bandoea droë, ka djiboih droë dalam rimba. 
Panita beungèh hana bagoë, 'oh djiwoë djiseuet areuta. 
Areutakèe le keupeue na djeuet, meungnjo han djeuet kèe keuradja. 
Koepeuhabéh djinoë koeseuet, han sidroë djidjeuet tham panita. 
Seuma'oen poengo hana bagoë, kisah moewoë lom keu-Banta. 
'Oh tröih mano' poni poewoë, neusie keudroë oelé Banta. 
Banta peusieng ladjoe keudroë, neudjö' asoë ba' inong toeha. 
Neupadjöh ngon neukhandoeri, keu 'além paki ngon oelama. 
Oelèe ngon até neupadjöh keudroë, lé Samlakoë Banta Moeda. 
Neuteumeung lam proeet saboh malakat, djeuet meusabat ngon djén rimba. 
Doempeue hasé 'oh neuhadjat, peue njang babat neumeung hawa. 
Banta neuhöilé malakat, tröihlé si'at radja djén rimba. 
'Ijit toedjöh droë saboh kawan, nam droë rakan sidroë radja. 
Si'at tröihlé 'oh neupeusan, baranggadjan hana dawa. 
Djén Apeurét djibeurangkat, deungon sabat doemdji rata. 
Tröih ba' Banta ka djidèelat, tanjong hadjat oeba' Banta. 
Pakon Toeankoe neupanggé kamoë, neukheun ridjang Pomeukoeta. 
Njang lön panggé gata keunoë, euntat kamoë oeba' radja. 
Ba ' nanggroë Geulitan Ébeuram, ba' makam poetroë djroh roepa. 
Padjan Toeankoe neumeuhadjat, ba' meu'oh hat mangat lön teuka. 
Djén Apeurét boengka djinoë, kisah moewoë keupanita. 
Panita Jahoedi lön peugah djinoë, geunab oeroë poepoh angka. 
Leumah dji'eu dalam kitab, Banta ka rab kheunda' boengka. 
Djinoë Jahoedi ka djipeurab, djidja' ngadab oeba' Banta. 
Ban saré tröih ka djiseumah, Toeankoe meugah keumeung boengka. 
Oelön Toeankoe namietneu sah, seutèt langkah Pomeukoeta. 
Meung ka neudja' bè' neukeubah, neutoeeng beusah keuhamba saja. 
Teuma seu'öt Banta Beuransah, peue na salah hé Panita. 
Neuhöi malakat seureuta ba' djaroë, djén toedjöh droë katröih teuka. 
Potjoet djadèh boengka djinoë, moemat ba' kamoë Pomeukoeta. 
Djén Apeurét djiteureubang, kameurhang-rhang dalam hawa. 
Meudeungong soe bagoë leulajang, djitrén ridjang ba' nanggroë radja. 
froih ba' nanggroë Geulitan Ébeuram, djipo tadjam ban geulawa. 
Ban tröih Banta ba' nanggroë njan, djipijöh jöhnjan dimieng koe'ala. 
Djinoë Apeurét djilakèe droë, kakeu djiwoë bandoem djigisa. 
Peunita Jahoedi peugèt teumpat, disinan rab ngon binèh koeta. 
Hékeumatdji le 'além pi that, éleumèe peurasat ngon balé' mata. 
Banta Beuransah saboh lagèe, peulakoe droë hina dina. 
Balöt mata mè ngon koedè, dja' geumadè sigala dönja. 
Padoem lawét sinan laloë, kisah moewoë oeba' radja. 
Meuteu'oh kali deungon meuntroë, radja geutanjoë koereueng bitjara. 
Neukeubah raja toean poetroë, hana lakoë tröih 'oh toeha. 
Han geutém toeeng baranggasoë, sajang poetroë that ka raja. 
Neuprèh teuka Banta Beuransah, poetroë neukeubah sampoë raja. 

Njankeu radja njang ka wahwoë, oedéh djinoë dalam koeta. 
'Oh sadjan tröih oejoeb meuligoë, boe'oeet djaroë ateueh djeumala. 
7,Dèelat Toeankoe seumah laman, keu Podjandjöngan Maharadja. 
Pakri Toeankoe njan neu'iem droë, Toean poetroë that raja ka. 
Toeankoe prèh Banta Beuransah, salèh ho leupah peue na laba". 
„Pakrikeu bah Peudana Meuntroë, la'én tan sidroë aneu' radja. 
Djinoë lön toeeng baranggasoë, meung é' meuntroë djiba peuha. 
Djilabö meuih ba' meuligoë, ban sinaroë dengon koeta. 
Meunan Toeankoe soë é' pasoë, baranggasoë hana koe'asa. 
Hana moepeu'at wahé meuntroë, euntöng na soë bah tatjoeba. 
Takrah rajat dalam nanggroë, bè' meung sidroë njang hana teuka. 
Teuma tatanjong oeba' rajat, kadang pi meuhat na koe'asa. 
Keumaih pakat radja ngon meuntroë, ban sinaroë djiseuranta. 
Dibaröh kon tröih oetoenong, djipèh mong-mong djiseuranta. 
Djitrén rajat timoe barat, meusapat oemideuen radja. 
Toedjöh oeroë djitrén sabé, njoem han lèt lé koeta radja. 
Poteu radja mangat até, Allah brilé tröih ban pinta. 
Mideuen arat dalam peunoh, diliköt moh peunoh rata. 
Böt ngon djaroë ka djidèelat, meusapat oemideuen radja. 
Dèelat Toeankoe si'alam dèelat, soedjoet meuhat Pomeukoeta. 
„Na tamsé ie lam poetjö' ön, tamsé ie mbön dalam hawa. 
Ampön Toeankoe meuribèe ampön, ho neusoerön neuseuranta? 
Sir i nanggroë njang meusoegang, toh siri blang adat hana? 
Pat Toeankoe neujoee moeprang, neukheun ridjang Pomeukoeta? 
Toh koe'ala njang tan wasé, njang neupanggé kamoë doemna? 
Oelön Toeankoe hana piké, sit ka hasé balatandra." 
Meunan narit oelèebalang, t rén dimanjang sabda radja. 
„Njang lön panggé gata keunoë, kon boeet prang lön joee ngada. 
Kon oelön joee dja' prang nanggroë, kon keupoetroë lön meuhawa. 
Lön meung tanjong khaba sipatah, soë é' ilah ngon bitjara. 
Soë é' labö koeta meuligoë, meuih sinaroë kon soe'asa? 
Lön bri keudjih si Nja ' Poetroë, meulintèe kamoë djimat peuha. 
Njankeu hadjat wahé meuntroë, tatanjong djinoë oelé gata". 
Njang djeuet meunan radja meuhadjat, neutaköt that teuka Banta. 
Doedoë teuma that meularat, Banta meuhat neuprang koeta. 
Keureuna Banta le that hékeumat, meunan adat akhé masa. 
Boeet njang tréb ba' Banta si'at, sikeudjab hasé ban pinta. 
Beudoih boedjang bè' ta'iem droë, meuhöi djinoë bandoem rata. 
Boedjang meuhöi soe'ara that-that, soë meuljadjat keu'aneu' radja. 
Labö meuligoë toedjöh pangkat, beusoë leungkap koeta-koeta. 
Beudjeuet keumeuih koeta meuligoë, tatoeeng poetroë njan keugata. 
Hansoë seu'öt pi meung sidroë, lom djimeuhöi miseue njang ka. 
Geunab lhèe seun boedjang meuhöi, seu'öt Beuransah oelön peuna. 
Beureukat goerèe deungon ajah éntjha Allah oelön peuna. 

Ban djideungo khaba Beuransah, rajat barönlah keunan mata. 
Sabé keudroë rajat meusaih-saih, peue djipeugah njang kon haba. 
Djih meukoedé mata bilaih, rajat meusaih djikheun gila. 
Habéh djiwoë doem kapilah, njang tinggai Beuransah dibanda. 
Sara seumeugah djiwoë ladjoe, djikheun aneu' beurakah sidroë teuka. 
Lheueh niba' njan na padoem oeroë, Banta Beuransah höi djén rimba. 
Neuhöi malakat njan didjaroë, djén toedjöh droë ladjoe teuka. 
Pakon Toeankoe neupanggé kamoë, neukheun djinoë Pomeukoeta. 
Njang lön panggé gata keunoë, njan meuligoë ngon astana. 
Tapeudjeuet keumeuih wahé adoë, doem sinaroë koeta-koeta. 
Lön meukawén deungon poetroë, djeunamèe kamoë njan keupeuha. 
Éntjha Allah Toeankoe droë, Toehan sidroë peutröih pinta. 
Padjan Toenkoe neumeuhadjat, neuhöi malakat oelön teuka. 
Lam boeleuen njoë malam Ahad, peugèt teumpat meuligoë radja. 
Éntjha Allah Toeankoe droë meung hana peue harö-hara. 
Dja' keu kawoë beuseulamat, malam Ahad beutröih kateuka. 
'Oh sadjan tröih neumoepakat, malam Ahad djén kateuka. 
K a djitamong oejoeb meuligoë, ban toedjöh droë deungon radja. 
Balé' pintö gisa meuligoë, kon ban poeroë dilèe njangka. 
Teungoh malam soelöh njang akhé, djilabölé meuligoë ngon koeta. 
Koeta meuligoë pi ka djeuet keumeuih, malam peungeuih sang ka padja. 
Rajat teukeudjöt dji'eu kapeungeuih, djidja' eu deuih kalon roepa. 
Habéh karoe oereueng gampöng, djikheun toetöng meuligoë radja. 
Rajat 'a-'oe djiploeeng lam djoeröng, djikheun toetöng djdja' poebla. 
'Oh sadjan tröih oejoeb meuligoë, hana sapeue dji'eu roepa. 
Ban djikalon kadjeuet keumeuih, njan ban barö deuih dji'eu roepa. 
Ladjoe djiwoë teuma pantaih, djidja' peugaih oeba' radja. 
Toeankoe meuligoë sangat indah, meuih meutataih moepeumata. 
Salèh Toeankoe boeet Beuraansah, meunan oelah ba' r i roepa. 
Meusoë la'én hana moedah, meukon Beuransah njang èelia. 
Meung é' leupaih la'öt apoei, la'én barangpeue ban njang soeka. 
Sabda radja oeba' boedjang, tatoeeng ridjang keunoë taba. 
Boedjang teubiet ladjoe oeblang, djipeuseunang pantaih landja. 
Boedjang tamonglé oepeukan, djeueb-djeueb djalan tanjong Banta. 
'Oh meuteumeung sidroë rakan, boedjang jöhnjan tanjong sigra. 
Na takalon oereueng meukoedé, lom pi djibalöt mata. 
Teuma seu'öt djipeugahlé, ba' peudati keudè hamba. 
Teuma boedjang tamong keunan, koedé pitan gèt ngon mata. 
Boedjang peurab teuma keunan, dji'eu jöhnjan Banta Moeda. 
K a djiwoëlé ladjoe pantaih, djidja' peugaih oeba' radja. 
Toeankoe ampön njo Beuransah, kaleumaih lön kalon roepa. 
Wahé boedjang tango kamoë, tahöi keunoë meuntroë peudana. 
Toeha peuet ngon toeha lapan, sit han djeuet han keunoë beuteuka. 
Pakat dilèe sit ka simpan, dihadapan djamèe teuka. 

Boedjang teubiet mameung-mameung, ka meuteumeung ngon peudana. 
Lheueh njan kali kameuteumèe, djikheun meunoë sabda radja. 
Teungkoe teupanggé keudéh oedalam, neukheun bè' han beuridjang teuka. 
La'én pi le doem disinan, oelèebalang ngon peudana. 
Habéh djitrén meuntroë kali, dja' ba' döli radja raja. 
Ampön Toeankoe djaroë gaki, lidah bibi toeböh njawa. 
Sabda radja oeba' meuntroë, deungo kamoë oereueng doemna. 
Lön peukawén djinoë poetroë, teutapi ngon soë meukeureudja. 
Ngon soë dilön koemoebisan, toh toenangan sabé radja. 
Radja kana njang sikoephoe, ngon soë teungkoe tabitjara. 
Digata siblaih oelèebalang, diliköt njan oereueng ka ja. 
Ba ' meusampé oereueng meudagang, hana mawang tan soë kira. 
Oemoe siboeleuen keureudja sabé, djitöt beudé meugoempita. 
Peue lom tadoee' beudoih ridjang, peue na linteueng tjoeba kata. 
Ampön Toeankoe han peue piké, sit ka hasé balatandra. 
Padjan Toeankoe neujoee poephön, niba' oelön han peue kira. 
'Oh lön ingat ba'lön piké, bè' laloëlé poephön gat ja. 
Oelèebalang mangat até, djimeudonglé sabé peutoea. 
Digeutanjoë pakri piké, tameusapat malam keureudja. 
Phön ba' kali goerèe geutanjoë, toedjöh oeroë tapeudjeumba. 
Keumah pkat teugoh djandji, djimitalé tanoh tjémpaga. 
Boengong apoei djeueb-djeueb geudöng, djeueb-djeueb gampöng tö' djimita. 
Oeroë meusapat malam meusaho, maséng-maséng peuleumah goena. 
Meunankeu doem meuntroë kali, 'oh tröih waki niba' radja. 
Ljitöt beudé hana sakri, teungkoe kali poephön keureudja. 
Banta ka tröih oeba' kali, alat geubri tröih moebara. 
Geuböhkeu meuih djaroë gaki, badjèe boidöri koelah karna. 
Geuböh gantjéng keuroentjöng meuih, djroh that peungeuih ban kilat 

padja. 
Ngon euntoee' meuih toedjöh taloë, didjaroë bohroe meugeunta. 
Anténg-anténg han peue peugah, manikam mirah meukeumala. 
Ngon peundéng meuih mata intan, dibadan badjèe na boh döma. 
Badan linténg bahö keumang, meutoendjöng tangieng ba' dada. 
Neuhlat dikeu'ieng kréh meudölang, keurawang intan doem moebandja. ^ 
Ngon kawöih meuih mata intan, la'én niba' njan ngon déwangga. 
Meunankeu doem oelèebalang, kadjipoelang doem keu Banta. 
Soë njang pandang laloë mata, Samlakoë tan na saboh sa. 
Areuta geubri hana poelang, kon keu wajang geubri keu Banta. 
Ho njang geutoeeng meunan sabé, le that hasé ka areuta. 
Ba ' radja phön peulheueh beudé, radja höilé ngon soe'ara. 
Geunta boemoë sigala bé, djimeusoe beudé ban siseunlingka. 
Teuma meusoe beudé didalam, geumpa 'alam beudé raja. 
Toenong baroh tango kijam, peuet limong nam meuteutimpa. 
uheueh didarat ngon dila'öt, asap seupöt sang ka sindja. 

Lheueh dibarat ngon ditimoe, meu'oe-'oe sang geulanteue teuka. 
Oelèebalang bandoem seu'oe, ladöm bantoe oekoe'ala. 
Boemoë leungo sang meugö-gö, teumakot sang teuka geumpa. 
Lheueh beudé radja ngon kali, meuriti toedjöh sibandja. 
Malam phön neukhandoeri, radja kali meukeureudja. 
K a djeuet bisan deungon radja, radja Pakéh lawan radja. 
Geutöt tanglöng doem meuriti, hana sakri takalon tjaja. 
Rajat tamong oelèe i l i , peugah sang r i oeroë padja. 
l aloa ngon gong pèh ngon geundrang, la'én tjanang ngon bén'oela. 
Djipèh tambö joeb seuroenè, njang that ramè pèh noegara. 
Rajat tamong doem teudhab-dhab, ka djipeurab keunan landja. 
K a djimeusoe ngon keutjapi, djijoeb bansi boelöh beungga. 
K a djipeulheueh ngon beureugoe, ka djimeusoe sangkai kala. 
Djimeunari hana matjam, tango kiam ngon soe'ara. 
Barabari djimeutangkéh, aneu' Inggréh meu'èn seunjata. 
'Oh takalon sösah até, darah ilé ban ie raja. 
Di-Meulajoe djikoh lidah, dalam babah djisoeet oeloea. 
'Oh takalon meunjoem goendah, pakrikeu bah djimeusoe'ara. 
K a djipeulheueh boengong apoei, ta'eu meusoei-soei dalam hawa. 
Peulheueh tiköih ngon oeleue bröih, rajat kiröh tango soebra. 
Djimoeploeeng-ploeeng bandoem oetöih, ta'eu peungeuih ban siseunlingka. 
Ta'eu djidja' han meusaho, ta'eu hai po dji'é' landja. 
Boh beulaha' boh seusoewé, ka djitötlé ngon tanoh tjémpaga. 
Djisoera' ngon djihöi saré, djimeudiké kijam soebra. 
Sigala pi'asan ateueh boemoë, na disinoë doem peukara. 
Ladöm meunari ngon meunjanjoë, ngon djaroë ban kipaih Tjina. 
Linténg lintö 'oh djitie' droë, soe'ara bagoë sang bén'oela. 
Toedjöh malam toedjöh oeroë, hana soenjoë si'at reuda. 
Malam kiam oeroë kiröh, meugeureupöh soe rapana. 
Teungkoe kali djinoë pijöh, 'oh lheueh toedjöh ban njang djeumba. 
Djisie keubeue hana teudöh, seun-seun toedjöh seun-seun doea. 
Djinoë koetoeeng lintö barö, meuneu'èn le doempeue pi na. 
'Oh tröih lintö ka neu'ampeueng, meureuleung rajat moebandja. 
Djitöt beudé han tatoepat, ampeueng rajat teungoh teuka. 
'Oh tröih lintö ka geusalén, ban siseun trén oelah kada. 
Geubri sikin lapan sagoë, keu Samlakoë keu Tjoet Banta. 
Alat geubri siplöh katoë, niba' boenoë leubèh njoë na. 
La'én peukajan niba' asoë, sireutöih katoë na hareuga. 
Sinan Banta toedjöh oeroë, le that bagoë pi'asan dönja. 
Leubèh niba' radja kali, sipiöh lagi boeet peudana. 
Oereueng meuteumèe hana khali, ringgét meugoeni brat moebara. 
'Oh lheueh meuntroë oelèebalang, diliköt njan oebé njang na. 
Djeueb-djeueb teumpat até bimbang, si'oelah ban oeroë raja. 
Meuntroë kali ka lön peugah, meuwoë kisah keu Poteuradja. 

Poteuradja han peue peugah, maléngkan Allah thèe sibeuna. 
Siplöh oeroë oedjeuen sabé, langèt seupöt hana tara. 
Ara ' pi le han peue peugah, doempeue moedah sibarang na. 
Leubèh sidéh niba' sinoë, poetroë djinoë geuböh gatja. 
Doea seun gatja njang ka geuböh, malam njoë seuneulheueh gatja 
Djinoë radja neukrah rajat, djitrén leugat ban ie raja. 
Toenong baröh timoe barat, ban njang adat meukeureudja. 
Maséng-maséng ngon p'asan, peumeu'ènan meusoeka-soeka. 
Keubeue leumo peuseumahan, la'én niba' njan teubèe oe moeda. 
Leupaih mideuen tamong oedalam, töt meuriam ateueh goeda. 
K a geutaré ' lé ngon alam, rajat didalam meuribèe la'sa. 
Djimeunari ngon aneu' K l ing , meupoeséng-poeséng sang tjémpala. 
Djimeutangkéh deungon peudeueng, djilinteueng-linteueng djihila-hila. 
Doemna rajat ka meukoemang, moewoë oelang meugisa-gisa. 
Djinoë geupeungoei dara barö, ban lakoe doe djih radja. 
K a geupeusö' idja söndoesén, halöih litjén djeunèh soetra. 
Ngon seunanggöi djroh moepoeséng, djisoenténg doem boengong lingka. 
(Geupeusö' gleueng deungon soebang, keurawang intan ngon meutia. 
Sambinoë tjoet teungoh seudang, soë njang pandang leuboei mata. 
Sawa' idja meuseunoedjoë, didjaroë euntjien peumata. 
Batjoet meugra' ngon djitie' droë, tjrang-tjring boenjoë lam astana. 
Lheueh geupeungoei doem bèe-bèewan, sipeureuti ban minjeu' ata. 
Sigala boengong njang mangat bèe, boengong kajèe njang meulia. 
'Oh saré lheueh ngoei peukajan, na tamsé ban boeleuen peunama. 
Hana sidroë njang na lawan, na tamsé ban aneu' tjeuroega. 
Na tamsé ban boediadari, tamsé tjoet T i nanggroë Indra. 
Lheueh geupeungoei dara-barö, tröihlé lintö celeuen astana, 
Tamong rajat hé teungkoe e, saliwale kiam dönja. 
'Oh tammat njan lagèe la'én, Hasan-Hoesén njang phön djiba, 
Djiböh lagèe meu'é' meutrén, lagèe sang-sang aneu' Indra. 
Djipèh geundrang tjhamka-tjhoemtjhe, peu'é' lintö malam ka djoela. 
Dalam loea rajat tahe, dji'eu lintö meu'èn mata. 
Geupeu'é'lé oeseuramoë, geupeudjaroë ba' peudana. 
Lam seurahi ie geupasoë, ngon srah djaroë gaki Banta. 
'Oh saré lheueh geusrah gaki, Banta titi ateueh keuta. 
Ba ' doee' Banta tilam meugaki, ngon keuroesi meutataih mata. 
Wie ngon oenoen meuntroë kali, njankeu waki Poteu radja. 
Teungkoe kali njang peunikah, kana wakilah niba' radja. 
K a neudjö' ie ngon srah babah, neuboih seupah teuma Banta. 
Toean kali kheun bismi'llah, alhamdoeli'llah njang keudoea. 
Keu Toeankoe oelön peunikah, poetroë Apeulah aneu' radja. 
Wakilah Seulötan Malé' Sjam Sjarah, Banta Beuransah kaboei sigra. 
Teulheueh kaboei laphai nikah, geupinahlé goelöng tika. 
Geupeu'é'lé oemeuligoë, Samlakoë geupeu'é' landja. 

Banta tahe ka teutjeungong, doemna inong keunan mata. 
K a geuseupreue' boengong meuloe, ka geutaboe boengong langa. 
Hana sidroë njang na meusoe, sit meung dji'eu tala' mata. 
K a geupeudoee' lintö barö, ateueh kaso seunoedjoë Tjina. 
Geupeu'é' ba' dara barö, seumah lintö poetroë moeda. 
Tan peue peuroenoë ba' seumoemah, sit ka tjeudaih goena bi'asa. 
Sit ka dilèe poetroë meuramah, ba' seumoemah bagoë tjémpala. 
Diwie Banta neudoee' poetroë, tjoet sambinoë ban bintang kala. 
Banta Beuransah pi Samlakoë, sibagoë ban bintang kala. 
Hana saho koereueng leubèh, han peue dalèh timang sadja. 
Oemoe barö teungoh balèh, adat leubèh sithön doea. 
Poetroë böt ranoeb dalam poean, oehadapan Potjoet Banta. 
Doea djaroë djiböt sadjan, han oebah ban sang tjitjém pala. 
Peudoee' djaroë ateueh teu'öt, djiboe'oeet-boe'oeet santeut dada. 
Ta'eu djaroë ban leue' meulöt, ba' teu'öt djiseumah Banta. 
Banta padjöh ranoeb sigapoe, ka dji'é' hoe tjaja moeka. 
Poetroë teudoee' digeuniréng, keureuléng ngon ikoe mata. 
Lheueh njan geubötlé ngon hidang, oehadapan Potjoet Banta. 
Djitjo' seuhab boeka sangè, inong ramè toeha moeda. 
Banta soeleueng keupoetroë Apeulah, neuhah babah neuhaja' moeka. 
Teulheueh makeuen pinah hidang, 'oh nan simpan boeet keureudja. 
Padoem lawét teutab sinan, hana sapeue teuka baja. 
Poetéh-poetéh boengong peukan, meudjampoe ngon min jeu' ata. 
Teudoee' 'ohnoë saboh atöran, la'én djalan lön tjalitra. 
Amaba'doe keuta'-keutö', keudè leubö' lön hareutoë. 
Saboh tjindra saboh meureubö', djroh lön pakhö' hikajat njoë. 
Soë njang kalon tatém pandang, teuka sajang baranggasoë. 
Toenong barÖh timoe barat, keunan meusapat beungoh oeroë. 
Sinja' djidoee' sinan djimeukat, ta'eu ladat mata laloë. 
Padoem na tréb akhé masa, posambinoë ka moepaloë. 
A M A B A ' D O E teudoee' kisah, Banta Beuransah ingat keu Poma. 
Ingat keuma deungon ajah, até goendah hana tara. 
'Oh teu'ingat dalam até, neumeung woëlé ba' ajahnda. 
'Oemoe toedjöh thön t jré dinanggroë, neukheunda' woë ba' Meukoeta. 
Teukeudirönlah ba' si'oeroë, Banta djinoë keumeung boengka. 
Banta neutrén ba'oeroë njoë, tamong djinoë oeba' radja. 
Ban saré tröih Banta indah, ladjoe neuseumah Poteu radja. 
„Lön Toeankoe keumeung tjo' langkah, saweue ajah Pomeukoeta. 
Oeroë malam até sösah, teu'ingat keu'ajah ngon keuboenda. 
Saléh mantong salèh tanlé, njankeu sabab kheunda' gisa. 
Até teugoë-goë oeroë malam, rindoe deundam keu'ajahnda. 
Idin Toeankoe si'at lön riwang, tröih lom keunoë Pomeukoeta. 
Ba ' raje' idin niba' döli, paté ini kheunda' boengka". 
Ban radja ngo narit Beuransah, até goendah hana tara. 

„Meungnjo tawoë aneu' meutoeah, poetroë Apeulah sadjan taba. 
Bè' disinoë aneu' takeubah, akhé sösah teuma gila. 
Meungtan gata hé boh até, teutab maté poetroë moeda. 
Wahé aneu' Banta Beuransah, bè' takeubah bidjèh mata". 
Ban Banta ngo radja peugah, éntjha Allah Pomeukoeta. 
Ban jang titah Meukoeta nanggroë, ba' kamoë ateueh djeumala. 
Bè' Allah bri oelön oebah, ban njang titah ba' sroipada. 
Beudoih sinan leugat heuwoë, oeba' poetroë lé neuhala. 
Oelön potjoet lön lakèe woë, tamong boenoë ba' Meukoeta. 
Wahé poetroë tjoet tangké até, lön si'at t jré deungon gata. 
Si'at lön woë tjoet boh até, lön dja'eu pakri ajah boenda. 
Han tréb lön dong oelön wcëlé, tjoet boh até idin gata. 
Teuma marit poetroë Apeulah, seureuta limpah ngon ie mata. 
Lön Toeankoe pat neukeubah, seutèt langkah Pomeukoeta. 
Gata lön djö' oeba' Allah, njang peurintah 'alam dönja. 
Meung sipadé han lön bri tjré, lön tém maté sadjan gata. 
Keupeue oedéb han meusampé, gètkeu maté Pomeukoeta. 
Tamsé boengong doea siroengkhé, tamsé padé lajèe rata. 
Sipadé han lön bri djara', oelön koedja' Toeankoe neuba. 
Até reuloih Toeankoe pipa', meungka djara' Pomeukoeta. 
Beukit meunan toean poetroë, meung lhèe oeroë oelön boengka. 
Lön dja' meu'èn peulalè droë, doea oeroë dja' meuroesa. 
Lön dja' meudjaréng toean poetroë, doea oeroë dalam rimba. 
Lön dja' meu'aréng toean poetroë, idin kamoë hé adé'nda. 
Meung bè' Toeankoe woë oenanggroë, lön bri djinoë dja' meuroesa. 
Banta panggélé ngön boedjang, kadja' ridjang ba' pawang roesa. 
Joee mè aréng takheun ridjang, teungoh oeladang dja' tham roesa. 
Ban saré tröih djidja' boedjang, ka djipeugah khaba Banta. 
Toeankoe panggé keudéh oedalam, Toeankoe peusan dalam koeta. 
Tamè aréng beule matjam, Banta deundam dja' meuroesa. 
Ban djideungo khaba boedjang, beudoih ridjang djidja' landja. 
Djimè aréng ridjang-ridjang, djipeuseunang dalam koeta. 
Pawang pi tröih djitamonglé, Banta hasé djeueb peukara. 
Djeunèh beukai teungoh oeglé, breueh ngon padé doempeue la'én na. 
Padoem lawét Banta leupaih, teukeudi Allah teuka baja. 
Teuka phéteunah ba' Jahoedi, djitaki djimeung poh Banta. 
Meu'èn lam peukan hana khali, areuta djibri keusèedara. 
Teuma marit déndajang sidroë, hana bagoë meunan njang ka. 
Allah hai potjoet hana bagoë, malam baroë lön dja' oeloea. 
Lön eu djimeu'èn oereueng sidroë, hana bagoë dilèe njang ka. 
Oetöihdji that hana bagoë, deungon djaroë djitjoengké mata. 
Djimeunari ateueh taloë, djipo doedoë oe'antara. 
Na si'at ka djiteureubang, oemanjang meugisa-gisa. 
Djitrén teuma ridjang-ridjang, djitatang saboh peudeuna. 

Jöh djidja' ta'eu mantong hoe, saboh lakoe djitÖt badja. 
Djipeusapat teuma abèe, hana tathèe ka djeuet keu'idja. 
La'én lakoe la'én lagèe, le éleumèe oetöih raja. 
Ban poetroë ngo khaba déndajang, neupanggé boedjang teuma sigra. 
Boedjang tamong ridjang-ridjang, djipeuseunang ba' poetroë moeda. 
Meuteumèelé deungon poetroë, tanjong djinoë peue bitjara. 
Poetroë seu'öt neukheun meunoë, panè nanggroë oereueng teuka. 
Le that bagoë di'oereueng njan, peumeu'ènan balé' mata. 
Potjoet sabét njo bit meunan, ban takheun njan han meutoeka. 
Tatoeeng keunoë hé e boedjang, lön meung pandang pakri roepa. 
Boedjang teubiet ridjang-ridjang, djipeuseunang ba' peunita. 
Tamè alat doem sinaroë, beudoih djinoë tamong landja. 
Ban djideungo narit meunan, tamong jöhnjan dalam koeta. 
'Oh saré tröih oemeuligoë, meu'èn djinoë balé' mata. 
Rajat ramè hana bagoë, geunab oeroë até soeka. 
Oeroë malam tango kiröh, meugeureupöh soe rapana. 
Tröih lhèe oeroë hana teudöh, 'oh pijöh djilakèe gisa. 
Poetroë bri meuih na sikatoë, neupeudjaroë keupanita. 
Hana djitoeeng poelang keudroë, lheueh njan doedoë neubri idja. 
Poetroë joee bri peusalénan, djeunèh peukajan njang meulia. 
Hana djitoeeng hadiah njan, peue kaman lön bri keugata. 
Dilön potjoet njang na hadjat, sit malakat njang lön hawa. 
Dijoeb tilam malakat saboh, hana that djroh koereueng hareuga. 
Proë hai beungèh Banta 'oh woë, oelön gantoë la'én lön mita. 
Poetroë tjo'lé ka neubeudoh, han neudjinohlé meudawa. 
Tröih malakat niba' djaroë, panita woë lé djigisa. 
'Oh sadjan tröih niba' teumpat, djitjo' leugat djihöi landja. 
Tjo' keumoenjèn höi malakat, deungon si'at tröih djén rimba. 
Djén Apeurét ban toedjöh droë, ka tröih keunan ba' panita. 
Dèelat Toeankoe peue na hadjat, soë na malakat dikamoë radja. 
Baranggasoë pi meudèelat, meung na malakat njankeu radja. 
Ampön Toeankoe meuribèe ampön, ho neusoerön Pomeukoeta. 
Djinoë kapoh Banta Beuransah, bè' kakeubah kadja' mita. 
Ban saré lheueh panita peugah, beudoh pantaih djidja' mita. 
'Oh meuroempo' Moeda Samlakoë, djén toedjöh droë tanjonglé Banta. 
Hoboe kadja' kah toedjöh droë, kadja' poh kamoë soeröh panita. 
Djinoë kapoh han peue salah, ban djijoee peugah han soë dawa. 
Beukit kapoh kadeungo kèe, ba' batèe kaseumpom hamba. 
Meungkon meunan hana teuntèe, hana maté kèe keupeue goena. 
Peueboe kakheun meunoë meudéh, han koepatéh bè' le haba. 
Djidrob Banta djimat ba' geutie', kakeu djitie' oela'öt raja. 
Ba'tan waréh ngon kawöm bie', adat djitie' han soë sangga. 
Beukit maté hansoë teu'oh, adat gadoh han soë mita. 
Hanlé radja kakeu gadoh, rajat beudoh woëlé landja. 

'Oh sadjan tröih oemeuligoë, tanjonglé poetroë hoka Banta. 
Toeankoe potjoet kakeunoë neuwoë, tinggai kamoë dalam rimba. 
Toeankoe potjoet han lé diglé, sigala bè ka moemita. 
Saléh oedéb salèh maté, hankeu nalé meu'eu roepa. 
Ban poetroë ngo haba pawang, meugeuloembang ngon ie mata. 
Pakon Toeankoe han neuriwang, peue that bimbang dalam rimba. 
Badan paléh toeböh soeang, djinoë meulang-lang tröih 'oh toeha. 
Djinoë poetroë ka djiba'e, hoka djoedö Banta Moeda. 
„Boekon sajang lön kalon soebang, teungoh lön pandang kareuloih mata. 
Ja'ilahi Po lön Toehan, Moehammadan dilön nabi. 
Neubri beu woë Banta seudang, beutröih djinoë dalam meuligi. 
Boekon sajang boengong mantjang, dalam karang habéh mala. 
Saléh padjan tröih meuriwang, antjö badan 'oh tan gata. 
Meungka tanlé dèelat Toeankoe, han lön meunabsoe beurangri radja. 
Boekon sajang poeti' lipah, roepa tjeudaih hana bagoë. 
'Oh tanlé Banta Beuransah, sajang Apeulah tinggai sidroë". 
Teudoee' djinoë haba ba'e, lön peugah keu radja moeda. 
Djinoë lön seuböt Banta Beuransah, kaleupaih lam la'öt raja. 
Djén Apeurét njang tie' oela'Öt, dji'oeetlé eungköt kadjiba-ba. 
Kasiteungoh djipeureulan, njang sikhan mantong diloea. 
Eungköt lalè djidja' dja', makanan handjeuet djimita. 
Handjeuet dji'oeet hana leupaih, eunköt sösah hana tara. 
'Oh dji'oelé sajang djithat, teuma dji'oeet hana reuda. 
Banta Beuransah sajangteu that, si'at-si'at meuteumèe baja. 
K a teukeudi niba' Toehan, röh lam poekat eungköt njan teuma. 
Pawang teumeung poewoë leugat, pawang poekat aneu' hana. 
Neupeulahé aneu' lön njoë, ngon Samlakoë hana tara. 
Peuroemoh pawang teuma madeueng, teuka oereueng le lagoëna. 
Ateueh peurataih éh teulinteueng, djimadeueng poera-poera. 
Manja' dji'éh dalam ajön, sja'é panton hana reuda. 
Samlakoë tamsé ie mbön, angèn peutrén dalam indra. 
„Allah hai dÖ koeda idi, aneu' sawi dalam anoë. 
Simanja' tjoet han peue lön bri, oelön malé panè ajé njoë. 
Naleueng awé timoh dipanté, dipasi timoh beuramoë. 
Dilön aneu' han peue lön bri, lön geumadè ba'oereueng nanggroë". 
Djitjo' lam ajön djitimang-timang, djimoepantön djimeunjanjoë. 
,,Ba' meutoeah boh até nang, ba' djeuet tapawang poekat keudroë. 
Dja' lön timang poeti' boegéng, tjoet linténg roepa Samlakoë. 
Ba ' djeuet aneu' kameusajéng, bè' meudeungkéng ngon rakan droë". 
Khaba timang teudoee' si'at, han é'lön soerat koeweut djaroë. 
Banta Beuransah raje' leugat, misé koelat oedjeuen baroë. 
Banta laloë deungon mie, lhèe ngon asèe peulara keudroë. 
Tiköih saboh digeuniréng, sapéng-sapéng njan deungon droë. 
Tiköih neupeunan njan „si Paröt" , hantom si'at t jré deungon droë. 

Mie neupeunan „si Manoerah", keulhèe „Indah" asèe sidroë. 
Ban lhèe hantom djimoepaké, teukeudi Allah ba' si'oeroë. 
Ba ' si'oeroë Banta teungoh oeglé, ban lhèe binatang ba sadjan droë. 
Banta teudoee' neumoepiké, seureuta ilé ngon ie mata. 
Phön teumanjong njan si Paröt, peue ban piké djitanjong djinoë. 
Hai Indah katanjong djinoë, peue dong mantong njan ta'iem droë. 
Lön raja soe hana keunong, katanjong lé kah bah koe'iem droë. 
Si Manoerah teuma teumanjong, dèelat Toeankoe pakon roeghoë? 
Bè' tatanjong oelön teungkoe, lön njoë lakoe gob meungtoeeng binoë. 
Meunjo meunan Potjoet Teungkoe, meung'eu boeet djaroë kamoë. 
Keupeue goena njan neubri boe, peueboe nabsoe oedéb kamoë. 
Na peue gadoh roegoëkoe that, malakat koedjö' oeba' poetroë. 
Toeankoe djinoë tapeugah pat. kamoë sasat ban teulhèe droë. 
Ba ' Jahoedi njan didarat, roemohdji rab ba' binèh soengoë. 
Meung njan Toeankoe peue njang mèh-moh, singoh oeroë lön powoë keunoë-
Meung kroeëng njan pi padoem na lhö', lön langoee tö' sikhan oeroë. 
Bant ah Beuransah neuwoë leugat, tö ' ba' teumpat asa oeroë. 
'Oh lheueh makeuen neudoee' si'at, pakri pakat ba' oeroë njoë. 
Bè' tréblé singoh beungoh, bè' gadoh teuma akhé doedoë. 
Meunan djikheun lé si Paröt, beudoh bè' t réb hé sèedara. 
Ban lhèe djih akai sapeue, kroeëng djilangoee hana bagoë, 
Teuma marit si Manoerah, wahé Indah tango kamoë. 
Hai Indah euntreu' dikah kalét, bè' tamarit gèt ta'iemdroë. 
'Oh leumaih gob dikèe koeploeeng, dalam leubeueng koepado' droë. 
Boeet gata meu'aneu' badjeueng, dalam leubeueng malakat njoë. 
Dalam leubeueng koeploeeng si'at, malakat meuhat ba' djaroë. 
Si Manoerah tröih oerambat, si Paröt boeka peutoë. 
Hana meuteumeung njan malakat, beungèhdji that hana bagoë. 
'Oh tröih djiwoë ba' Beuransah, ka djipeugah lagèe boenoë. 
Beuransah kheun lön pi toewo, hana lön peugah salah raja. 
'Oh dji'éh djiböh lam babah, djikeubah sinan malakat njan. 
Oedéh tadja' djinoë leugat, tjo' malakat na' tapoewoë. 
Si Paröt langoee leugat, é' oerambat bandoea droë. 
Panita teungeut dji'éh teupat, si Paröt peurab oeba' sagoë. 
Dja' sa' ikoe dalam tjoeka, é' oepara bandoea droë. 
Soeroeng ikoe dalam idöng, panita teurhö' djaga keudroë. 
Lam idöng soeroeng seureubö', kakeu teurhö' aneu' bisoë. 
Djih lam teungeut koereueng ingat, sröt malakat disinan toë. 
Si Manoerah tjo' baploeeng leugat, si Indah gröb oeseuramoë. 
Si Paröt trén panita batö', rèt roeweueng ro' ka djilhom droë. 
Manoerah kheun bè' le khaba, tadja' landja oedéh tawoë. 
Tamè keunoë oelön bawa, pakri roepa lön eu djinoë. 
Indah beungèh keu Manoerah, kreueh that babah ingat keudroë. 
Keu si Indah teuma djibri, djilangoeelé bandoem sigra. 

Teungoh langoee didalam ie, meuteumèe bangké khieng han bagoë. 
Ban saré rab djidjakhablé, peudéh até djalang bisoë. 
Ban saré lheueh djiklab bangké, malakat hanlé ka lam soengoë. 
'Oh saré tröih ba' Beuransah, ka djipeugah djihareutoë. 
Malakat Toeankoe ba'da Indah, teukeudi Allah sröt lam soengoë. 
'Oh ban leumah djikalon bangké, djidjakhablé aneu' bisoë. 
Banta neukheun bè' tagoendah, Poteu Allah teuma poewoë. 
'Oh ka hanlé ba' Jahoedi, mangat atékoe han bagoë. 
'Oh djaga panita njan, hana sakri djikiloë droë. 
Oelön paléh hana bagi, doea kali nang ka meunoë. 
Djibloë mano' han raseuki, njoë Toehan bri ka moepaloë. 
Njoë lön kisah malakat njang sröt, dji'oeetlé eungköt dalam soenggoë. 
Lheueh malakat djipeureulan, tjaja badan ban mata'oeroë. 
Baranggaho pi tatoeri, lam-lam toewi djidja' som droë. 
Banta joee krah pawang poekat, oebé njang neumat ta'lö' ba' droë. 
Lam la'öt lam kroeëng djilaböh poekat, djilhom leugat ban sinaroë. 
Pawang teumeung röh lam poekat, poewoë leugat keu-Samlakoë. 
Lam proeet eungköt ka meuteumeung, mameung-mameung leugat 

geupoewoë. 
Peuleumah ba'iboe deungon ajah, Banta Beuransah neulakèe woë. 
Idin hai ma lön dja' si'at, na peue hadjat meulhèe oeroë. 
Tadja' aneu' moebè' lambat, asai ba' ridjang tawoë. 
Ba' si Paröt neupeu'ingat, ban lhèe sapat disinan toë. 
Djinoë kah ban lhèe beumeusapat, bè' adoeat oeroë doedoë. 
Oelön djara' sinoë si'at, na peue hadjat si'oeroë doea. 
'Oh djideungo soeara Banta, teuka sösah bandoem rata. 
Banta höilé njan malakat, ka tröih si'at djén toedjöh droë. 
Ampön Toeankoe peue na hadjat, wahé dèelat neupanggé kamoë. 
Njang na batjoet hai radja djén, lön that meutjén woë oenanggroë. 
Oedéh Toeankoe beudoh ridjang, djiteureubang ban lapan droë. 
'Oh tröih keunan Banta indah, ka djikeubah dileuen meuligoë. 
Djén toedjöh droë ka djiboengka, teutab Banta dileuen meuligoë. 
Amaba'doe doedoë niba' njan, njoë déndajang lön tjalitra. 
Déndajang trén dimeuligoë, dji'eu Samlakoë Banta Moeda. 
Banta teudoee' dileuen meuligoë, teudoee' sidroë dibalè soe'asa. 
Déndajang é' oemeuligoë, peugah ba' poetroë lam astana. 
Deungo lön peugah hé Tjoet Poetroë, Banta djinoë djéh pat ka na. 
Patboe kathèe hé meutoeah, soëboe peugah njan ba' gata. 
Beukit han neupatéh Potjoet Poetroë, djingeu' djinoë ba' balé soe'asa. 
Poetroë dja' lé njan ba' tingkab, ka djipeurab mangat njata. 
'Oh djikalon dileuen meuligoë, djitrén djinoë oeba' Banta. 
Poetroë djitrén dimeuligoë, didjaroë djimat tjeurana. 
'Oh tröih poetroë oeleuen meuligoë, soedjoet djinoë oeba' Banta. 
Teuma djikheun oelé poetroë, bè lé sinoë Pomeukoeta. 

Allah-Allah toean poetroë, bahlé sinoë kamoë hina. 
Poetroë deungo khaba meunan, hana bangon rö ie mata. 
Meung han Toeankoe é' oemeuligoë, neukoh takoee lön hé Banta. 
Banta that weueh njan keupoetroë, neu'é' djinoë oe'astana. 
Padoem lawét lam meuligoë, teutab poetroë deungon Banta. 
Lawét lawan doedoë niba' nan, deungo tèelan lön tjalitra. 
Njoë batjoet treu.'oelÖn kisah, Banta Beuransah neukheunda' woë. 
Oeba' iboe deungon ajah, neupeugahlé oeba' poetroë. 
Hé poetroë tjoet boengong padé, potjoet tabri si'at lön woë. 
Lön dja' eu ajah salèh hana lé, teugoë-goë até geunab oeroë. 
K r i tjit potjoet narit Apeulah, ka lön peugah jöh saboh roë. 
Baranggaho neumeulangkah, bè' neukeubah oelön sidroë. 
Djinoë neukheun oeba' ajah, Toeankoe peugah woë oenanggroë. 
Neukheun ngon lön sadjan neuba, pakri khaba deungo keudroë. 
Neutrén sinan neudja' landja, Banta Moeda oemeuligoë. 
Seumah ba' gaki Poteu radja, sapat doea deungon poetroë. 
Banta Beuransah neumeukhaba, ngon ie mata meuteutaloë. 
Idin Toeankoe oelön boengka, saweue boenda ngon ajah droë. 
Adat aneu' njan taboengka, sadjan taba sinja' poetroë. 
Keureuna djih milé' gata, mèe ka taba djeueb-djeueb nanggroë. 
Éntjha Allah Pomeukoeta, ba'le doe'a bandoea droë. 
Ba ' seulötan meunan khaba, neumeusabda toean poetroë. 
Meunan njang gèt wahé aneu'nda, meunjo djeumba mèe tapoewoë. 
Habéh kahba poetroë ngon radja, beudoh Banta leugat neuwoë. 
Habéh marit ngon poetroë Apeulah, habéh neupeugah neuhareutoë. 
Poetroë seu'öt aleuhamdoelélah, neumeukeumah peu'asé droë. 
Poetroë neudja' oeba' ajah, neudja' peugah ba' poma droë. 
'Oh sadjan tröih oeba' ajah, poetroë seumah bandoea droë. 
Bi t Toeankoe lön ka neubri, keusoeami woë oenanggroë. 
Radja neuseu'öt meuhan pakri, meunghan lön bri kamoë meureuka. 
La'én Toeankoe peue na neubri, neupeugah kr i lon ngo djinoë. 
La'én niba' njan aneu' koebri, meuligoë hé T i deungon asoë. 
Keupeue Toeankoe meuligoë neubri, handjeuet lön mè sadjan ngon droë. 
Adat han djeuet njan tabawa, tjo'areuta njang djeuet poewoë. 
Habéh marit poetroë ngon radja, beudoh gisa leugat djinoë. 
'Oh sadjan tröih niba' Banta, pakri khaba ka tadja' droë. 
K a neupoelang ngon areuta, meuligoë koeta neujoee poewoë. 
Adat teudjalo' Pomeukoeta, hana soeka ba' ajah kamoë. 
Dat han neupatéh Pomeukoeta, neudja' landja tanjong djinoë. 
Han peue potjoet lön peimjata, ban kheun gata njakin kamoë. 
Djinoë padjan djadèh boengka, ba' doea plöh doea lam boeleuen njoë. 
Oeroë Seunajan keunong koetika, Allah peulahé barangho nanggroë. 
Habèh haba goelöng tika, peu'é' oepara keubah ba' sagoë. 
'Oh sadjan tröih malam Ahad, höi malakat mat ba' djaroë. 

Djén toedjöh droë deungon rajat, ta'eu si'at keunan sampoë. 
Ba ' djén toedjöh tanjong pakat, peue na hadjat neuhöi kamoë. 
Hé radja djén raja hadjat, lön ka intat woë oenanggroë. 
Koeta meuligoë doem ta'angkat, lön beurangkat deungon poetroë. 
'Euntreu' malam djadèh meuhat, ngon beurekat ajah dinanggroë. 
Beureukat goerèe deungon ajah, toelöng Allah neupeusampoë. 
Habéh khaba Banta ngon djén, moegréblé lén mata' oeroë. 
Leupaih moegréb tröih ba' intjha, mantong djaga dimeuligoë. 
Asoë dalam teungeut indra, poetroë ngon radja la'én sinaroë. 
Roehön Apeulah deungon Banta, teungeut indra hansoë peugoë. 
Djén toedjöh droë pi ka teuka, angkat koeta deungon asoë. 
Habéh bandoem dalam koeta, angkat landja doem sinaroë. 
Toedjöh oeroë toedjöh malam, leumah geuratan oedjöng nanggroë. 
Meudeungong djipo bit that tadjam, teungoh malam tröihlé sampoë. 
Tiöih oenanggroë A r a Minjah, ka leumah 'oh beungoh oeroë. 
Radja djén kheun ba' Beuransah, bè' pantaih Toeankoe neuwoë. 
Lön Toeankoe na peue ingèn, lon meu'èn meung toedjöh oeroë. 
Meuligoë koeta lön seumeu'èn, ateueh angèn oh leumah nanggroë. 
Hai radja djén han peue salah, ban njang titah rila kamoë. 
Radja djén moepi'asan, dalam awan mangat boenjoë. 
Djipaloe göng djipèh geundrang, djipèh tjanang kiam boenjoë. 
Sigo meujoeb sigo manjang, ban leulajang oelah bagoë. 
Ateueh meuligoë djiteureubang, djidjantang ngon poentja taloë. 
Ba ' kajèe diglé njan didjantang, djipeuseunang ateueh meuligoë. 
Oenanggroë tango boenjian, soë toepat tan 'oh ka oeroë. 
'Oh malam na 'oh oeroë tan, malam keunan ateueh meuligoë. 
Malam ramè tango han ban, oeroë ka tan seungab boenjoë. 
Sabda radja oeba' boedjang, tatoeeng ridjang peudana meuntroë. 
La'én niba' njan doem sibarang, oelèebalang asoë nanggroë. 
Peunoh rajat didalam blang, peue meurhang-rhang ateueh meuligoë. 
Njoem sang boenjoë ban leulajang, njoem sang geundrang hana bagoë. 
Oeroë djeu'öh ta'eu manjang, malam seunang ateueh meuligoë. 
Seu'öt rajat oelèebalang, doem sibarang a'soë nanggroë. 
Sabét Toeankoe njo dimanjang, boekon boebarang mangat boenjoë. 
Kamoë Toeankoe hana ma'loem, meungkon noedjöm soë areutoë. 
Neujoee panggé Toeankoe noedjöm, habéh ma'loem lam-lam boemoë. 
Tröihlé noedjöm radja panggé, neutanjonglé peue meuboenjoë. 
Noedjöm seu'öt radja Sjam Sjah, Toeankoe Beuransah ka tröih neuwoë. 
Patboe tahèe njo Beuransah, peue na leumah ta'eu keunoë. 
Toeankoe meuthèe Banta Beuransah, keunoë leumah poentja taloë. 
Boenjoë Toenkoe njo dimanjang, taloë meureutang keunoë oeboemoë. 
Neujoee seutèt Toeankoe ridjang, pat geudjantang poentja taloë. 
Beukit hana ba' kajèe njan, njokeu geumat niba' djaroë. 
Rajat teungoh teuma oeglé, meuroempa' lé oereueng sidroë. 

Rajat tahö gadoh piké, han djitoeri han djitoesoë. 
Dji'eu roepa sangat indah, njoem Beuransah oelah bagoë. 
Sabé rajat djimeusaih-saih, njo Beuransah oedéh tawoë. 
Rajat djiwoë pantah-pantah, djidja' peugah oemeuligoë. 
Ploeeng teudhab-dhab meuhah-meuhah, röh djipeugah lagèe boenoë. 
Toeankoe njo Banta Beuransah, njan baro sah djihareutoë. 
Kon lé radja seunang até, aneu' njang tanlé ka tröih djiwoë. 
Toean poetroë djibeudohlé, ladjoe oeglé dja' toeeng Samlakoë. 
Jöhnjan radja neubeurangkt, neukrah rajat asoë nanggroë. 
Ba ngon gadjah moebalöhan, poetroë sadjan asoë meuligoë. 
Poteu joee mè ngon pi'asan, peumeu'ènan doem sibagoë. 

• La'én niba' njan teungkoe ampön, teubèe meu'ön oe meutaloë. 
Djeunèh boh kajèe njang meusakét, keureuna djabét le han bagoë. 
Djiböt alam djipèh geundrang, rajat meukoemang dalam oeroë. 
'Oh sadjan tröih keunan datang, seungab geundrang hanlé boenjoë. 
Banta Beuransah teubiet oeblang, sinan neudjantang poentja taloë. 
Banta ka tröih oeba' radja, neudrob neuwa neutjöm didhoë. 
Lheueh neuseumah Poteu radja, neugisa ba' toean poetroë. 
VVahé aneu' bidjèh mata, moebagia Posamlakoë. 
Oedéh aneu' tawoë oetangga, wahé Banta oemeuligoë. 
Djitöt meuriam leungo koeta, hana reuda leugat djipasoë. 
Rasa njoem lham nanggroë radja, meukeureudja toedjöh oeroë. 
Meuligoë mantong di'antara, meung soe'ara njang na keunoë. 
Doemna rajat até soeka, toeha moeda ban sinaroë. 
Ba ' Beuransah sabda radja, peue soe'ara koengo keunoë. 
Meujoeb manjang hana reuda, meusoe'ara deungong boenjoë. 
Dèelat Toeankoe Pomeukoeta, meuligoë koeta deungon poetroë. 
Poetroë Apeulah Toeankoe lön ba, éseutiri hamba oelön poewoë. 
Peutrén aneu' keunoë ba' sigra, ka tröih taba Posamlakoë. 
Idin Toeankoe oelön boengka, keudéh oerimba dja' ploih taloë. 
Dja' keu aneu' djinoë ba' sigra, njan ngon taba beuridjang tawoë. 
Banta neutrén neudja' sigra, tröih oerimba neuploih taloë. 
Djitrén meuligoë deungon koeta, beudoh gisa Banta neuwoë. 
Trén Beuransah dalam koeta, trén astana ngon meuligoë. 
Peudong dileuen meuligoë radja, djroh that roepa meuih sinaroë. 
Rajat ngieng han djipoewèh mata, meuligoë tjeuroega njankeu bagoë. 
'Oh lheueh teudong meuligoë koeta, neutrén radja deungon poetroë. 
Dja' meuteumèe ngon toean tha, neutjo' lé radja neutjöm didhoë. 
Beudoih sinan poetroë gisa, 'oh lheueh radja seumah poetroë. 
Kroe seumangat poetroë indra, Allah bri teuka posambinoë. 
Seupreue' beureutéh ateueh oelèe, ngon sémpeuna kheun lé poetroë. 
Ba ' meutoeah Teungkoe- Banta, bandoea ngon toean poetroë. 
Oemoe toedjöh thön tjré ditangga, ban lön eu roepa Posamlakoë. 
Teutab sinan poetroë ngon radja, la'én kira teuma djinoë. 

Banta tanjong oeba' radja, dalém hoka na tröih keunoë. 
Neuba sadjan poetroë doea, dalam tjintra tjitjém asoë. 
Mala'öndiri tjitjém rimba, indah roepa hana bagoë. 
Adoeen aneu' ka djiboengka, hana teuka 'an oeroë njoë. 
Oedéb maté han meuhingga, poetroë djiba mantong sinoë. 
Ho neudja' dalém neuboengka, peue neumita neudja' boih droë. 
Dalém aneu' ka djiboengka, mita gata tréb hana woë. 
Tjitjém mantong dalam tjintra, hana khaba 'sit dji'iem droë. 
Dalém Toeankoe neujoee mita, han soë boengka lön dja' keudroë. 
Han peue aneu' tadja' gata, koe joee mita ba' asoë nanggroë. 
Toteu radja neukrah rajat, timoe barat djeueb-djeueb nanggroë. 
Habéh djitrén oelèebalang, doem sibarang keudjroeen meuntroë. 
Tani waki ngon haria, gasien kaja hanlé sidroë. 
Poteu neujoee dja' moemita, doea Banta ka djiboih droë. 
Tadeungo hai doem peutoea, toeha moeda asoë nanggroë. 
Doea droë Banta tadja' mita, doemna gata bè' ta'iem droë. 
Djéh doem ka tréb han takira, tan bitjara pi meung sidroë. 
Haté seupöt mata boeta, tjeulaka ban saboh nanggroë. 
Oelèebalang doem teumeureuka, habéh djiboengka ban sinaroë. 
Djeueb loeweue' glé doem meuseupreue', gadjah badeue' habéh djiboih droë 
Meuteumeung Banta ka meusiseue', meuseuloempoee' sang ie beusoë. 
Dijoeb kajèe neu'eu teudoee', seu'oeem sidjoee' han djikira. 
'Oh djikalon leumah rajat, djiploeeng leugat lam-lam doeroë. 
Keunong asoë hana tjatjat, koeiét kreueh that misé beusoë. 
Keunong aréng Banta Beursiah, djidrob pantaih djibÖh taloë. 
Babéh t jré bré doemna rajat, ka meusapat doem oenanggroë. 
Djipeutamong ridjang-ridjang, oelèebalang seu'ön djaroë. 
Dèelat Toeankoe 'alam dèelat, Banta ka moepat bandoea droë. 
K a lön poewoë Banta sisat, pajahmeu that hana bagoë. 
Lön böh aréng wahé dèelat 'oh keunong dj rat moeböh taloë. 
Njan pat Banta adoë adoeen, Poteu neukheun pakri djinoë. 
Poteu joee toeeng Banta Beuransah, ka neupeugah neuhareutoë. 
Meunan Toeankoe njang seulamat, moewoë ingat misé poeroë. 
'Oh tröih Banta oehadapan, sabda seulötan neukheun meunoë. 
Mjangkeu adoeen pakri tapadan, misé hiwan oelah bagoë. 
Banta radjah neuproeh badan, teuma lheueh njan neusampöh djaroë. 
Proeh di'oelèe ban siseun tröih, mata peungeuih misé njang ka. 
Boelèe koeiét habéh loeröh, gèt that toeböh misé njang ka. 
K a djitoepeue doem peukara, ka djeuet basa misé poeroë. 
'Oh leumah djikalon Banta, Allah hai radja lön that wawoë. 
Lön hai adoë teumeureuka, niba' gata Posamlakoë. 
Meu'ah ampön wahé radja, keukamoë doea adoeenteu njoë. 
Meu'ah adoeen niba' Allah, hana salah niba' kamoë. 
K r i tjit narit ba' Beuransah, kheun ba' ajah marit meunoë. 



— 64 — 

Doea poetroë neubri djoedö, lintö barö adoeen kamoë. 
Njokeu meunan wahé Banta, hoeköm gata Posamlakoë. 
Tapeukawén adoeenteu doea, tapeukeureudja ban adat nanggroë. 
Bandoea tajoee böh gatja, meukeureudja toedjöh oeroë. 
Misé 'adat radja-radja, bè' hina ba' asoë nanggroë. 
Boemeusampé poetroë taba, bè' tjeureutja oereueng nanggroë. 
Gcupeunikah poetroë ngon Banta, kali radja tanjong nan soë. 
Teuma seu'ötlé potjoet Banta, poetroë doea han lön toesoë. 
Djinoë teungkoe nama neuböh, sit adoë a bandoea droë. 
Ka l i peunan Roehön Akeubar, Roehön Noera nama adoë. 
Ka l i peunikahlé bandoea, lheueh njan Banta moemat djaroë. 
Lintö beudoih neu'é' landja, goelöng tika kali neuwoë. 
Maséng-maséng geubri djeumba, adoë ngon a maséng meuligoë. 
Di Beuransah saboh koeta, diradja saboh meuligoë. 
Meunankeu doem maséng djeumba, sidroë radja sidroë poetroë. 
Allah toelöng moebagia, sabab radja neumeuloempoë. 
Sabab meutoeah aneu'neu lhèe droë, maséng keudroë mita djeumba. 
Meuteumèe poetroë ngon areuta, meuteumèe baja geunab oeroë. 
Lam seulamat niba' baja, ngon meuleuha moeda Samlakoë. 
Sabab baja meuteumèe nè'mat, beuta'ingat adoeen adoë. 
Teudoee' 'oh noë njang saboh bab, la.' én ajat oelön kira. 
Amaba' doe doedoë niba' njan, moewoë karangan keu Poteu radja. 
Radja neudoee' lam meuligoë, deungon poetroë pi seureuta. 
Ba ' si'oeroë teukeudi Allah, sakét khaliphah Poteu radja. 
Kakeu sakét radja Sjam Sjah, habéh langkah tinggai dönja. 
Hanlé raseuki habéh langkah, radja Sjam Sjah tinggai dönja. 
Peuliköt dönja hadab akhirat, lheueh bri bi'at keu'aneu'nda. 
Ka neuwasiet la'öt darat, ban njang babat maséng djeumba. 
Wahé aneu' Banta Beuransah, wasiet ajah bè' taloepa. 
Ngon sèedara bè' moebantah, djinoë Beuransah geuböh keuradja. 
Doea gata njang peutimang, adoëteu seudang teungoh moeda. 
Hai Beursiah ngon Banta Keureutaih, njan Beuransah tapeulara. 
Hoeköm Allah tapeutimang, tapeuseunang bè' meuriba. 
Aneu' rajat doem bè' tabantji, walèe meuseuki hamba saja. 
Aneu' njatim beutasasat, timoe barat njang tan bapa. 
Habéh wasiet radja Sjam Sjah, rajat geukrah ban sineuna. 
Habéh djitrén toenong baröh, Beuransah geuböh njoë keuradja. 
Oelèebalang até mangat, meung ka geuböh Beuransah keuradja. 
Djibeudoih dong djiboe'oeet djaroë, dèelat djinoë ateueh Banta. 
Adoeen doea droë phön höi ampön, djaroë djiseu'ön ateueh djeumala. 
Diliköt njan peudana meuntroë, la'én sinaroë radja-radja. 
Boedjang tani haria waki, la'én barangri doem panglima. 
Lheueh geudèelat geuhöi saré, nan geurasi Radja Moeda. 
Geunab lhèe seun meutoeröt-toeröt, beudé geutöt leungo dönja. 

Djitot beudé si'oeroë seupöt, darat la'öt lam-lam koeta. 
Lheueh geutabai Banta Beuransah, radja Sjam Sjah neutinggai dönja. 
Kheunda' Allah bri Toehankoe, habéh oemoe dalam dönja. 
'Oh tröih adjai sampoë djandji, ka Toehan bri habéh njawa. 
Aneu' lhèe droë njang peurintah, ban njang oelah adat dönja. 
Geubri talé ngon seudeukah, 'oelama siah ngon panita. 
Lheueh geutanom didalam dj rat, ban njang adat radja-radja. 
Padoem na tréb geumeunadjat, geukeumiet dj rat lakèe doe'a. 
Hingga tröih sireutöih oeroë, meunan bagoë koeboe radja. 
Lheueh seudeukah rajat djiwoë, teutab 'oh noë saboh leu'a. 
Sobeuhan Allah adjaéb that, deungo sabat doemteu rata. 
Radja Moeda oelön seubot, akhé batjoet lön tjalitra. 
'Oh lheueh maté radja Sjam Sjah, tinggai Beuransah badai Meukoeta. 
Deungon djoedö poetroë indah, Roehön Apeulah baé' roepa. 
Areuta ma'moe keuradjeuen limpah, geunaséh Allah njoëkeu Banta. 
Bit pi doemnan hana meusampé, radja malé aneu' hana. 
Keudönja njoë hana neutjhén, dalam kajém neudja' tapa. 
Teuma njang adoeen Banta Beursiah, karönja Allah aneu' na doea. 
Aneu' njang phön oereueng lakoë, nama geuhöi radja Sang Ki la . 
Padoem lawét teuma doedoë, Toehan bri sidroë aneu' dara. 
Geurasi nan Roehön Énsan, tamsé intan blèt-blot tjaja. 
'Oh röh alat gleueng ngon soebang, tiwaih bintang malam djoela. 
Di Keureutaih pi na sidroë, nama geuhöi Roehön 'Ala . 
BÖ' paréh hana bagoë, keumala nanggroë peugawé dönja. 
Njankeu poetroë njang meutoeah, aneu' lidah hitam soekla. 
Peue njang djikheun han soë bantah, sabab lidah meukeumala. 
Banta Beuransah loedah lam babah, jöh masa tjoet Roehön 'Ala. 
Habéh ka djeuet éleumèe hékeumat, habéh tamat doem rasia. 
Toelöng Allah keupoetroë keuramat, é' tröih hadjat ban njang pinta. 
Ngon beurani hana lawan, lom pi djeuet djipham éleumèe koetika. 
Éleumèe peurasat éleumèe teumimba', njan pi bidja' oetöih raja. 
S'it oetöih that ba' mat beudé, hana misé poetroë moeda. 
Hana sidroë njang na sabé, phön diglé tröih oekoe'ala. 
Soë njan pandang teudong tahe, gadoih beuhe ngon poetroë moeda. 
Lom pi keubai seureuta beuhe, njankeu djoedö Ahmad Moeda. 
Salah batjoet oereueng binoë, adat lakoë leubèh lom ganda. 
Dimeujoeb langèt di'ateueh boenoë, baranggasoë hana njang sa. 
'Oh noë dilèe khaba poetroë, lön seuböt djinoë saboh radja. 
Adjaéb sobeuhan Allah, njoë lön kisah Ahmad Moeda. 
Radja Ahmad oereueng Dyoe, kaöm Boensoe di Antara. 
Ajah Ahmad radja nanggroë, nama geuhöi Indra Patra. 
Indra Patra aneu' doea droë, dinanggroë gampöng Indra. 
Meunan teuseuböt dalam kisah, Poteu Allah thèe sibeuna. 
Ahmad aneu' njang meutoeah, meunan geupeugah lam tjalitra. 

'Oh noë si'at keuradja Ahmad, moewoë riwajat keupoetroë moeda. 
'Oh tröih oemoe poetroë bangsawan, teuka toenangan sigala dönja. 
Geunab boeleuen teuka toenangan, poetroë intan le soë hawa. 
Hana sidroë njang sikoephö, meungkon Dijoe oereueng Antara. 
Keureuna akhé nanggroë ma'moe, djiprang teuma oelé Tjina. 
Hansoë lawan radja Moeréh, meungkon sidéh oereueng Antara. 
Poetroë don ja hansoë meukawén, poetéh leut j én djoedö hana. 
Poetroë moeda boekon that leutj én, neumeung meukauwén ngon Ahmad 
i . ; v ; j Moeda. 
Neujoee bajeuen dja' seulangké, soerat djimèlé oe-Indra. 
Mala'öndiri njang mè soerat, neujoee euntat oe-Antara. 
Teungoh-teungoh geumoepakat, moewoë riwajat keu Ahmad Moeda. 
Poetroë dinanggroë geumoepakat, sidéh Ahmad di-Antara. 
Disinoë geupeugèt soerat, sidéh Ahmad leumah rasia. 
Sinoë teungoh geumoepakat, radja Ahmad leumah rasia. 
Radja Ahmad neumeuloempoë, leumah poetroë Roehön 'Ala . 
Na njoem teuka oereueng sidroë, neumat djaroë Ahmad Moeda. 
Wahé aneu' moeda samlakoë, tatrén djinoë dalam dönja. 
Dja' meukawén deungon poetroë, nama geuhöi Roehön 'Ala . 
Aneu' Keureutaih keumoeen Beuransah, poetroë meugah meukeumala. 
vVasiet oelön bè' ta'oebah, aneu' meutoeah bè' tadawa. 
Ahmad seu'öt éntjha Allah, dilön ajah pi oereueng dönja. 
Saré habéh neubri bi'at, teukeudjöt Ahmad oeroë ka padja. 
Sidéh Ahmad neumeuloempoë, soerat sinoë pi ka leungka. 
Dalam soerat khaba meunoë, saleuem kamoë keu Ahmad Moeda. 
Seumah saleuem niba' Beuransah, khaba indah neujoee bawa. 
Neujoee dja' toeeng boengong sitangké, boemeusampé neupeulara. 
Beule gaséh deungon sajang, boengong keumang gohlom mala. 
Tatrén keunoë Moeda Samlakoë, tatoeeng poetroë Roehön 'Ala . 
Meunan khaba dalam soerat, toetö mangat sang sroikaja. 
Lheueh geusoerat teuma geulipat, geuhöi soerat ngon tjéndana. 
Geudjö' ba' bajeuen Mala'öndiri, njang bakeuti akai bitjara. 
Mala'öndiri djiteureubang, oemanjang oegampöng Indra. 
Meujoeb manjang djiteureubang, djipeuseunang lam awan miga. 
Habéh sinan lam awan hidjö, tröih ba' pintö nanggroë Indra. 
Bajeuen tamong ka djilalö, tröihlé ladjoe oeleuen astana. 
Dji'eu Ahmad dileuen meuligoë, doee' dibalè sidroë sadja. 
Ngön roepa djroh hana bagoë, that 'Samlakoë indah roepa. 
Mala'öndiri ka djipeutoë, soedjoet teuma oeba' Banta. 
K a teukeudjöt Moeda Samlakoë, teukab djaroë han lé khaba. 
Hantom lön eu ngon lön loempoë, tjitjém ragoë indah roepa. 
Mala'öndiri djingadoe droë, soedjoet djinoë oeba' Banta. 
Ampön Toeankoe meuribèe katoë, seumah lön njoë hamba saja. 
K r i tjit narit radja Ahmad, han lön toepat nanggroë gata. 

Lön toeri han lön toepat tan, salèh peue nan geuhöi gata. 
Patboe gampöng panè nanggroë, peue boeet keunoë tjitjém djroh roepa. 
Mala'öndiri seu'öt pantaih, A r a Minjah nanggroë hamba. 
Namiet poetroë Roehön Apeulah, djoedö Beuransah Pomeukoeta. 
Saleuem sidéh lön mè keunoë, nama kamoë Bajeuen Seutia. 
Jöh dinanggroë Geulitan Ébeuram, ba' makam poetroë djroh roepa. 
Radjadji meunan Malé' Sjam Sjarah, keuradjeuen limpaih ateueh dönja. 
Aneu' neu poetroë Roehön Apeulah, djoedö Beuransah Pomeukoeta. 
Mala'öndiri nan lön dilèe, neurasi lé poetroë moeda. 
Teuma moewoë oe-Ara Minjah, geubalé' nan Bajeuen Seutia. 
Neujoee lé radja lön meulangkah, ba' khaliphah ba' sroipada. 
Lön moepajah han meusampé, bè' weueh até Pomeukoeta. 
Keupajah lön Toeankoe droë, neupeusampoë hadjat pinta. 
Narit njang bit dalam soerat, gadoh beureukat lön peukhaba. 
Djidjö' soerat Moeda Samlakoë, kalon keudroë Pomeukoeta. 
Radja Ahmad kalon soerat, neuböt-böt ateueh djeumala. 
Lheueh neuploih soerat ba' djaroë, neubeuet djinoë Pomeukoeta. 
'Oh sadjan lheueh neubeuet soerat, até mangat hana. tara. 
Éntjha Allah beuseulamat, dönja akhirat beusidjahtra. 
Mala' öndiri djilakèe droë, woë oenanggroë tanoh dönja. 
Djinoë Ahmad peuhasé droë, djeunèh bagoë beukai boengka. 
Peugèt peudeueng ajeuem djaroë, panjang hansoë hé sèedara. 
Radja Ahmad teuma balé', pèh lom panjang niba' njang ka. 
Saboh goeda boelèe lansat, neuböh alat ngon peulana. 
'Oh lheueh neuböh doemna alat, neubeurangkat oeba' boenda. 
Dja'eu da'irah tanoh don ja, idin tjoet ma keulön djinoë. 
Oeroë doedoë na' lön toepat, lheueh njan leugat teuma lön gisa. 
Lheueh poetroë ngo khaba Ahmad, ban njang mangat aneu' ba'gata. 
Tadja' aneu' beuseulamat, beuta'ingat aneu' keupoma. 
Éntjha Allah ma teungkoe droë, ridjang lön woë ma ba' gata. 
Ada ' lambat meung lhèe oeroë, sira lön woë paröh roesa. 
Asèe saboh goeda saboh, Samlakoë djroh trén oedönja. 
Tröih ba' goenong manjang han sakri, djén pari sinan djitapa. 
Ateueh seuloengkèe saboh koeali, sereutöih oelèe asoë leungka. 
Koereuneng sa sireutöih njang ka peunoh, saboh treu' soh asoë hana. 
Minjeu' oereueng doem djipasoë, 'oh djimanoë pari dara. 
Djitagoeen oereueng djitoeeng keu'oebat, na' tö' hadjat djén njan 'oh 

toeha. 
Teungoh djimita timoe barat, tröihlé Ahmad keunan teuka. 
Ban djikalon até mangat, ka tröih hadjat ba' djisangka. 
Djinoë geunab sireutöih goetji, lön mandi djinoë lön siba. . 
Moewoë koeat misé dilèe, lom djitoeeng kèe oelé radja. 
Bandan koeat mata peungeuih, ngon ie meuih teuma lön siba. 
Ie meuih pi na saboh goetji, ie meuih geubri masa lön tapa. 

Mangat até poetroë pari, saleuem djibri keu-Ahmad Moeda. 
Nateu keunoë Moeda Samlakoë, tatamong djinoë oeba' tjoedda. 
Tadoee' adoë beurab keunoë, Samlakoë bè' malèe mata. 
Peue njang moedah adoë tamakeuen, ranoeb oeteuen peunadjöh tjoedda. 
Seu'öt Ahmad meunoë neukheun, meuranoeb oeteuen dilön hana. 
Teuma marit poetroë djén pari, djitaki dji meung poh Banta. 
Saboh beulangong koeali beusoë, nakeu asoë sereutöih goentja. 
Binéh teubai peuet plöh hila, djeuet ta nari lingka-lingka. 
Apoei djipoedéb dalam boemi, dikoeali hoe meunjala. 
Neungieng di'ateueh hana meuri, oeoih djén pari djisom poentja. 
Lingka beulangong djijoee meunari, baranggari manoesia. 
Batjoet silab ba' tjo' gaki, djitoela' lé maté pana. 
Han djanlé djoe ka meudho'-dho', minjeu' djitjo' teuma sigra. 
Teuma djiböh dalam goetji, meuriti rab sireutöih ka. 
Poetroë djén pari meuhöi Ahmad, keunoë tapeurab adoë radja. 
Beudoh adoë tamoemat-mat, meu'èn sapat dengon tjoedda. 
Dja' meunari adoë si'at, tatoeeng hékeumat niba' tjoedda. 
Meungdjeuet taploeeng lingka beulangong, hanlé keunong baja dönja. 
Banta Ahmad eu beulangong, ka teutjeungong misé geupoela. 
Banta Ahmad teuma teumanjong, lam beulangong peue na tjoedda. 
Beulangong thö adoë tan ie, tameunari lingka-lingka. 
Ahmad tanjong soë blöh dilèe, lön that doengèe tan bi'asa. 
Mcueng toedjöh seun tapeuroenoë, djeuet e tjoedda ban joee gata. 
Poetroë djén pari dawa hanlé, djibeudohlé dji'é' landja. 
Banta Ahmad pi seutètlé, doea sabé ploeeng bandoea. 
K a djilingka lhèe go seun trö' , neumat di'ö' oelé Banta. 
Lam beulangong ka dji euntjhö', pari koetö' han binasa. 
K a sröt lam beulangong beusoë, ngo hé adoë narit tjoedda. 
Böh siseun treu' hé adoë e, lön peuroenoë wahé Banta. 
Teunma seu'öt neukheun meunoë, peunjoem njang njoë wahé tjoedda. 
Banta Ahmad tjit that ragoë, ka neutoepeue pantang rimba. 
Meung tapoh djén doea kali, han maté barangdjan masa. 
Poetroë djén pari kakeu maté, ka meusampé ban njang pinta. 
'Oh tröih sereutöh djeuet keu'oebat, djinoë Ahmad tjo' peunawa. 
Goetji sireutöih peunoh asoë, Banta manoë ban sineuna. 
'Oh lheueh neumanoë minjeu' oebat, Banta koeat that han saboh sa. 
Sireutöih oereueng neupeusapat, padoemna koeat tjoeba kira. 
Oereueng dilèe koeat-koeat, é' djimè brat siplöh goentja. 
Doemnan Ahmad koeat djinoë, njang koeat la'én hana kira. 
Koeat dilèe ngo lön peugah, sireutöih gadjah doemnan teuga. 
Neusrah djaroë deungon gaki, oelah sangri geuböh gatja. 
K a djeuet keu meuih djaroë gaki, böh lom saré dikeupala. 
Ie njang leubèh neungoei keudroë, neuseumanoë asèe ngon goeda. 
Goeda ngon asèe boelèe ie meuih, tjaja peungeuih takalon roepa. 

Meunan khaba njang geuma'roeh, njang kalon deuih Allah Ta'ala. 
Boengka sinan Banta Ahmad, meudja' leugat dalam rimba. 
Toenong baröh han neutoepat, kakeu sisat dalam rimba. 
Toenong baröh timoe barat, kakeu sisat Ahmad Moeda. 
Banta Ahmad kakeu sisat, tröih ba' teumpat saboh goeha. 
Tröih ba' teumpat datö' Mahijoen, njang awai phön doee' lam rimba. 
Tö' Mahijoen tabib inong, dalam goenong ka djitapa. 
Doee' lam goeha ngon sèewami, gogasi sadjan sidroë na. 
Oeroë malam moeboeet soentö', toeleueng neu'euntjhö' neutob bata. 
Ada' kon neutob geunab oeroë, goeha kadoë ngon toeleueng njang na. 
Doemnankeu peunadjöh si'oeroë, badeue' pindoë gadjah meuta. 
Meung doea plöh habéh gadjah, hana oebah meung ie moeka. 
Si'oeroë-oeroë toeleueng meuhimpön, adat tatamon djeuet keukoeta. 
Njankeu neutob geunab oeroë, goeha bè' doë neu'öseuha. 
'Oh djeuet bata ka neutoerab, peugèt teumpat saboh goeha. 
Sinan geutröih sidroë poetroë, nama geuhöi Bajoe Indra. 
Banta Ahmad keunan ka toë, neungo boenjoë oereueng teumoempa. 
Neungo kham-khoem njan dji'euntjhö', Banta ka trö ' ba' babah goeha. 
Bah lön tamong ba' pandé njoë, lön joee t janè peudeueng raja. 
Meungnjo meunan djimeusoe palèe, njoë peudeueng kèe sang é' leungka. 
Adat ditjanè pi meuteuntèe, kon ban dilèe pandé tjeudra. 
Banta dja' lé ka neulalÖ, tröih ba' pintö ba' babah goeha. 
Toeleueng gadjah ta'eu that le, Banta tahe sipeungandja. 
Neu'eu teudoee' sinan sidroë, oereueng binoë tjhi ' lagoëna. 
Deungon raja hana bagoë, raja gigoë niba' djoengka. 
Ngon gogasi teudoee' sinan, djikeutjab 'oh leumah Banta. 
Banta sapa hana djidjaweueb, sabab han djitoepeue basa. 
Teungoh marit deungon lakoë, lön padjöh sidroë bè' digata. 
Digata kajém geunab oeroë, djeueb-djeueb nanggroë tadja' mita. 
Hantom siblét na tapoewoë, njang miseue njoë manoesia. 
Njang tapoewoë badeue' gadjah, njang na moedah dalam rimba. 
Tö' Mahijoen peukeumaih droë, djitjo' taloë poeta doea. 
Njang énsan lön deungo gah, njoë barö sah lön eu roepa. 
Djimeung dja' drob Moeda Samlakoë, ba' oelèe peudeueng neuhila. 
'Oh ban neuta' keunong ba' oelèe, misé batèe kreueh lagoëna. 
Sröt ba' oelèe tröih oebahö, meu' meuhambö tröih meugoentja. 
Neutie' peudeueng Banta tadjö, ban teusoengkö neudrob neuwa. 
K a neuseumpom ateueh batèe, ba' oelèe oeta' teupantja. 
Tö' Mahijoen kakeu lajèe, kakeu balèe gogasi toeha. 
Dji'eu peuroemohdji ka maté, djitadjölé han ban poebla. V 
Sit hana djan meung djipiké, geumeudroblé geumeuwa-wa. 
Geumeutrjön-tjrön keudéh keunoë, kiam boenjoë miseue geumpa. 
Gogasi that sakét até, njoem boematé sinan doea. 
Hana saboh djitém reubah, hana pajah sabé padra. 

Hana saboh djitém reubah, harameudjadah teuga raja. 
Njoë pi gagah djéh pi beuhe, njang na moepatah sit kajèe rimba. 
Habèh djiploeeng badeue' gadjah, kajèe reubah meuteutimpa. 
Hana teudöh tango kram-kroem, binatang oeteuen habéh soebra. 
Toedjöh oeroë tango kram-kroem, ka leumoh njoem han koe'asa. 
Gogasi ka meunjoem pajah, sabab djih oemoe ka toeha. 
Banta seumpom sinan reubah, neutjatjahlé ba'-ba' moeka. 
Beukah oelèe reuloih babah, hanlé naphah hilang njawa. 
Kakeu maté gogasi pindoë, bandoea droë dalam goeha. 
Maté gogasi tinggai poetroë, nama geuhöi Bajoe Indra. ' 
Njan pi sidroë poetroë keuramat, le hékeumat tréb djitapa. 
Apoei han toetöng ie han basah, doem meusiblaih baja dönja. 
Toedjöh blah thön didalam kroeëng, hantom oereueng dji'eu roepa. 
Djiteureubang na tamsé kleueng, pantaih djiploeeng ban kilat padja. 
Sinan teutab man tong poetroë, djidoee' sidroë dalam goeha. 
Di Tjoet Banta neuwoë leugat, keupoetroë hana neukira. 
Neutjré sinan ladjoe neudja', ka meuroempa' ngon sèedara. 
'Oh meuteumèe moemat djaroë, neutanjonglé ba' sèedara. 
Padjan dalém neudja' keunoë, trén oeboemoë peue hadjat na. 
Hana sapeue lön meunabsoe, njang lön dja' eu adoë gata. 
Doea oeroë hana lön eu, hana lèt boe lön hé Banta. 
Dalam goeha na oelön eu, meungna nabsoe tadja' oedéh ta. 
Ban djideungo khaba poetroë, hana bagoë até soeka. 
Handjeuet djidong handjeuet djidoee', djimeung tamoee' dalam goeha 
Dalém gata njang awai phön, doedoë oelön diliköt gata. 
Meunan adoë han meuteuntèe, gata dilèe njang bi'asa. 
Banta tamong dja' toeeng poetroë, djiba djinoë ba' sèedara. 
Tröih Ahmad lam goeha batèe, meuteumèe poetroë ka djisapa. 
Nateu keunoë potjoet intan, njang pahlawan ateueh dönja. 
Naboe kamoë poetroë intan, beudoih djinoë teubiet oeloea. 
Bé' sinoë tadoee' hé tjoet bangsawan, teuka énsan djeuet binasa. 
Masa dilèe na pahlawan, djinoë intan sidroë sadja. 
Teuka baja hansoë lawan, hai intan beudoih beusigra. 
Poetroë seu'öt éntjha Allah, ban njang titah Pomeukoeta. 
Banta teubiet neudja' ladjoe, poetroë Bajoe sadjan neuba. 
'Oh saré troih oeba' teumpat, pijöh si'at meuseuninja. 
Radja Ahmad kheun ba' poetroë, mata leuboei teungeut raja. 
Bah oelön éh meung sikeudjab, 'oh poeléh brat leuboei mata. 
Proë hai teuka baranggasoë, lön tapeugoë oelé gata. 
Hai dalém bè' djeu'öh sinoë, baranggapeue hansoë poebla. 
Banta neu'éh na sikeudjab, teungeutneu that Ahmad Moeda. 
'Oh ka neu'éh Posamlakoë, ban peuet sagoë neuböh mintra. 
Li la Indra baploeeng poetroë, moewoë-woë meugisa-gisa. 
K a geubaploeeng tröih lhèe oeroë, mantong poetroë rab ngon radja. 

Radja Ahmad han djipeugoë, toedjïïh oeroë hana djaga. 
Teutab sinan oereueng lhèe droë, gogasi woë dalam rimba. 
Meugah adoeendji ka maté, sigo-sigo ngon teumoeda. 
Tröih lam goeha dji'eu bangké, poetroë tanlé pi ka djiba. 
Adoë gogasi sakét até, djiseutètlé 'euntjit geuba. 
Padoem lawét seutèt sabé, meuteumèelé teungoh geuba. 
Sikhan rèt treu' hana lom troih, ka kiröh ban ban saboh dönja. 
L i l a Indra teubiet reu'öh, lam geuroegöh djidja' landja. 
Salang mantong sidéh djeu'öh, adat meung toë maté pana. 
Sakétlé proeet teuka bijoh, han é' djisampöh njan niba' pha. 
Neupado' droë dalam naleueng, éh teulinteueng hana khaba. 
Neupado' droë deungon ateueng, lagèe oereueng hanlé njawa. 
Tröih gogasi djitjo' poetroë, djiba djinoë dalam rimba. 
Bah lön dja' som bè' djitoepat, ba' lhö' that goeha raja. 
Teuma dikèe pi koesom droë, meunjo sinoë tjit djimita. 
'Oh meuteumèe djikeuroebeuen, lagèe adoeen ngon teumoeda. 
K a djikeubah sinan poetroë, oe'até boemoë djisom poentja. 
'Oh lheueh njan teuma djiboëh droë, beuladéh nanggroë radja Tjina. 
Keu gogasi habéh khaba, kisah moewoë lom keu-Banta. 
Ban teukeudjöt Posamlakoë, tanlé poetroë ngon sèedara. 
Banta beudoih niba' pansan, neu'eu ka tan Li la Indra. 
Salèh adoeenkèe ka maté, poetroë bahlé beudjiba. 
Meung bè' maté adoeen sidroë, meung poetroë barangpat pi na. 
Allah hai dalém ho tröih adoë, sir i nanggroë lön dja' mita. 
'Adat dalém gata hanlé, lön boematé sadjan gata. 
Keupeue oedéb han meusampé, tinggai sidroë hana goena. 
Banta Ahmad neumoë sabé, weueh that até keusèedara. 
L i la Indra mantong sakét, badan pidjoeet até lia. 
Oeba' bateueng dja' pado' droë, tröih Samlakoë keunan teuka. 
Banta Ahmad ka neupeutoë, teuma neuhöi lingka-lingka. 
Ahmad tanjong hoka poetroë, peue boeet keunoë dalém gata. 
Bè' tatanjong Posamlakoë, lön hé adoë teuka baja. 
Keutam-keutoem lön ngo boenjoë, teukeudjöt kamoë ploeeng bandoea. 
Maséng-maséng ban oentöng droë, handjan lön peugoë adoë gata. 
Bè' tatanjong hé adoë e, poetroë ho salèh ka gob ba. 
'Adat meunan dalém teungkoe, poetroë Bajoe ka lam goeha. 
Peue tapeugah adoë teungkoe, meumantong boe mantong hawa. 
Teuma beudoih djidja' ladjoe, barat timoe dja' moemita. 
Tröih ba'oedjöng glé Misoe, leumah dji'eu saboh goeha. 
Sinan poetroë dalém teungkoe, leumah lön eu lam rasia. 
Teungoh dalém lön meuloempoë, leumah poetroë keunan djiba. 
Gogasi paléh ka djiboih droë, sinan poetroë dalam goeha. 
Awé batèe ka djisambat, na lhèe seun brat gadjah meuta. 
Tröih sampoë oe'até boemoë, dja' t rén djinoë dalém gata. 

Dilön adoë han beurani, meuhat maté lön hé Banta. 
Meung poetroë bahlé bè' tabri, boh até tatoeeng keugata. 
Dilön dalém hana hadjat, lön hareukat sit keugata. 
Banta teuma neutrén leugat, neu'ikat ba' kajèe raja. 
'Euntreu' dalém watèe lön é', ta taré ' keunoë tahila. 
Banta neutrén teuma sidroë, tröih ba' poetroë Bajoe Indra. 
Banta tanjong oeba' poetroë, pakon meunoë daröhaka. 
Lön keubah sidéh peue boeet keunoë, meusampé hana seutia. 
Poetroë seu'öt sira djimoë, djeuet tröih keunoë gogasi ba. 
Djinoë teungkoe lön neupoewoë, neupoebloë neutoeeng hareuga. 
Kroe seumangat toean poetroë, lön toeeng keudroë keuteumoeda. 
'Adat meunan hé teungkoe droë, oedéh djinoë dja' oeloea. 
Banta peugèt teumpat saboh, neu'ikat djroh mangat neuhila. 
Neu'ikatlé oeba' taloë, neu'é' doedoë siseun doea. 
Banta Ahmad seutèt taloë, tarè ' teuma lé L i l a Indra. 
'Oh leumaih geu'eu toean poetroë, geukheun meunoë oeba' Banta. 
Hé adé tjoet dilèe poetroë, teuma doedoë lön tjo' gata. 
Hé dalém bè' dilèe poetroë, neutjo' adoë dilèe neuhila. 
Hai potjoet bè' gata dilèe, han gèt lagèe ba' r i roepa. 
Ahmad soeroeng dilèe poetroë, tinggai Samlakoë dalam goeha. 
Tröih oedarat toean poetroë, djikoh taloë ka sröt Banta. 
Ladjoe sröt oehaté boemoë, hantjö asoë han sapat bla. 
Keunong kareueng beukah oelèe, keunong batèe ka loeka pha. 
K a teukeudi niba' Toehan, keunong tipèe ba' L i l a Indra. 
Patah djaroë patah gaki, Banta maté dalam goeha. 
Li la Indra mangat até, hankeu nalé njang soe'eue dawa. 
Banta Ahmad pi ka maté, ka meusampé poeti -oë lön ba. 
Teutab maté Banta Ahmad, moewoë riwajat keupoetroë moeda. 
Poetroë Bajoe oetöihdji that, le hékeumat djiböh mintra. 
Djibeuet doe'a djileueng djaroë, djikheun meunoë Bajoe Indra. 
Ja Toehankoe neutoelöng kamoë, lön ngadoe droë oeba' gata. 
Meung goh meuteumèe lön ngon Ahmad, tabri sisat lön lam vimba. 
Bè' tröih neuba lön oenanggroë, bahlé sinoë dalam rimba. 
Rahöb moeka leueng ngon djaroë, beudoih poetroë oedéh boengka. 
L i l a Indra beudoih neudja', hana djara' meusideupa. 
Njang na koeweut sit meung tapa', dawö' neudja' silama-lama. 
Teudoee' khaba Banta ngon poetroë, kisah moewoë keu'aneu' Indra. 
Tango lön kisah keu poetroë Dijoe, waréh Boensoe nanggroë Indra. 
Khaba indah wahé teungkoe, mangat that soe deungo sigra. 
Indra Pari nama poetroë, tjoedda samlakoë Li la Meungeurna. 
Sèedara pi na doea droë, nama adoë Siti Tjaja. 
Teuma njang toelöt oereueng binoë, nama geuhöi Siti Rimba. 
Ban lhèe poetroë saban-saban, misé intan ngon meutia. 
Hana saho koereueng leubèh, hanpeue dalèh sapat njang na. 

Oemoe barö teungoh balèh, ada' leubèh sithön doea. 
Na tamsé ban boengong kareueng, sabé roeweueng santeut band ja. 
Poetroë oetöih le hékeumat, si'at djitrén tröih oedönja. 
Kajém djitrén njan oeboemoë, djidja' manoë ba' koelam tahta. 
Siseun djeumeu'at sigo diitrén, dja' meuramien paröh roesa. 
Phön djameunkon ka teu'adat, peugèt teumpat saboh astana. 
Djikeubah sinan sidroë ni, gèt boeet djaroë djikarang boenga. 
Dileuen meuligoë lampöih saboh, boengong peunoh doem geupoela. 
Boengong peukan boengong meuloe, nawaseutoe boengong tjéndana. 
Boengong ie mawo djeumpa keubiroe, doempeue teungkoe sinan rata. 
N i pèt boengong 'oh ka keumang, neukarang barangdjan masa. 
'Oh tröih poetroë ni trén ridjang, ka neutatang ngon tjeurana. 
Lawét poetroë njan dimanjang, boengong lam karang habéh mala. 
Keureuna laloë that dimanjang, djipeutimang boeet keuridja. 
Keuridja pi lheueh peuet plöh oeroë, trén dja' manoë poetroë moeda. 
Indra Pari trén dja' manoë, meuhöi adoë leugat sigra. 
Geutanjoë adoë le that roegoë, boengong geutanjoë le that mala. 
Oedéh tatrén posambinoë, ba' oeroënjoë djadéh boengka. 
Ngon déndajang asoë meuligoë, sambinoë djroh moeda-moeda. 
Maséng-maséng trén ba ngon alat, ban njang babat t rén oedönja. 
Sadjan abéh doem meusapat, maséng teumpat maséng djeumba. 
Ban saré tröih njan oeboemoë, pijöh sambinoë toeha moeda. 
'Oh thö reu'öh beudoih manoë, sambinoë djidja' meu'oepa. 
Sambinoë tjoet teungoh tjaba', djipèh beuda' djimeuseunda. 
Sambinoë tjoet teungoh tjaba', djitindja'-tindja' lam koelam raja. 
Djimoeajang djimeukhém-kha', ladöm gala' djimeu'oepa. 
Djikatjhoe' ie bagoë geudoemba', meugoentjang bagoë rapana. 
Djimeutja'é, djimeudéndang, beudoih ninan djimeu'oepa. 
Ba ' oepa ö' pi le bagoë, ladöm boenjoë sang bén'oela. 
Lheueh oepa ö' doem déndajang, tröihlé boengong poni bawa. 
Lheueh sanggöi ö' posambinoë, djimeung dja' woë oenanggroë Indra. 
Wahé angèn siradja angèn, njang meu'èn dinanggroë Indra. 
Ta'euntat lön ka lheueh manoë, sigra djinoë lön meung gisa. 
Tröihlé angèn barat timoe, meu'oe-'oe ban peuet pantja indra. 
Djimeung bapöt poetroë Dijoe, meusigitoe meugra' hana. 
Nam toedjöh seun angèn peugra', meung sitapa' t jré pi hana. 
Sösah até posambinoë, kadjimoë aneu' Indra. 
Hai potjoet e pakon meunoë, sang geutanjoë keunong mintra. 
Teuma seu'öt Siti Rangkinoë, djikheun meunoë ba' poetroë moeda. 
Teumeureuka doem geutanjoë, sabab boenoë teukabö raja. 
Balah takhém meuhat tamoë, meunan adoë dilèe njang ka. 
Poetroë marit teuma sidroë, kheun meunoë lé Siti Tjaja. 
Sabab rija teu that boenoë, geutanjoë njoë habéh teumeureuka. 
Dja ' geutanjoë tamita djrat, tameusapat talakèe doe'a. 

Doem déndajang ka meusapat, dja' leugat mita èelia. 
Djeueb-djeueb aloee lingka goenong, djeueb-djeueb panton djeueb-djeueb 

rimba. 
Habéh bandoem sigala bé, djitamonglé dalam goeha. 
Djitamong lam goeha batèe, ka meuteumèe Banta Moeda. 
Radja Ahmad sinan teu'éh, bandoem habéh meusapat ka. 
Asoë njang tjré ka meusapat, meuhat-meuhat hana meutoeka. 
Tröih khaba ba' poetroë Dijoe, potjoet teungkoe toh bitjara. 
Dalam goeha sidroë énsan, peunjoem laman njo èelia. 
Teu'éh teupat meugra' pi tan, sidom sinan tröih meugoentja. 
Asoë loeröh ka meusapat, sidom lalat himpön doemna. 
Ban poetroë ngo khaba déndajang, dja' trén ridjang dalam goeha. 
Sadjan tröih ba' Moeda Samlakoë, toean poetroë neuplah idja. 
Djitöb toeböh Moeda Samlakoë, djinoë poetroë djibeuet doe'a. 
Djimeuratéb toedjöh oeroë, toedjöh plöh droë aneu' Indra. 
Ngon keuramat doe'a poetroë, poeléh keudroë Moeda balia. 
Meung goh habéh langkah raseuki, han maté barangpeue baja. 
Banta Ahmad kateubiet soe, teungoh ladjoe niba' goeha. 
Seureuta ngon toean poetroë, ban sinaroë aneu' Indra. 
Tröih oedarat Posamlakoë, moemat djaroë ngon poetroë moeda. 
Tröih oedarat poetroë sambinoë, djilakèe woë oeba' Banta. 
Neubri idin Toeankoe droë, lön keumeung woë oenanggroë Indra. 
'Oh lheueh poetroë djilakèe droë, leugat djiwoë oenanggroë Indra. 
Radja Ahmad mita adoeen, dalam oeteuen rimba raja. 
Padoem lawét dalam oeteuen, meuteumeung adoeen dalam rimba. 
Li la Indra kheun ba' adoë, Samlakoë hana lon sadja. 
Ba ' lön taré ' poetöih taloë, lön meung trén droë hana koea'sa. 
Djinoë adoë ka seulamat, ngon beureukat poetroë Indra. 
Oedéh tawoë njan oeteumpat, lön ta'euntat njan oe-Indra. 
Teuma seu'öt radja Ahmad, pijöh si'at dalém gata. 
Lön kheunda' dja' ba' Beuransah, di-Ara Minjah nanggroë radja. 
Dalém sinoë oelön keubah, éntjha Allah doedoë lön gisa. 
Deungon poetroë doea sadjan, dalém badan bè' tagisa. 
Tadoee' dalém ba' goenong njan, sadjan poetroë njan tatapa. 
Teutab Banta ba' goenong njan, moewoë karangan keu Ahmad Moeda. 
'Oh lheuh idin neudja' sidroë, Samlakoë oedalam rimba. 
Neuteubiet blang tamong palöh, ladjoe neublöh dalam rimba. 
Habéh goenong ka neukalon, leumah panton ngon kroeëng raja. 
Laloe ililé taloë kroeëng, leumah gampöng nanggroë radja. 
Tröih oenanggroë A r a Minjah, neu'eu sösah rajat doemna. 
Teungoh oeglé rajat barönlah, doem blöh bidjèh ngon peunoela. 
Njang ladöm ba keubeue leumo, ladöm boeban peutoë idja. 
Keudéh oeglé doem meusaho, ladjoe geubaploeeng ngon areuta. 
Djingo Tjina dja' prang nanggroë, rajat wawoë baploeeng areuta. 

Meuteumèe ngon radja Ahmad, ba' rajat teumanjong Banta. 
Pakon areuta doem tabaploeeng, soë keumeung toeeng nanggroë radja. 
Panè teuka keunoë oereueng, soë keumeung toeeng areuta gata. 
Meung na radja na soë linteueng, pakon taploeeng han meureuka. 
Tapinah aneu' deungon binoë, asoë nanggroë ngon areuta. 
Han talawan baranggasoë, tabri nanggroë njan keu-Tjina. 
Radja Tjina pi talawan, keupeue tasimpan lé areuta. 
Ba' lön piké han é' lawan, le angkatan bangsa Tjina. 
Bahlé dilèe njan tasimpan, roemoh ka tan na areuta. 
Areuta pi tan roemoh toetöng, pakri oentöng doedoë teuma. 
Ahmad seu'öt éntjha Allah, bè' tagoendah lön lawan Tjina. 
Ba' radja lön tapeuseumah, Poteu Allah njang peulara. 
Ban djideungo meunan peuneugah, djidja' peuseumah oeba' radja. 
Moepakat kali deungon meuntroë, pakri gobnjoë taba ba' radja. 
Lheueh njan djibri sikin keu-Ahmad, djibri alat njang meulia. 
Djibri badjèe ngon tangkoelö', badjèe djidjö' njang meudöma. 
Ikat keu'ieng njang meuseulimpö', lheueh djidjö' djiba ba' radja. 
Dèelat Toeankoe si'alam dèelat, meuhon beureukat beusampöreuna. 
Sjahi'alam Toeankoe dèelat, sidroë sabat Toehan karönja. 
Palawan that ngon Samlakoë, lom pi gobnjoë aneu' Indra. i 
Patöt Toeankoe asoë meuligoë, djoedö poetroë Roehön 'Ala . \\ 
Sabda radja ba' oelèebalang, ban njang reumbang lön seureuta. 
Tamoepakat doem sibarang, meungka reumbang han lön dawa. 
Meung mèe waréh deungon kawöm, meungka moephÖm aneu' radja. 
Toeankoe ampön oereueng Dijoe. kaöm Boensoe nanggroë Antara. 
Ahmad aneu' poetroë Dijoe, ajah Toeankoe Indra Patra. 
Meungnjo meunan peue tatanjong, kakeu keunong ba' sabé radja. 
Habéh pakat keumaih djandji, boeleuen siri taböh gatja. 
Boeet keuridja han lön pugah, han peu kisah meung boeet radja. 
'Oh lheueh nikah na padoem oeroë, Moeda Samlakoë geudja' tapa. 
Ahmad neudoee' ba' poet ja ' meuligoë, malam oeroë neubeuet doe'a. 
Ditjoet poetroë saboh bagoë, geunab oeroë kitab neuboeka. 
Oeroë malam poeboeet hékeumat, radja Ahmad ka lam tapa. 
Beuet kitab kceroe'an hana khali, Tjoet poetroë T i Roehön 'Ala . 
Neu'ibadat hana teudöh, até soenggöh poetroë moeda. 
A M A B A ' D O E teungkoe ampön, njoë barö phon khaba Tjina. 
Meugah poetroë that peureuséh, oenanggroë Moeréh ba' radja Tjina. 
K a meuthèe ba' radja paléh, hanlé dji'éh djimeudjaga. 
Oeroë malam teungeut hanlé, radja paléh poengo raja. 
Radja Tjina meuhöi goerèe, pakri lagèe hé poetroë Geulima. 
Poetroë aréh hana lagèe, sit ka djithèe ngon koetika. 
Lom pi oetöih éleumèe sihé, doempeue hasé ban djipinta. 
La'öt apoei é' djeuet keuglé, goenong manjang djeuet keudata. 
Sigala binatang ateueh boemoë, "si'at sapeue djipeuroepa. 

Ba' moebeudé oetöihdji that, ban djitakat han meuriba. 
Djimeudjaga malam oeroë, baranggasoë djeuet djimintra. 
Sabda radja oeba' poetroë, pakri djinoë toh bitjara. 
Na lön deungo sidroë poetroë, dalam nanggroë Poelo Roedja. 
Roepa djroh that hana bagoë, tamsé oeroë ban keuloea. 
Aneu' Seulötan Malé' Sjam Sjarah, Roehön Apeulah geuböh nama. 
Roepa sambinoë hana lawan, djoedö Beuransah Radja Moeda. 
Pakri ban é' taseuleu'ah, keureuna Beuransah beurani raja. 
Tjoeba kalon dalam batén, na rét la'én é' tadaja. 
'Adat taprang é' djilawan, peunjoem kamoë rajat hana. 
Rajat pi mit alat pi tan, ngon palawan didjih hana. 
Djinoë poetroë pakri padan, tjoeba intan tameudjaga. 
K r i tjit narit poetroë Tjanakroe, le that lagoe Pomeukoeta. 
Meunjo poetroë até seu'oe, barat timoe tajoee mita. 
Hai poetroë bè' le tb at lagèe. lhèe oeroë boe tan koerasa. 
Koepadjöh boe hana lèt lé, dikèe até oe Poelo Roedja. 
Dèelat Toeankoe laman piké, 'oh ka hasé laman teuka. 
Lön meutanggöh meung lhèe oeroë, doea kamoë kheunda' meudjaga. 
K a djilob téh boeka kitab, djikalon bab poepoh angka. 
Saré habéh boeang oendi, marit poetroë T i Geulima. 
Wahé tjoedda djinoë pakri, leumah ba' ta'bi poetroë é' taba. 
Teutapi Toeankoe le that pajah, seureuta habéh ngon areuta. 
Pajah tatoeeng Roehön Apeulah, raja toean Roehön 'Ala . 
Roehön 'Ala le that hékeumat, oetöihdji that djiböh mintra. 
Toedjöh plöh déndajang sabé-sabé, hantom tjré ngon Roehön 'Ala . 
Jöhnjan tjoedda piké dilèe, njoem é' hasé tapeukhaba. 
Diradja peutoeröt até, geutanjoë maté ba' meudjaga. 
K a djibeudoih bandoea droë, tamong djinoë oeba' radja. 
Dèelat Toeankoe laman peugah, poetroë Apeulah meuteumèe ba. 
Teutapi Toeankoe le that pajah, seureuta abéh ngon areuta. 
Djinoë Toeankoe rajat neukrah, neujoee seuleu'ah saboh béhtra. 
Neujoee peugèt saboh koeangkang, ngon djeumeurang la'öt raja. 
Seu'öt radja teuma sigra, panggé boedjang ngon béntara. 
'Oh sadjan tröih keunan boedjang, t rén dimanjang sabda radja. 
Tadeungo hé boedjang'seuroenggah, djinoë takrah sigala radja. 
Sigala radja tajoee beutrö', oebé ta'lö' beudjiteuka. 
Tajoee djitrén doem beuhabéh, radja Inggréh ngon Banggala. 
Radja Siam ngon Peuranséh, ba' habéh ngon radja Déwangga. 
Kajoee djitrén bandoem keunoë, kakheun kamoë kheunda' boengka. 
Adat han djitrén ridjang keunoë, lon njoë djadéh sit koeboengka. 
Lheueh neukheun lé radja Moeréh, djikrah habéh sigala dönja. 
Boedjang pi ka djidja' djeu'öh, sinan kiröh radja Tjina. 
Tadeungo Tjina bandoem khèm-khom, djidja' oetoenong bandoem rata. 
Djimè gogadjoë ngon beulijöng, t rén oegampöng peugèt béhtra. 

Peugèt koeangkang teuma saboh, nakeu pandjang siribèe aeupa. 
Habéh khaha radja 'Moeréh, rajat habéh teungoh oerimba. 
K a meuteumèe kajèe siba', dheuendji rampa' ba' pi raja. 
Ba'dji raja hana lagèe, dipeureudèe peuet piöh oereueng wa. 
K a djikohlé ngon geugadjoë, oeroë malam dji'éh hana. 
Djikoh kajèe toedjöh oeroë, ka seuleusoë kajèe raja. 
Lheueh djikoh-koh ngon geugadjoë, peutrén djinoë papeuen béhtra. 
Djiboh tihang toedjöh seun toedjön, le njang djiboh doem soe'asa. 
Taloë seumirang bandoem ie meuih, tjaja peungeuih ban siseunlingka. 
Djiboh taloë oelèe ikoe, toela' baoe toela' mara. 
Ban siseunlingka koeta batèe, teumpat peusilèe toemba' moebandja. 
Ngon poepalèh that meuteuntèe, siplöh ribèe meuriam ngon lila. 
Diloea koeta salang beudé, teumpat sipa'i djimeudjaga. 
Dalam koeta that meudeunè, geupeudong keudè doea bandja. 
Sileungkapan bandoem hasé, djitamonglè oeba' radja. 
Dèelat Toeankoe si'alam dèelat, hasé leungkab doem peukara. 
Kapai tjoeköp alat tjakab, padjan dèelat djadéh boengka? 
Djinoë radja neujoee krah rajat, peu'ét soerat djeueb-djeueb radja. 
Saré habéh djitrén rajat, teuma beurangkat radja Tjina. 
Djilhom kapai beungoh seupöt, peunoh la'öt ban sineuna. 
Sadjan tangieng njan oela'öt, tihang seupöt doem ba' langla. 
Djilhom sereutöih badjèe beusoë, njang doedoë badjèe teumaga. 
Soerat ka tröih djeueb-djeueb nanggroë, djitrén djinoë rajat Tjina. 
Sadjan habéh djitrén rajat, djimoepakat radja Tjina. 
Djilhom kapai beungoh seupöt, peunoh la'Öt nanggroë Tjina. 
Djilhom di Inggréh kapai lhèe tihang, djilhom toengkang radja Tjina. 
Djilhom bidö' ngon péntjalang, ngon djeumeurang l aö t raja. 
Radja Beulajat radja Beulati, bandoem saré peungon Tjina. 
Ta'eu alam ngon poepandji, seureuta ngon pi'asan radja. 
Radja Inggréh ngon Peuranséh, bandoem habéh ban sineuna. 
Diliköt njan radja Hindoe, radja Meulajoé radja Djawa. 
Diliköt njan radja Peularé', njang that lisé' soekèe Tjina. 
Habéh djidja' njan dinanggroë, tinggai adoë radja Tjina. 
Tinggai radja Eumpieng Beusoë, kawai nanggroë radja Tjina. 
Djitjo' s aöh leukang taloë, teungoh poetroë toeeng koetika. 
Djitöt beudé njoem lham nanggroë, djimeunjanjoë djimeutjakra. 
Djipèh tambö paloe geundrang, rajat meukoemang dalam béhtra. 
Toedjöh oeroë toedjöh malam, rasa njoem lham nanggroë Tjina. 
Djitöt sigo beudé noebat, tanda beurangkat radja Tjina. 
Djitjo' sa'öh ta ré ' taloë, djitakat meuhat oe-Poelo Roedja. 
Taré ' lajeue oelèe ikoe, djiploeeng ladjoe hana tara. 
Rajat Tjina bandoem seu'oe, poetroë Tjanakroe poetroë Geulima. 
Kapai djiploeeng ta'eu seunang, njang koeangkang kameuriba. 
Didalam la'Öt eungköt ka mabö', ka teurhö' djisangka toeba. 

Malam djigïït ngon keumoedoë, takat nanggroë Poelo Roedja. 
Radja Tjina djitjré nanggroë, sinoë poetroë leumah rasia. 
Radja Tjina teudoee' si'at, moewoë riwajat keupoetroë moeda. 
A M A B A ' D O E njoë njang indah, keupoetroë Apeulah lön peugisa. 
Roehön Apeulah neumeuloempoë, lam meuligoë di'astana. 
Neuloempoë ie teungoh oenanggroë, ngob meuligoë ngon astana. 
Teuka dila'öt geuloembang toedjöh, habéh loeröh koeta-koeta. 
Dalam nanggroë ngob siseun tröih, hana teudöh badè teuka. 
Djitjo'. poetroë djiba oela'öt, ka meusangköt ba' kajèe raja. 
Poetroë moemat ba' tjabeueng kajèe, neumeusilèe sikoetika. 
Angèn bagaih hana lagèe, pataih kajèe ka binasa. 
Kajèe pataih raja that dheuen, poetroë boeleuen srot lam koe'ala. 
Teudöh rijeue' seungab toepheuen, hireuen mareuen oekoe'ala. 
Njankeu loempoë poetroë sambinoë, teukeudjöt djinoë oeroë padja. 
Ban teu'ingat poetroë sambinoë, teungoh neumoë seungab sigra. 
Tangah oelangèt teukoei oeboemoë, meuteutaloë ngon ie mata. 
Lheueh njan teukeudjöt asoë meuligoë, djidja' peugoë Poteu radja. 
Ban radja ngo poetroë neumoë, neutanjong lé Banta Moeda. 
Pakon poetroë keudoeka'an, djoedö badan pakon roegha? 
K r i tjit marit toean poetroë, beu'oeet djaroë ateueh djeumala. 
Dèelat Toeankoe meuribèe katoë, leumah loempoë saboh rasia. 
Peueboe loempoë toean poetroë, peugah djinoë koengo njata. 
Lön loempoë ie teungoh dila'öt, toepeuen ribot angèn raja. 
Meuligoë reuloih habéh djibapöt, hanjöt oela'öt koeta-koeta. 
Oelön moemat ba' tjabeueng kajèe, lön meusilèe sikléb mata. 
Teuma tröih lom angèn badè, kamoë djimè oela'öt raja. 
Njankeu Toeankoe oelön loempoë, pakri djinoë Pomeukoeta. 
Éntjha Allah toean poetroë, Toehan sidroë njang peulara. 
Oelön poetroë bè' tapeutaköt, hana koejoet bè' tatjoeba. 
Djitoeeng nanggroë gata djireuböt, silab batjoet gata djiba. 
Lön poetroë bè' tapeukeudjÖt, sit dalam sabé goena bi'asa. 
Hantom lön ploeeng pi meung batjoet, hai potjoet bè' tapeukhaba. 
'Oh é' lön langoee la'öt apoei, la'én barangpeue hana lön taba. 
Meung boelèe lön pi hantom sroei. bè' le peue Tjoet tatjalitra. 
Han lön pantang Tjina badjeueng, lön niet kareueng lön plah doea. 
'Adat djiprang njan taloë blang, beu'é' e bintang tabileueng sa. 
K r i tjit narit toean poetroë, soedjoet djinoë hanlé khaba. 
Toet" teukabö peukajan roegoë, baranggasoë toempöi bisa. 
Dalam dönja Tjina neuloeröng, doedoë geusoeroeng lam noeraka. 
Njang han teukabö Toehan toelöng, pagé oentöng lam tjeuroega. 
Habéh khaba radja ngon poetroë, kisah moewoë keuradja Tjina. 
A M A B A ' D O E teungkoe meutoeah, Tjina barönlah kadjiteuka. 
Phön-Phön djitjré dinanggroë Moeréh, teuma tröihlé oe Poesöng Naga. 
Djitjré ninan oenanggroë Siam, tröihlé sampoë oe-Meulaka. 

Djitjré sinan djeumeurang la'öt, teuma tröihlé oe-Singapoera. 
Djitjré sinan oe-Poelo Pinang, djidjeumeurang la'öt raja. 
Djitjré ninan oe-Oedjöng Deuli, djiili oe-Langkat landja. 
Djitjré ninan oe-Poelo Sampoë, djipeutoë oe-Koe'ala Roesa. 
Beudoih ninan oe-Manja' Pajét, djidong tréb sinan teuma. 
Djitjré sinan oe-Peureula', djisoera' bagoë ie raja. 
Lheueh njan sampoë oekoe'ala Idi, teuma-ladjoe oe-Djoelö' landja. 
Beudoih sinan oe-Simpang Oelim, até njakin radja Tjina. 
Teuma ka tröih oe-Panton Laboe, teumpat teungkoe Malém Diwa. 
Beudoih sinan oe-Piadah, teuma ladjoe pi djiboengka. 
Beudoih sinan oe-Keureutoë, oedjöng nanggroë Sawang Keupoela. 
Hingga tröih oe-Lhö'seumawè, teumpat meudeunè deungon Tjoenda. 
Teuma ladjoe oe-Peusangan, 'oh lheueh njan oe-Samalanga. 
Beudoih sinan oe-Meureudoe, tröihlé ladjoe njan oe-Pangwa, 
Beudoih ninan oe-Trieng Gadéng, oe Geunténg Lhö Astana. 
Lom djidja' leupah Oed.iöng, ka meuhimpön oe-Kroeeng Raja. 
Beudoih ninan tröih oe-Ladong, kadjidom oekoe'ala Lam Nga. 
Ladöm djidja' oe-Poelo Wè, sinan lalè sikléb mata. 
Djipijöh ba' babah haröih, ngon habéh tröih kapai doemna. 
'Oh teudong ie dalam aröih, djiboengkalé ban sineuna. 
Ladöm tamong rèt aröih tjoet, ladöm soedjoet aröih raja. 
Saré habéh leupaih aröih, djipijöh oe-Poelo Roesa. 
Ladöm pijoh oe-Poelo Oe, ladöm laloe oe-Kroeeng Raja. 
Ladöm laloe oe-Kroeeng Sabé, djipijohlé di-Koe-ala Pangsa. 
Ladöm djidja' oe-Meulaböh, sinan pijöh radja Tjina. 
Beudoih ninan oe-Tapa' Toean, keudéh tjoeram oe-Koe'ala Lama. 
Teuma oe-Meuké' oe-Labön Hadji, djipeureugi oe-Sama Doea. _ 
Beudoih ninan doem meutamon, ka tröih ba' mon ie meudama. 9 

Beudoih sinan teuma oe-Singké, ka meusampé tröih ba' radja. 
A r a Minjah poetjö' kroeëng Singké, didalam glé rimba raja. 
'Oh siteuntang deungon nanggroë, djimoepijöh lam la'öt raja. 
Pijöh dila'öt Tjina barönlah, hingga meugah oeba' radja. 
Teudoee' kisah Tjina asèe, lön peugah kr i Poteu radja. 
Radja Moeda tango lön peugah, gaséh Allah that bagia. 
A r a Minjah keudè aman, hoeköm seunang baban èelia. 
Meulaböh Soesöh keunan djitrén, seureuta doem la'én banda. 
Ban geudeungo katröih Tjina, sit geutrénlé oekoe'ala. 
Radja Tjina djadèh geuprèh, peudong poepalèh tamba' koeta. 
Meurandéh meuranoë koeta meu'asoë, saboh dipoetroë saboh diradja. 
Tango lön peugah oereueng lam nanggroë, njang geutoesoë oereueng meu-

nama. 
Geudoebang ta ré ' hana bagoë, keubai hansoë aneu' doea. 
Han djipadjöh meulila beusoë, doem sinaroë keubai raja. 
É' djilawan siribèe droë, ba' asoë han tröih sinjata. 

Di-Lhö' Beutöng Panglima Djantan, di Teurapat Tö' Keutjhi' Moeda. _ 
Njang di-Meuké' Tö' Peugani, Meulaböh Hadji Tö' Maharadja. 
Ban peuet keubai hana sakri, djitheun takiloë dalam mata. 
Di Tö' Moesa nanggroë Meuké', geudoebang taré ' aneu' doea. 
Di Banta Keudjroeen saboh sambö', nanggroë Bata' Imoem Moeda. 
Njan pi keubai han loet tatob, idja han roesa' asoë han loeka. 
Di Nata Seulötan Sarong, di-Meurabong Keudjroeen Moeda. 
Bandoea droë keubai sarong, njang é' meudjoempröng lam kawan bha. 
Oereueng siblaih droë han djipadjöh, meungkon katröih adjai teuka. 
Rajat Tjina ka habéh tröih, djiböt sa'Öh dimieng koe'ala. 
La'én pi tröih leugat tjoeram, hana soë tham kiam soebra. 
Rajat lam nanggroë ka beulisah, ladöm oebah ngon ie moeka. 
Djiploeeng oedalam dja' seumeugah, ba' khaliphah Radja Moeda. 
Djidong dijoeb paté' seumah, djoendjong khaliphah radja raja. 
Dèelat Toeankoe si'alam dèelat, kapai le that teungoh teuka. 
Teuka ditimoe keunoë leugat, djidong meuhat ateueh koe'ala. 
Bandoem kapai keunoë katröih, lapé' djiböh doem soe'asa. 
Euntöng Toeankoe kapai moesöh, hantom na tröih dilèe njangka. 
Ban radja ngo khaba meunan, teupiké jöhnjan sikoetika. 
Neujoee panggé poetroë dimanjang, tjoet boeleuen trang Roehön 'Ala . 
Sadjan tröihlé toean poetroë, beu'oeet djaroë ateueh djeumala. 
Dèelat Toeankoe meuribèe katoë, peue na djinoë neumeung sabda. 
Njang lön meuhöi hai aneu' droë, pakri djinoë toh bitjara. 
Keureuna Tjina ka tröih keunoë, djiprang geutanjoë poetroë moeda. 
Tjoeba kalon dalam batén, é' talawan Tjina tjeulaka. 
Éntjha Allah Podjandjöngan, sit toenangan radja Tjina. 
Ban njang kada Podjandjöngan, peunjoem laman sabé radja. 
Djinoë Toeankoe neukrah rajat, peudoee' pakat doem peutoea. 
Beuhabéh djitrén 'bandoem rajat, djimè alat bandoem rata. 
Badjèe niréh keutoepöng beusoë, la'én sinaroë peudeueng tjo'ma. 
Boedjang moedé' dja' keumeurah, rajat baönlah keunan teuka. 
Keudjroeen meuntroë oelèebalang, béntara blang imoem doem na. 
Laman Toeankoe tjahi 'alam, hana troih pham hamba saja. 
Tadeungo hé oelèebalang, geutanjoë djiprang oelé Tjina. 
Tapeugèt teumpat koeta reuntang, gampöng ngon blang doem beurata. 
Atö meuriam ateueh poepalèh, beugèt taprèh 'oh djiteuka. 
Pageue beukong koeta beukoeköh, mangat tapréh tröih radja Tjina. 
Habéh pakat keumah piké, ka geudja' lé oekoe'ala. 
Djisoera' ngon djihöi saré, tapoh Tjina le that pahla. 
Teudoee' si'at keu'oereueng nanggroë, kisah moewoë keuradja Tjina. 
Djijoee peugèt saboh soerat, teuma djiböh meunoë khaba. 
Kèe njoë ka tröih poetroë ka'euntat, meunghan oedarat koeteungoh landja. 
Poetroë koetoeeng kah koe'ikat, aneu' rajat koepoebloë ba. 
Lheueh djisoerat teuma djilipat, djijoee 'euntat keu Radja Moeda. 

Djito' sambö" teungoh oedarat, teuma leugat tamong ba' radja. 
Teungoh neudoee' djidjö' soerat, neubeuet leugat lé Radja Moeda. 
Neu'eu narit dalam soerat, toetö singkat batjoet soe'ara. 
Neungo narit singké that-that, neutjrie' soerat ka djeuet doea. 
Hai aneu' som dja' lèh kawoë, narit lon njoë kapeukhaba. 
Bè' njang antara lön bri poetroë, meuligoë bè' dji'eu roepa. 
K a djiteubiet simè soerat, djiwoë leugat oeba' radja. 
Habéh djipeugah ban riwajat, geutjrie' soerat ka djeuet doea. 
Soerat geutjrie' kamoë geutoela', geukeumeung ta' niba' moeka. 
Ban djideungo khaba meunan, beungèh jöhnjan radja Tjina. 
Djimat peudeueng lé didjaroë, djikheun meunoë radja Tjina. 
Peue lom ka'iem hai sipa'i, han ka' i l i oekoe'ala. 
Bandoem njang na ka dji'oeroh, kadja' beutröih oekoe'ala. 
Dja' kapeugoë poetroë Tjanakroe, njang goeroe djeuet pham koetika. 
Beudoih déndajang dja'lé ladjoe, ba' Tjanakroe lam koemita. 
K a teukeudjöt toean poetroë, leungo asoë tamsé geumpa. 
Peueboe sabda lön kapeugoë, kakheun djinoë koengo njata. 
Ampön potjoet neujoee peugoë, neudja' djinoë oeba' radja. 
Poetroë beudoih neudja' ladjoe, ngon si'atlé tröih ba' radja. 
Radja tanjong oeba' poetroë, oeroë njoë na gèt koetika. 
Seu'öt poetroë Toeankoe reumbang, poebeudoih prang keunong koetika. 
Beudoih malém meuhöi seurang, poebeudoih prang gèt koetika. 
Djipoebeudé njan oedarat, djitakat ba' sagoë koeta. 
Oereueng Tjina tjit oetöih that, djitöt leugat meuriam lila. 
Lheueh meuriam seun siribèe, koeta batèe djeuet keusira. 
Radja Moeda barö neuthèe, ka sisoekèe habéh koeta. 
Boh beudé po doem meurèe-rèe, seun siribèe seun silasa. 
Radja Moeda timba' ngon meuriam, Tjina karam seun silasa. 
Phön-phön neutöt djeura hitam, Tjina karam ka binasa. 
Lheueh njan neutöt ikoe litöng, oebat geusinthöng meureutöih goentja. 
Sidéh meutoem sinoë meutam, kapai karam toedjöh sibandja. 
K a teukeudjöt radja Moeréh, kapai habéh s/jun silasa. 
Kapai Tjina karam le that, maté rajat han é' kira. 
Makén le lham makén soenggöh, seun sireutöih dji'é' landja. 
Teuma neupeulheueh lada sitjoepa', lhèe oeroë dja' djiploeeng taga. 
Kapai Tjina le that roesa' makén gala' dji'é' landja. 
Kapai Tjina le that beukah, ta'eu mirah dikoe'ala. 
Njankeu beudé salén-malén, toedjöh seun trén ka ba' radja. 
Na siribèe kapai ka lén, teuka la'én han é' kira. 
Beudé doea boh dalam boemoë, meusoe keudroë barangdjan masa. 
Ban saré lheueh beudé sagoë, bohdji tanggoë oeba' Tjina. 
Njankeu beudé njang seureuloë, meusoe keudroë 'oh na baja. 
Siplöh ribèe kapai ka lham, makén tjoeram niba' njang ka. 
K a djibeudoih radja Siam, dji'é' tjoeram oekoe'ala. 

Hana lalè keunong meuriam, le that karam kapai Tjina. 
Beudoih Inggréh ngon Peuranséh, dji'é' habéh ban simoea. 
Ladöm djisadö ngon Meulajoe, djibantoe radja Tjina. 
Beudoih Hindoe ka djimoeprang, la'én sibarang han é' kira. 
Lheueh meuriam seun siribèe, le that lajèe milé' Tjina. 
Koeta meuranoë radja meusilèe, rèt déh teuntèe Roehöi'Ala. 
Taré ' that prang niba' boenoë, asoë nanggroë meunjoem lia. 
K a djiteungoh Tjina pindoë, teuka doedoë ban ie raja. 
Oelèebalang peukeumaih droë, alat didjaroë maséng djeumba. 
Phön tadjö Keudjroeen Lamba', teuma geudja' lam ka wan bha. 
Keudéh meuleupa' keunoë meuleupoe', ta'eu teudoee' siseun-seun doea. 
Keudjroeen An i di-Mirah Lob, ta'eu djigröb dalam lasa. 
Radja Moeda nanggroë Bata', neutindja' oeteungoh lasa. 
Lheueh njan beudoih seulötan Sarong, djidjampröng oeteungoh lasa. 
Djitjang Tjina meusöng-abüng, oelèe poentöng meugisa-gisa. 
Imoem Moeda di-Ie Pandjoë, njan pi sidroë keubai raja. 
Radja Moeda neutjang rantjöng, bagoë seudöng njang that bisa. 
Teuma beudoih Panglima Bantan, njang palawan han saboh sa. 
Djimeutjang dalam awan, meukoemang-koemang dalam Indra. 
Teuma beudoih Keutjhi' Peukani, neutadi handjan djihöi ma. 
Maharadja Laböh Hadji, tamsé keudidi ban kilat padja. 
Teuma beudoih Datö' Meuké', geudoebang taré ' aneu' doea. 
Meuroempa' ngon radja Tasé', njang that taré ' soekèe Tjina. 
Ninan geuprèh ninoë geupeu'é', djinoë Tö' Meuké' meudjoe'ara. 
Soë salèh njang that taré ' , ngon Tö' Meuké' soekèe Tjina. 
Teuma seu'öt radja Tasé', njang that lisé' soekèe Tjina. 
Djipadjöh han meu'asé', djinoë Tö' Meuké' meudjoe'ara. 
Teuma reubah ka moebalé', ka tröih geu'é' Keutjhi' Moeda. 
Djimeutjang ngon radja Tasé', beudoh TÖ' Meuké' neutob ngon khandja. 
Djita ' keudéh neugrob keunoë, teudong ateueh boemoë doem geupoela. 
Sira neugrob neukheun meunoë, ngon Tö' njoë bè' kameuseunda. 
Radja Tasé oegah até, djisoerötlé oekoe'ala. 
Le njang maté keunong meuriam, le njang karam pawöh seuba. 
Toedjöh oeroë toedjöh malam, le that karam kapai Tjina. 
Radja Tjina eu han gèt lagèe, djihöi goerèedji poetroë Geulima. 
Bè'lé ta 'éh poetroë Tjanakroe, hana goeroe lön hé tjoema. 
Poetroë Tjanakroe mat teuroepöng, djislöh gampöng teumpat radja. 
K a djitimba' ateueh oedjöng, oeba' gampöng koeta radja. 
Leumaih dji'eu oereueng lakoë, djidoee' ba' sagoë dalam koeta. 
Djimat toenam niba' djaroë, djinoë poetroë ka djimeudjra. 
Teuma poetroë djimeunari, moemot bibi djibeuet doe'a. 
Hanlé meugra' djaroë gaki, hana djeuetlé meusoe'ara. 
Djitöt beudé moeblé kilat, ban djitakat han meuriba. 
Keunong beudé diteungoh roeeng, ka djibaploeeng dalam rimba. 

Leueh meuriam mat teuroepöng, dji'eu gampöng deungon koeta. 
Allah hai Po ka meu'oentöng, ka soh gampöng' rajat hana. 
Koeta meurandéh limong poetroë, koeta meuranoë tanlé radja. 
Dja' tateungoh Toeankoe droë, dja' tjo' poetroë keunoë taba. 
Ban djideungo khaba poetroë, toenam didjaroë djimat sigra. 
Meungna toelöng Toehan sidroë, barangri gampöng han lön taba. 
Beugèt potjoet tateumimba', lön pi gala' lön poh Tjina. 
K a djiteungoh doem meusa'-sa', poetroë timba' ateueh koeta. 
Bangké Tjina koe'ala ka dhoë, jèe ngon paroë tala' hawa. 
Tjina teungoh habéh han habéh, peudeueng poetéh bandoem diloea. 
Djitöt meuriam hana lagèe, koeta batèe djeuet keusira. 
Oereueng Tjina le that lagèe, rab djiteumèe pintö koeta. 
Ban saré tröih leumah habéh, poetroë baréh ateueh Tjina. 
Toedjöh oeroë djitjang sabé, le that bangké silagoëna. 
Te koe'ala tjeukoë sabé, darah ilé ban ie raja. 
K a lam koeta ban poetroë eu, Meulajoe deungon Meulaka. 
Hé poetroë tjoet poeti' rambot, lön ba oela'öt oeba' radja. 
Toean poetroë han neuseu'öt, peudeueng neuböi neuta' radja. 
Ban poetroë eu keunong oelèe, si'ön boelèe hana loeka. 
Gatai lön that poetroë tagarö, beudoih djoedö djinoë lön ba. 
Lheueh njan poetroë teupang oelèe, moë meurèe-rèe ngon ie mata. 
Keupeue lön ta' radja asèe, si'ön boelèe hana loeka. 
Maté geutjang geukoh oelèe, bè' rab ngon kèe Tjina tjeulaka. 
Ban poetroë eu la'én lagèe, di'oelèe sikin neuraba. 
Ngon sikin neumat ba' djaroë, marit poetroë deungon radja. 
Meuka peurab radja pindoë, koekoh takoee bahlé pana. 
Poetroë peurab sikin ba' reukoeeng, jöh njan djiploeeng radja Tjina." 
Niba' maté djih gèt koeploeeng, bah koepasoë lam peutoë katja. 
Lheuehnjan radja kheun ba' poetroë, sambinoë oedéh ba' radja. 
Ada' bè' rab gata ngon kamoë, talöb keunoë lam peutoë katja. 
Poetroë neulöb dalam peutoë, radja pindoë até soeka. 
K a djipeudieng dalam sambö', djidajöng t rö ' oeba' béhtra. 
Ban radja eu djiba poetroë, djijoee pasoë meuriam lila. 
Poetroë djiba lam koewangkang, deungon tjanang pi'asan doemna. 
Bandoem radja habéh keunan, peuma'ènan meusoeka-soeka. 
Radja tanjong oeba' poetroë, sambinoë pad jan keureudja. 
Poetroë seu'öt neukheun meunoë, oeba' lön njoë hana dawa. 
Adat meunan lön meutanggöh, meung han lé tröih Radja Moeda. 
Toedjöh boeleuen meung hana tröih, lön préh tanggöh Radja Moeda. 
Toedjöh boeleuen tameutanggoh, toedjöh thön pi oelön rila. 
A M A B A ' D O E teuma doedoë, kisah moewoë keu-Roehön 'Ala . 
Na sikeudjab teungeut poertoë, sabab han é' neumeudjaga. 
Ban teukeudjöt niba' pansan, neukalon ka tan rajat ngon radja. 
Radja Moeda pi hana lé, rajat oeglé ka djiboengka. 

Meung sigo hanlé soe beudé, poetroë han lé ka keu-Tjina. 
Neungieng oebaröh ngon oetoenong, ka teutjeungong poetroë moeda. 
Toedjöh plöh droë njang na inong, la'én meulangong han sapeue na. 
Toean poetroë ka teutjeungong, sabé inong neumeukhaba. 
Roehön 'Ala ngoei peukajan, ban atöran aneu' radja. 
Neusö' soebang mata intan, tjajadji ban bintang kala. 
Leungkab alat doem oe'asoë, ngon patam dhoë bandoem rata. 
Toedjöh plöh droë njan déndajang, njang meusoebang moeda-moeda. 
Rintjöng pi na doem sibarang, ngon seunampang bandoem rata. 
Bandoem oetöih ba' teunimba', ba' meuseuké oetöih meudjra. 
Sadjan leungkab doempeue hasé, trén doem saré di'astana. 
Habéh teubiet doem oepasi, dji ' i l i oemieng koe'ala. 
Kapai dila'öt dong meuriti, Jahoedi deungon Banggala. 
Sampan le that meugoelé-goelé, sampan Tjina dimieng koe'ala. 
Sampan hanjot djih ka maté, poetroë tjo' lé neupeudjeumba. 
Saboh sampan oereueng siplöh, poetroë sidroë keupanglima. 
Poetroë 'aréh bit that oetöih, sampan toedjöh neupeudjeumba. 
Peudieng lila ngon meuriam, rakan didalam bandoem rata. 
Ba ' teumimba' hana matjam, bit that 'adjam goena bi'asa. 
K a djitaré' lé ngon alam, leugat tjoeramlé ba' béhtra. 
Phön djitaré' alam poetéh, leumah keudéh ba' radja Tjina. 
Sampan teubiet habéh han habéh, radja Inggréh até soeka. 
Djikalon alam matjam-matjam, gadoh waham radja Tjina. 
Alam poetéh hanlé leumah, alam mirah ka moebandja. 
Radja kalon até sösah, moebantah lom njoë mantong na. 
Leupaih sampan ba' oendja blat, djidja' leugat oeba' béhtra. 
Meuseupreue' hanlé meusapat, timoe barat toengkang teuka. 
Sampan djiploeeng ta'eu tadjam, alam hitam ka moebandja. 
Ban djikalon alam hitam, gadoh waham radja Tjina. 
Radja kalon la'én lagèe, djihöi goerèe poetroë Geulima. 
Boedjang seu'öt ampön Toeankoe, poetroë Tjanakroe lam koemita. 
Dja' kapeugoë hé e boedjang, keunoë ladjoe beutröih kaba. 
Boedjang tamonglé lam koeröng, dja' peugoë tanglöng radja Tjina. 
Poetroë beudoih'dalam koeröng, meukeuloeböng dja' ba' radja. 
'Oh saré tröih oeba' teumpat, ka djidèelat radja Tjina. 
Dèelat Toenkoe si'alam dèelat, peueboe hadjat Pomeukoeta. 
Hai poetroë tjoet ta'eu leugat, sampan le that doem ka teuka. 
Phön djipeusa' sampan toedjöh, poetéh leusöh alam teuka. 
Lheueh njan mirah alam djiböh, alamat moesöh keunoë teuka. 
Djinoë potjoet tapoemeuriam, sjahi 'alam bah tasaba. 
Sampan toedjöh takalon soë, lön eu keunoë leugat teuka. 
Djimat teuroepöng lé oedjaroë, djihöi adoë poetroë Geulima. 
Hé poetroë tjoet njang sambinoë, wahé adoë tjoeba peunjata. 
Poetroë Geulima mat teuroepöng, alah hai tanglöng alèh tjoedda. 

K a lön kalon hana lön toeri, alah hé tjoet T i njo sang tjoedda. 
Radja Tjina kheun han meukri, kakoetoeri meusoë nama. 
Lheueh niba' njan djipeugahlé, that meusampé Pomeukoeta. 
Asoë nanggroë Toeankoe han lé, habéh oeglé rajat doemna. 
Njang na tinggai 'sadjan poetroë, toedjöh plöh droë aneu' dara. 
Bandoem Toeankoe djidja' keunoë, sadjan poetroë Roehön 'Ala . 
Djimat ngon kréh djislat peudeueng, tamsé oereueng dja' poh bila. 
D i Toeankoe meung neu'iem droë, bahkeu kamoë lawan ngada. 
Radja Tjina djitanjong soë, oereueng binoë njang peutoea. 
Dèelat Toeankoe lön peugah soë, tango djinoë tabileueng sa. 
Djéh njang djiploeeng ladjoe keunoë, mata'oeroë djiböh keutanda. 
Djéh oetimoe gisa oebarat, djitakat ba' tjoela naga. 
Djéh njang teuntang mata' oeroë, njankeu poetroë Roehön 'Ala . 
Njang blaih rèt noë si Nja ' Poetéh, njang beuladéh si Nja ' Djeumpa. 
Djéh njang djara' si Tirangkinoë, teuma djinoë Siti Tjaja. 
Njang rèt toenong si Nja ' Boegéh, teuma rèt déh si Nja ' Tjaja. 
Ban radja ngo khaba meunan, seu'oe hanban radja Tjina. 
Beuthat djiprang pi ka'iem droë, ban gala' droë poetroë moeda. 
Bè' meung sigo kapoebeudé, 'adat maté pi ka rila. 
Habéh khaba radja Moeréh, ka djibaréh lagèe raja. 
Njang phön poetroë joee moebaréh, ateueh Inggréh ngon Banggala. 
Maséng-maséng na toenangan, maséng kawan maséng djeumba. 
Djimat toenam lé oedjaroë, sambinoë djilingka-lingka. 
Sigo lila sigo meuriam, peuet blaih ka lham kapai Tjina. 
Djipoemeuriam rèt noë rèt dèh, Tjina paléh sösah raja. 
Kapai karam ladjoe-ladjoe, meuhöi Tjanakroe ngon Geulima. 
Wahé poetroë han gèt lakoe, boengong meuloe mèe taboengka. 
Dèelat Toeankoe Podjandjöngan, njokeu meunan Pomeukoeta. 
Radja Tjina ka djisoeröt, oela'öt ba' bakat raja. 
Teungoh-teungoh prang dila'öt, ka teukeudjöt radja Indra. 
K a teukeudjöt radja Ahmad, ka teu'ingat keupoetroë moeda. 
Lam meuligoë neungo seungab, radja Ahmad ka tröih tapa. 
Neumat peudeueng lé oedjaroë, neutrén djinoë di'astana. 
Ladjoe neuteubietlé neu'ili, oepasi oemieng koe'ala. 
Leumah kapai doem meuriti, Jahoedi deungon Banggala. 
Meunteumèe saboh djalÖ poentong, ka neudajöng sigra-sigra. 
'Oh ban leupaih ba' aröngan, leumaih sampan Roehön 'Ala . 
Poetroë meuhöi Podjandjöngan, neuseu'öt han Pomeukoeta. 
Poetroë kalon han neuseu'öt, neupeusoeröt kapai doemna. 
Ban saré tröih oeba' djalö, ka neuloempat sadjan ngon Banta. 
Ngon peudeueng neumat ba'djaroë, ka neuloempat dalam béhtra. 
Ban Tjina eu oeba' poetroë, mangat asoë hana tara. 
Ban saré tröih keunan ka rab, neuloempatlé siseun doea. 
Radja Ahmad barö neusiga', dipoetroë ka neuta' siseun doea. 

Di-Tjina han djitjang poetroë, boengong oeroë neutjang landja. 
Radja Ahmad barö neupandang, Tjina neutjang sikhan béhtra. 
Radja Tjina dong teutjeungang, sang ka moemang meungisa-gisa. 
Banta Ahmad mantong laloë, djitjoet poetroë djimeutjang landja. 
Na siteungoh rajat habéh, tröih oe-Moeréh peukong koeta. 
Meung han koeprang oeroë doedoë, katoeeng poetroë lam astana. 
Poetroë djikeubah lam meuligoë, radja Tjina poengo raja. 
K r i tjit narit toean poetroë, neumarit ngon radja Tjina. 
Na kadeungo radja Moeréh, djinoë habéh koepoepana. 
Meung han kapoelang bintang peureuséh, koepeuhabéh koeseureupha. 
Radja Tjina ladjoe tadjö, djiböh taloë peutoë katja. 
Meung kapoh kèe toean poetroë, kango djinoë koetjalitra. 
Koelhom peutoë dalam la'öt, mangat meuhat eungköt seuba. 
Roehön 'Ala ka teumaköt, neusoeröt na limong deupa. 
Radja Ahmad pi teumaköt, ka neusoeröt Banta Moeda. 
Radja Tjina djipeutaköt, ka djiböt-böt peutoë katja. 
Radja Tjina meuhöi poetroë, teubiet keunoë gata bandoea. 
K a djibeudoh poetroë Tjanakroe, djidja' ladjoe oeba' radja. 
Radja tanjong oeba' goerèe, pakri lagèe toh bitjara. 
Poetroë djilakèe pakri lagèe, dikèe koe'eu goh lom roepa. 
Poetroë Geulima djikheun meunoë, ka djeuet poewoë Pomeukoeta. 
Adat tabri toean poetroë, geudjeuet poewoë tjoeba tanja. 
Lheueh njan geutanjong oeba' poetroë, tadjeuet poewoë kheun beusigra. 
Roehön 'Ala pi neu'iem droë, seu'öt djinoë Bajeuen seutia. 
Adat moepoewoë peue na salah, tjoeba peugah peue na tjeudra. 
Adat tapoewoë kon ngon pajah, si'oelah kon gata radja. 
Poetroë poelang ngon teukeudi, njokeu lapè tan koe'asa. 
'Adat meungnjo sabé 'adat, moewoë oeteumpat taprang radja. 
É' lam kapai doemna rajat, djiwoë leugat radja Tjina. 
Dikèe koetoeeng lam meuligoë, koeprang nanggroë koereuloih koeta. 
Digata teuma oeroë doedoë, taprang kamoë 'adat na koe'asa. 
Meunan khaba bajeuen deungo, njokeu meunan han koedawa. 
Kakeu djiwoë radja paléh, oenanggroë Moeréh ba' djiradja. 
Djeueb-djeueb koe'ala djiranté ngon beusoë, djeueb-djeueb nanggroë peu­

kong koeta. 
Meuhat djiprang oeroë doedoë, djitoeeng poetroë lam astana. 
Poetroë djikeubah lam meuligoë, radja pindoë poengo raja. 
'Oh djipeurab oeba' poetroë, djidjaroë tjindawan radja. 
Neupeurablé sikin ba' reukoeeng, radja djiploeeng lé oeloea. 
Geunab oeroë radja badjeueng, hantom djab roeeng oeba' tika. 
Radja paléh misé tjangoee', djidong djidoee' ba' djih pi sa. 
Ngon tjeumoeroe lom ngon ngeurën, oereueng la'én djipoepana. 
Djih lam toenoe atédji brö', lam dji 'euntjhö' doem sèedara. 
Njankeu pi'é sithön soentö', didjih dawö' poengo raja. 

Radja Tjina teudoee' si'at, moewoë riwajat keu Roehom 'Ala . 
A M A B A ' D O E njoë njang baé' that, lon riwajat keupoetroë moeda. 
Tango teungkoe oelön kisah, tjoet meutoeah Roehön 'Ala . 
'Oh saré tröih oemeuligoë, meuhÖilé poetroë Bajeuen seutia. 
Peurab keunoë hé oelön droë, oeba' kamoë na bitjara. 
Pakri gata é' ta'iem droë, po geutanjoë ka lam rimba. 
Saléh oedéb salèh maté, pakri piké hé Seutia. 
Potjoet ampön hana maté, didalam glé teungoh tapa. 
Bit pi oedéb hana ingat, keunong hékeumat radja Tjina. 
Djinoë teudoee' digoenong Ie mbön, oemoe peuet thön é' troih tapa. 
Djinoë potjoet rajat neuhimpön, neujoee djitrén woë oenanggroë. 
Ba ' soë koejoee hé oelön droë, hana sidroë pi meung njang na. 
Neupeugèt soerat ba' keureutaih si'ön, sigala dön oelön poeba. 
Dibanda kon tröih oedoesön, neujoee djitrén njan oebanda. 
Khaba lam soerat njang poetroë kheun, peu'ét saleuem keusèedara. 
Seumah saleuem keu Roehön Énsan, ngon adoeendroë radja Sangkila. 
Bè'lé taploeeng taboih nanggroë, teungkoe tawoë oeba' tangga. 
Peue lom tadoee' hana lé prang, radja ka hilang poetroë ka djiba. 
Njankeu khaba dalam soerat, geujoee euntat dalam rimba. 
Sinoë teungkoe pi ka tjakab, ban njan'adat radja-radja. 
Mideuen arat rajat ramè, teumpat meudeunè hana tara. 
Oelèebalang ka meusapat, misé 'adat dilèe njang ka. 
'Oh meuhimpön doemna rajat, djitie' soerat oenab radja. 
Djitjo' soerat oelé poetroë, ngon djaroë droë ka djiboeka. 
'Oh lheueh djibeuet djihareutoë, neujoee woë geutanjoë doemna. 
Hanalé prang ka gèt nanggroë, toean poetroë ka oe-Tjina. 
Pakri pakat takheun djinoë, khaba poetroë handjeuet tadawa. 
K r i tjit narit peudana meuntroë, oedéh geutanjoë oeba' radja. 
Oedéh ba' poetroë Roehön Énsan, ba' seulötan radja Sangkila. 
'Oh sadjan tröih meuntroë keunan, beu'oeet tangan ateueh djeumala. 
Dèelat Toeankoe seumah laman, saleuem poetroë Roehön 'Ala . 
Neukheun Toeankoe nanggroë ka aman, mèe Djandjöngan djinoë tagisa. 
K a oe-Moeréh Roehön Apeulah, Banta Beuransah ka lam rimba. 
'Adat na gaséh deungon sajang, neuwoë ridjang teungkoe radja. 
Ban radja ngo saleuem meuntroë, han oelön woë dja' digata. 
Dja ' keu tawoë njan oenanggroë, oelön sinoë bah koetapa. 
K r i tjit narit panglima Bantan, sit handjeuet han doem tagisa. 
Tamoepakat doem sikeulian, seutèt toenangan Radja Moeda. 
Meung han taprang radja Moeréh, njokeu paléh tan bagia.. 
Bahlé matéteu beuhabéh, radja paléh tan agama. 
Teuma seu'öt Keutjhi' Peukani, lön koematé sadjan gata. 
Lheueh njan seu'öt Keudjroeen Seuleuma', lön pi koedja' sadjan gata. 
Ngon ie moeka doem moebha'-bha', bandoem gala' ba' poh Tjina. 
Teuma seu'öt seulötan Sarong, ban njang oentöng ba' Rabbana. 

Ngon ie moeka meungoelöng-goelöng, woë oegampöng ba' Roehön 'Ala . 
Teuma seu'öt Keudjroeen Ani , oelönteu sidroë pi sadjan gata. 
Sira marit sira djimoë, ingat oenanggroë hanlé radja. 
Seulötan Moeda seu'öt meunoë, oelön sidroë barangho taba. 
'Oh lheueh pakat bandoem geuwoë, oemeuligoë ba' Ahmad Moeda. 
Ban siblaih droë oelèebalang, meungnjo ba' prang han peue taba. 
Meung prang Tjina makén garang, oelèebalang peungon radja. 
Khaba habéh keumaih pakat, djinoë rajat doem djigisa. 
Habéh djiwoë doemna rajat, tjoeköb alat misé njang ka. 
Oemoe lhèe oeroë geudja' leugat, teuma ka tröihlé dalam koeta. 
Djitrén rajat doem meurön-rön, ka meuhimpön oemideuen radja. 
Dalam oeroë teudong meusoesön, djiseuön ngon djaroë doea. 
Beu'oeet djaroë meuhöi ampön, sigala dön doem panglima. 
Ampön Toeankoe kamoë salah, habéh bilaih keunong mintra. 
Djinoë Toeankoe ban njang titah, njawong darah milé' gata. 
K r i tjit narit Banta Ahmad, djinoë njang mangat taprang Tjina. 
Beu Allah bri asoë mangat, beureukat keuramat Radja Moeda. 
Peugèt kapai ngon péntjalang, ngon djeumeurang la'öt raja. 
Éntjha Allah djinoë taprang, peugèt ridjang kapai béhtra. 
Peue han hasé tapeuhasé, teungoh oeglé bandoem rata. 
Lam boeleuen njoë beu'é' hasé, bè' lahèlé teungoh oerimba. ^* 
Habéh khaba radja Ahmad, moewoë riwajat keuradja Tjina. 
A M A B A ' D O E potjoet kandé, oelön roehé radja Tjina. 
Djihöi radja Eumpieng Beusoë, njankeu adoë si'iboe bapa. 
Ngon beurani hana lawan, raja panjang mirah mata. 
Watèe djidong miseue bintéh, watèe dji'éh miseue koeta. 
Badan raja aneu' paléh, ngon boh beutéh siplöh droë wa. 
Misè panjang lom ngon hibat, è' lalat ban saboh moeka. 
'Oh djimarit jo meutat-tat, soe'ara kreueh that hana tara. 
'Oh takalon oeba' tala', oebé taba' raja mata. 
Pakri ngon oetöih djiteumimba', meu'entjhö meu'èn sinjata. 
'Oh ban tangieng njan ba' idöng, ban leusöng asoë nam goentja. 
Tangieng dinab tamsé rimoeeng, tangieng diroeeng meureulét boeja. 
Ada ' tata' di'ateueh roeeng, patah peudeueng tjoemèh mata. 
Hana teumbön hana pidjoeet, leupé' proeet asoë nam goentja. 
Keubai sarong han djitém loet, djimè tapheuet dalam mata. 
Keumakanan aneu' bisoë, eumpieng beusoë ngon meulila. 
Siseun dji'éh aneu' bisoë, toedjöh oeroë hana djaga. 
Djaga teuma toedjöh oeroë, malam oeroë djimeudjaga. 
Poeboeet hékeumat hana bagoë, sadjan poetroë lam astana. 
Djeuet keutjitjém djeuet keubang-bang, djeuet sibarang djipeuroepa. 
Doea blaih droë seudang-seudang, hana toengkang meuloe Tjina. 
Tjit that oetöih djimat beudé, ba' meuseuké oetöih meudjra. 
Baranggapeue pi'é' hasé, bandoem saré lam dji'adja. 

'Oh troih radja Eumpeëng Beusoë, beu'oeet djaroë ateueh djeumala. 
Dèelat Toeankoe meuribèe katoë, ka tröih kamoë Pomeukoeta. 
Njang lön panggé gata keunoë, ka tröih keunoë poetroë moeda. 
Djinoë titah oelèebalang, meuhat djiprang bè' tjho' sangka. 
Djinoë adoë bè' tapoelang, ikat poepalang peugèt koeta. 
Ban djideungo sabda meunan, beungèhdji ban oeleue bisa. 
Meungnjo djiprang Podjandjöngan, idin kaman oelön boengka. 
Di-Toeankoe ka na poetroë, di'adoë pakri bitjara. 
Toeankoe teutab njan dinanggroë, bahlé kamoë oe-Poelo Roedja. 
Toeankoe na poetroë Apeulah, dilön koe'ilah Roehön 'Ala . 
Toeankoe ampön bè' neugoendah, neudoee' dèesjah Pomeukoeta. 
Han oelön bri djiprang nanggroë, lön dja' djinoë oe-Poelo Roedja. 
Radja lön poh lön toeeng poetroë, lön peureulé meuligoë koeta. 
Radja Tjina djikheun meunoë, tinggai kamoë adoeen gata. 
Poetroë adoë tjit tröih keunoë, han peue tadja' oe-Poelo Roedja. 
Poetroë 'aréh kon boebarang, 'oh tröih tatjo' oelé gata. 
Ngon beurani boekon boebarang, oetöih moeprang ngon koetika. 
Meunan Toeankoe panè reumbang, meung kon taprang panè nama. 
Geukheun tadrob oereueng dagang, hana reumbang djeuheuet nama. 
Ada ' meunan wahé adoë, ban hadjat droë hana dawa. 
Meunan djijoee ba' Eumpang Beusoë, tröih oenanggroë ba' astana. 
Djipeugah ba' toean poetroë, oelön djinoë kheunda' boengka. 
Oelön djinoë oelön djeumeurang, lön dja' moeprang oenanggroë raja. 
Hadjat oelön dja' toeeng poetroë, lön meung poewoë Roehön 'Ala . 
Lheueh djipeugah oeba' poetroë, sigala nanggroë djiseuranta. 
t l abéh djitrén oereueng nanggroë, doem sinaroë toeha moeda. 
Djiba sadjan toean poetroë, doea blah droë rakan radja. 
Njankeu keungon poetroë Meuloe, tamsé keuloeloe bandoem tjaja. 
Bandoem oetöih hana lagèe, ngon éleumèe pi bandoem na. 
Sadjan habéh doempeue leungkab , oeroë Ahad toeeng koetika. 
Djitöt sigo beudé noebat, boengka rajat iréng radja. 
Bandoem ka tröih kapai beusoë, ban sinaroë radja-radja. 
Ladöm kapai deungon sambö', ladöm bidö' deungon béhtra. 
Djilhom sa'öh njan dalam lhö' ka meutadjö' dimieng koea'ala. 
Djeuetkeu doemnan teungkoe meutoeah, han é' lön peugah panjang raja-
Hingga sampoë peulajaran, oeba' nanggroë Poelo Roedja. 
'Oh saré tröih keunan sampoë, djimoepijöh dimieng koe'ala. 
Dinanggroë didarat rajat ka mabö', djideungo t rö ' radja Tjina. 
Boedjang tamong ba' Seulötan, sinan sadjan doem peutoea. 
Oereueng siblaih droë sinan sadjan, njang analan dinab radja. 
Keutjhi' pi ka na panglima Bantan, la'én niba' njan oereueng kaja. 
Boedjang djinoë peu'é' seumah, kapai barönlah le that teuka. 
Bandoem Toeankoe 'alam mirah, kapai le that Toeankoe djiba. 
Geukheun radja Eumpieng Beusoë, njankeu adoë radja Tjina. 

Djiboëh gampöng tinggai nanggroë, didjih poetroë djimeuhawa. 
Djinoë Toeankoe ka tröih keunoë, djiprang nanggroë Pomeukoeta. 
Ban radja ngo djihareutoë, djihöi poetroë Roehön 'Ala . 
Habéh neupeugah awai akhé, poetroë é' lé oe'astana. 
Neutjo' kitab neuboekalé, neukalon pakri kapai teuka. 
Habéh neukalon awai akhé, djinoë Poti poeboeet mintra. 
Neubeuet saboh isim keuramat, meuhon hadjat hasé pinta. 
Toelöng Toehan koedrat iradat, deungon si'at teudonglé koeta. 
K a meureuntang taloë pasi, nakeu boebé goenong raja. 
Manjang pi that hana sabé, njoem han é' lé djiprang koeta. 
Meunan leumah dalam até, radja Tjina hana koe'asa. 
Koeta pi lheueh ka seuleusoë, geuprèh djinoë radja Tjina. 
Hingga sampé beungoh oeroë, dibinéh pasi teudong koeta. 
Djitjo' teuroepöng djimat oedjaroë, dji'eu nanggroë deungon koeta. 
Hanlé leumah dji'eu nanggroë, koeta ka dhoë sampoë oe-Antara. 
Koeta pi gèt hana bagoë, hékeumat poetroë Roehön 'Ala . 
Dèelat Toenkoe Meukoeta nanggroë, njoë boeet djaroë Roehön 'Ala . 
Seu'öt radja Eumpieng Beusoë, ba'kèe sidroë koeniet hana. 
Meungnjo ba' kèe hana koejoeet, meung doem njan boeet koethèe hana. 
Asai koe'eu meung sigeutoe, bè' that koejoeet até lam dada. 
Djijoee peugèt saboh soerat, djijoee euntat keu-Ahmad Moeda. 
Meunoë narit dalam soerat, poetroë ka'intat keunoë kaba. 
Bé' koetamong keunan leugat, binasa teumpat reuloih koeta. 
Poetroë koetoeeng rajat maté, habéh reulé rajat doemna. 
Ada ' ka'intat ka meusampé, hankeu na lé soe'eue dawa. 
Meunan djikheun radja Tjina, meung han kabri peukong koeta. 
Paré ' beulhö' koeta beukoeköh, na peue koeblöh 'oh koeteuka. 
Oereueng lakoë bandoem koepoh, inong djroh-djroh koepeulara. 
Han lön tinggai pi meung saboh, njang djroh-djroh koetoeeng hareuga. 
Meunan narit dalam soerat, lheueh djilipat djijoee poeba. 
K a djiteungoh lé oedarat, tamong leugat oeba' radja. 
Ban meuteumeung djidjö' soerat, keu Dèelat Ahmad Moeda. 
Lheueh njan geubeuet dinab soerat, teuma Ahmad neumeusabda. 
Djinoë pakri geutanjoë djiprang, kheun beuridjang peue na khaba. 
Teuma seu'öt Panglima Bantan, gèt talawan Tjina tjeulaka. 
Niba' oelön njankeu padan, ba' Toeankoe peue na khaba. 
Teuma seu'öt Keutjhi' sagoë, dilön adoë ban kheun gata. 
Njawong toeböh sit ka lön bri, oedéb maté ban kheun gata. 
Lheueh njan seu'öt Dato Meuké', makén ta ré ' niba' njang ka. 
Toeankoe njan hana peue sidé', Datö' Meuké' han soë taba. 
Dami Allah han moebalé', Datö Meuké' han doekatjita. 
Neujoee peugèt saboh soerat, neujoee euntat keuradja Tjina. 
Wahé radja Eumpieng Beusoë, beudoih dja' woë bè le khaba. 
Bè' antara lön bri poetroë, mano' tan gigoë han lön bri ba. 

Salèh asa apïïn djaroë, meung è' poetroë han kateumèe ba. 
Bè' le kalam hé tjeulaka, gèt kadja' woë bè' koepeulila. 
Sinoë meuri dara agam, bè' kadonglé dja' lèh gisa. 
Lheueh geupeugèt teuma geulipat, geujoee euntat keuradja Tjina. 
Tröih oekapai djidjö' soerat, djiploih lipat teuma djiboeka. 
Kadjidjö' ba' poetroë Meuloe, wahé djoedö tjoeba bat ja. 
Poetroë beuet soerat hana matjam, soe pi mangat sang-sang saka. 
Soe gigoë na ban tjanè, doemnan ramè ba' meukhaba. 
Mata mirah geuloenjoeeng toeloë, Eumpieng Beusoë teumbö' dada. 
Djidja' leugat hana lanti, hana sakri beungèh raja. 
Djingo narit dalam soerat, jo meutat-tat sang oeleue bisa. 
Djibeudoihlé ladjoe djidja', peudeueng djimat toë oemata. 
Djitanjong ba' poetroë Meuloe, djoedö teungkoe na koetika. 
Pijöh si'at oemoe lhèe oeroë, laman djinoë kheunda' meudjaga. 
Koetika pi gèt djandji sampoë, djan tröih kamoë ba' Meukoeta. 
Djinoë poetroë djitoeeng bi'at, poeboeet hékeumat dalam tapa. 
Kakeu djidoee' ba' saboh teumpat, sit indah that ba' doee' tapa. 
'Oh tröih teungkoe oemoe lhèe oeroë, djidja' poetroë oeba' radja. 
Djidoee' dijoeb beu'oeet djaroë, djikheun meunoë oeba' radja. 
Dèelat Toeankoe poebeudoih prang, kakeu reumbang keunong koetika. 
Panggé malém tahöi seurang, poebeudoih prang na koetika. 
Malém djidoee' di'ateueh koeröng, mat teuroepöng eu koetika. 
Hana leumah nanggroë gampöng, hanlé djoeröng leumah koeta. 
Habéh djingieng sigala bé, djipeugahlé oeba' radja. 
Dèelat Toeankoe pakri piké, nanggroë hanlé na meung koeta. 
Koeta sireutöih na oebé-bé glé, taloë pasi dimieng koe'ala. 
Djinoë tateungoh bè' tagoendah, koeta patah lön wiet doea. 
Beudoih radja Eumpieng Beusoë, djidja' keudroë lam sambö' radja. 
Djimat peudeueng lé djidjaroë, beungèhdji ban oeleue bisa. 
Djikoh koeta deungon djaroë, dji'é' djinoë bandoem njang na. 
Koeta djitie' dalam la'öt, doemna eungköt maté pana. 
Habéh djiploeeng doem teumaköt, teukeudjöt djisangka baja. 
Rajat teungoh doem diliköt, ka seupöt dibabah koe'ala. 
K a tröih radja Eumpieng Beusoë, ba'sagoë oepintö koeta. 
Djibitjah pageue deungon djaroë, tamong sidroë oeleuen astana, 
Rajat la'én maséng keudroë, ban njang bagoë misé njang ka. 
Le that maté Tjina pindoë, beudé disagoë meusoe'ara. 
Rèt déh keudjroeen rèt noë meuntroë, djigogadjoë han ban poebla. 
Ie koe'ala ta'eu tjeukoë, njankeu meuntroë tala' hawa. 
Oelèebalang njang siblaih droë, oelah bagoë gaséng Djawa. 
Ho njang djipeunab peungeuih lapang, ho njang djitjang peungeuih rata. 
K a djipeutjro' ban saboh blang, ban geuloembang jöh keunong sa. 
Tröihlé radja Eumpieng Beusoë, dalam koeta oejoeb astana. 
K a djimeuhöi toean poetroë, tadja' keunoë Roehön 'Ala . 

Tatrén keunoë toean poetroë, ka tröih lakoë dja' toeeng gata. 
Teuma seu'öt toean poetroë, peue boeet keunoë gadjah soela. 
Maté geutjang geukoh oelèe, kon lakoë kèe rimoeeng seuba. 
Koe'eu roepa that Samlakoë, peue boeet keunoë badeue' hila. 
Neu'eu dinab tamsé rimoeeng, lom diroeeng meureulét boeja. 
Tjina paléh aneu' badjeueng, neu'eu diroeeng ban sirét boeja. 
Maté geutjang aneu' badjeueng, asoë diroeeng na boebé raga. 
Tjina paléh aneu' Bata', ho koelanta' rimoeeng seuba. 
'Oh takalon niba' reukoeeng, ban peuneumoeeng kajèe raja. 
Bè' le khaba toean poetroë, ta t rén keunoë podjroh roepa. 
Poetroë ngon radja meuseu'öt samböt, ka teukeudjöt Ahmad Moeda. 
K a neutadjö tröih 'oh rambat, neutrén leugat 'oh seulasa. 
Neureugam peudeueng kong that neumat, neuloempat oeleuen astana. 
Ban neutaré' peudeueng didjaroë, Eumpieng Beusoë keunong keupala. 
Han djipadjöh aneu' bisoë, radja pindoë keubai raja. 
K a djita'lé Eumpieng Beusoë, Ahmad djinoë neutheun sangga. 
K a neutatang peurisè beusoë, sröt oeboemoë peudeueng raja. 
Neutie' peudeueng neumeutangkéh, neumeureupah han soë poebla. 
K a neusinthob Eumpieng Beusoë, ngob lam boemoë 'oh oeram pha. 
K a djiteungoh radja pindoë, djisinthob keunoë 'oh oeram pha. 
Meutjrön keudéh meutjön keunoë, tango boenjoë miseue geumpa. 
K a meu'oe-'oe sang-sang oedjeuen, sang-sang toepheuen badè teuka. 
Asab seupöt ateueh boemoë, bandoea droë sabé teuga. 
Koeta reulé paré ' ka dhoë, 'a-'oe nanggroë kiam soebra. 
K a meurön-rön keudéh keunoë, habéh nanggroë tröih oerimba. 
Geumeureupah hana piké, ka reulé glé meutimpa-timpa. 
Radja Ahmad meunjoem goendah, njoem han leupaih niba' baja. 
Neupeugah droë oeba' Allah, meuhon titah ba' Rabbana. 
Ja Ilahi waja Rabbi, Polön neubri ban lön pinta. 
Neutamah koeat ngon beurani, oelön neubri koeat angèeta. 
Beu'é' lön poh kawöm asèe, njang meu'oengki keu-Rabbana. 
Neumeulakèe oeba' Toehan, seureuta sadjan ngon ie mata. 
Neumat peudeueng njan oedjaroë, teuga djinoë misé njang ka. 
Neuta' di'oelèe tröih oebahö, ka meuhambö meu' sigoentja. 
Kakeu reubah ngon teupakö, neutjang ladjoe neupét mata. 
Kakeu maté Eumpieng Beusoë, tinggai meuligoë ngon astana. 
Maté radja Eumpieng Beusoë, tinggai poetroë Meuloe Tjina. 
Ban djideungo maté lakoë, beudoih djinoë dja' toeeng bila. 
Ngon déndajang doea blaih droë, peungon poetroë Meuloe Tjina. 
Meuloe Tjina peudeueng ba'djaroë, di'asoë alat moemata. 
Ngon seunampang mat ba' djaroë, keureupoë dikeu'ieng rata. 
'Oh sadjan tröih oemeuligoë, meuhöi poetroë Roehön 'Ala . 
Soë salèh na lam meuligoë, e hé adoë ka tröih tjoedda. 
Tatrén keunoë adoë teungkoe, poetroë Meuloe dja' toeeng gata. 

Poetroë Meuloe hantom ta'eu, beugèt lagèe ba' tasapa. 
Tadja' keunoë tamoemat djaroë, bila lakoë lön ba' gata. 
Roehön 'A la peukeumaih droë, mat didjaroë peudeueng raja. 
Kakeu neumat „taroeng hidjÖ", meutötö ban saboh dönja. 
Soë njang kalon teudong tahö, bagoë lintö ban lheueh gatja. 
Toean poetroë tröih 'oh rambat, neutrén leugat 'oh seulasa. 
Moeproeih neugrob ka neuloempat, neupeurab ba' Meuloe Tjina. 
Nateu keunoë poda teungkoe, peueboe nabsoe ba' adé'nda. 
Padjöh ranoeb é' oeleupoe, ban njang lakoe reusam dönja. 
Teuma seu'öt poetroë Meuloe, adoë bit goh njoem pi doem ka. 
Peudeueng djisoeet dalam sarong, djirantjöng ban siseunlingka. 
Djimat peudeueng meutö-tö oedjöng, djita' poentöng teuma landja. 
Keunong peurisè ba' djisajöng, peudeueng teuma pataih doea. 
Dji'eu peudeueng pi ka pataih, makén gagah niba' njang ka. 
Djitjo' la'én njan djikeubah, moeka mirah ban keusoemba. 
Roehön 'Ala neuta' pantaih, djigröb leupaih Meuloe Tjina. 
Djéh pi tjarong njoë pi tjeudaih, deungon pantaih han sabé sa. 
Djimeunari djimeuliko', djimeuta'-tob bagoë tjémpala. 
Djimeutjang dileuen meuligoë, toedjöh oeroë han soë poebla. 
K a meurön-ron bandoea droë, teubiet djinoë oeloea koeta. 
Djitjo' langkah beu'oeet djaroë, bandoea droë that bia'asa. 
Lheueh njan teuma tröih oemideuen, djeuet keubajeuen Meuloe Tjina. 
Sinoë djilhom keudéh djiböt, ban leue' meuiöt ngon tjémpala. 
Djimeutjang beungoh tröih'an seupöt, hana pijöh djih bandoea. 
Hana sagai na teumaköt, djimeulöt meugisa-gisa. 
Ngon déndajang doea blaih droë, geunab oeroë hana reuda. 
Djéh pi oetöih njoë pi ragoë, keunan keunoë hantom loeka. 
Hantom koeweut hantom tiwaih, bandoea blaih sabé padra. 
Déndajang nam droë njang that tjeudaih, ta'eu pantaih ban kilat padja. 
Meutjang beungoh Sit i Oebat, seupöt meuhat Poti Seutia. 
'Oh watèe boe si Nja ' Poetéh, tjot oeroë djéh si Nja ' Djeumpa. 
Leuhö oeroë Siti Rangkinoë, asa oeroe Siti Tjaja. 
Toedjöh oeroë mantong meukoemang, mantong djimoeprang sabé padra. 
Meunjoem tiwaih boengong keumang, keureuna prang tréb lagoëna. 
Teuma poetroë marit ngon boemoë, tasom kamoë sikléb mata. 
Batjoet silab poetroë Meuloe, löb lam boemoë Roehön 'Ala . 
'Oh dji'eu hanlé posambinoë, beungèh hansoë Meuloe Tjina. 
Mita keudéh mita keunoë, hanlé poetroë Roehön 'Ala . 
Njoka djisom oelé boemoë, poelang keunoë Roehön 'Ala . 
Meung han kapoelang ingat keudroë, koehantjö djinoë sikléb mata. 
Na sikeudjab boemoë beukah, leumah potjoet Roehön 'Ala . 
Ban djikalon poetroë leumah, djigröb pantaih Meuloe Tjina. 
Sinan meutjang söbeuhan Allah, djipo pantaih oe-Antara. 
Meuloe Tjina djeuet keuradja wali, mirah pati Roehön 'A la . 

Djimeungta' tham hana sakri, djititi lam awan miga. 
Siwah leunténg ta'eu djimeuta', djilika' djipo meugisa. 
Mirah pati pi that rantja', djimeuta' lam Antara. 
JSla sikeudjab dalam awan, ka moewoë ban manoesia. 
Roehön 'Ala meuhon ba' Toehan, leumoh badan poetroë moeda. 
Ja Uahi waja Rabbi, Polön neubri ban lön pinta. 
Beu'é' poh Tjina asèe, njang meu'oengki Po keugata. 
Leumah kawan boediadari, aneu' Siti lam tjeuroega. 
Roehön 'Ala lom djingadoe, lön tabantoe wahé tjoedda. 
Teuma seu'öt Siti La'ibah, Toehan titah bè' meudjoe'ara. 
Wahé adoë ngo lön peugah, gohlom titah ba' Rabbana. 
Djinoë adoë tahah babah, lön idjadah njoë keugata. 
Boediari djilhom seupah, röh lam babah Roehön 'Ala . 
Toean poetroë gadoh pajah, makén gagah niba' njang ka. 
Roehön 'Ala poetroë meutoeah, gaséh Allah han teukira. 
Toean poetroë neumeutoetö, ngon taroeng hidjö peudeueng raja. 
Hai oelön gaséh sajang, djinoë koetjang Meuloe Tjina. 
Peudeueng seu'öt handjeuet lön tjang, dilön pantang soempah seutia. 
Meunjo keunong poetroë meutoeah, oelön patah meukhan doea. 
Oelönteu ka djipeusoempah, dami Allah laphai djiba. 
Hankeu djeuet dilön koe'oebah, ba' Potalah teumeureuka. 
Djinoe poetroë makén djoeah, beungèh makén niba' njang ka. 
Meuloe Tjina makén gagah, bandoea blaih sabé padra. 
Roehön 'Ala oegah-oegah, meunjoem sösah dalam dada. 
Neuta' jöhnjan keunong bahö, meu' meuhambö na sigoentja. 
Poetroë Meuloe ka teusoengkö, taroeng hidjö patah doea. 
Roehön 'Ala ka teumaköt, hanlé adat ka binasa. 
Hilang akai gadoh koeat, teuma teu'ingat saboh bitjara. 
Oeba' Toehan nemeulakèe, beudjeuet goekèe keusinjata. 
Toehan neubri that meuteuntèe, teubiet goekèe na sideupa. 
Lom ngon tadjam hana bagoë, hana sidroë ngon tapeusa. 
Leubèh niba' seudöng biram, leubèh tadjam niba' khandja. 
Hana djeuetlé neumeureugam, goekèe tadjam lagèe soeda. 
'Oh neugarö ngon neureugam, peuet limong nam teupét mata. 
Keunong moeka ba' meureugam, peuet limong nam rö aneu' mata. 
Poetroë Meuloe ka teusoengkö, ba' neugarö keunong moeka. 
Poetroë pi reubah ka teusoengkö, déndajang le ka binasa. 
Poetroë Meuloe kakeu maté, ka meusampé djih bandoea. 
Maté radja Eumpieng Beusoë, deungon poetroë Meuloe Tjina. 
Djimeuhadjat han é' sampoë, habéh droë-droë ka binasa. 
Lawét lawan teuma doedoë, kisah moewoë keu-Roehön 'Ala . 
Moepakat radja deungon meuntroë, peuhasé droë dja' prang Tjina. 
Djeueb-djeueb nanggroë neujoee bri soerat, keuwaréh sabat Boensoe Indra. 
La'én niba' njan soerat ladjoe, geupeu'ét keu- L i la Indra. 

Roehön 'Ala lakèe bantoe, geumeung dja' oetimoe geuprang Tjina. 
'Oh saré tröih bajeuen mè soerat, djipeuseumah leugat djeueb-djeueb radja. 
Oelèebalang meuntroë rajat, geumoepakat ngon panglima. 
Geujoee peuhasé lé ngon alat, tadja' toelöng poetroë ctönja. 
Geujoee peutrén kapai beusoë, dja' prang nanggroë radja Tjina. 
Kapai sireutöih peunoh asoë, djeunèh bagoë meuriam lila. 
Djikrah rajat bandoem nanggroë, teuma poetroë trén oedönja. 
Sigala rajat oelèebalang, sigo ngon poetroë Indra. 
Tjoeköb alat njan di'asoë, bantoe poetroë Roehön 'Ala . 
Djitöc beudé djipèh tambö, djitrén poetroë Boensoe Indra. 
Djilhat ngon kréh njang meudölang, keuroentjöng intan ngon meutia. 
Poetroë djimat ngon teuroepöng, djislÖh gampöng nanggroë radja. 
Teudoee' si'at khaba poetroë, kisah moewoë keu-Radja Moeda. 
Padoem lawèt dalam oeteuen, padoem boeleuen dalam rimba. 
Teukedironlah peurintah halarat, ka teu'ingat doem peukara. 
Dilèe si'at miseue loempoë, hana bagoë ingat hana. 
Sadjan poeléh niba' pansan, poedjoë Toehan Rabbön 'Ala . 
Lheueh njan teu'ingat njan oenanggroë, hanlé poetroë ka oe-Tjina. 
Oeba' Toehan neupeugah droë, seureuta rö ngon ie mata. 
ï r ë n éleuham dalam até, neubeudoihlé ka neuboengka. 
Neuteungoh tjot ka neutrén glé, neudja' sabé dalam rimba. 
Peuseutèt langkah peutoeröt até, oedéb maté han neukira. 
Na peuet boeleuen neudja' sabé, t iöih ba' sagoë goenong raja. 
Manjang goenong hana peue kheun, na siboeleuen pasang goeda. 
Radja Moeda teungoh ladjoe, oejoeb batèe neudja' tapa. 
'Oh sadjan tröih oejoeb goenong, ka meuteumèe oereueng tapa. 
Meuteumeung oereueng sinan lhèe droë, Samlakoë teungoh neutapa, 
Njang sidroë aneu' seulötan, sidroë toean aneu' sèedaga. 
Njang sidroë treu' aneu' kali, t réb ka lawi siplöh thön na. 
Hana makeuen hana minom, doemnan djameun lam tjalitra. 
Kadja Moeda neubri saleuem, peuet limong seun djaweueb hana. 
Lheueh njan neupeurab moemat ba'djaroë, moeda Samlakoë meugra' hana. 
Radja Moeda böt boelèe keunèng, neukeumeung toeeng keupeunawa. 
Han é' neuböt si'ön boelèe, hana lagèe kong lagoëna. 
Toedjöh oeroë sabé neurintha', meung meungra' batjoet pi hana. 
Neulakèe toelöng oeba' Allah, meuhön titah ba' Rabbana. 
Njankeu teuma teuka siah, Teungkoe Kadrah geuböh nama. 
Njan pi sidroë èelia Allah, njang bri éleumèe soë njang tapa. 
Njang po goenong boeket batèe, moerid Teungkoe Mahmoed Beurama. 
Mahmoed Beurama han peue peugah, dawö' neutawah sigala dönja. 
Njoë lön seuböt Teungkoe Kadrah, njang idjadah keu'oereueng tapa. 
Ba ' si'oeroë teukeudirönlah, Teungkoe Kadrah keunan teuka. 
Radja Moeda beudoih pantaih, neudja' seumah poemeulia. 
Teungkoe tanjong pantaih-pantaih, pané langkah hé oereueng moeda. 

Panè gampöng panè nanggroë, peue boeet keunoë hé béntara. 
Soë nan gata hé aneu' droë, njang tröih keunoë peue tadja' mita. 
Radja Moeda seu'öt pantaih, ka neupeugah teumpat radja. 
Ara Minjah nama nanggroë, nama lön njoë Radja Moeda. 
Nan euntöng tjoet Banta Beuransah, radja Tjamsjah nama bapa. 
Roehön Apeulah nama poetroë, éseutéri kamoë ka oe-Tjina. 
Habéh djipeugah djihareutoë, djeuet tröih keunoë oelön teuka. 
Djinoë Teungkoe ba' na sajang, lön dja' toeeng poelang poetroë moeda. 
Lheueh njan seu'öt Teungkoe siah, ngo lön peugah wahé Banta. 
Keudéh oegoenong Keumaih Déwi, teumpat keumbali Mahmoed Beurama. 
Njankeu goenong Keumaih Déwi, pawöih djeungki siba' keutanda. 
Radja Pawöh eungköt meuteuntèe, timoh ba' oelèe koelah karna. 
Meunan geupeugah lé oereueng dilèe, njang tröih thèe Allah Ta'ala. 
Teungkoe Kadrah keunan sampoë, dja' ban lhèe droë oereueng tapa. 
Beudoih aneu' bè' sinoëlé, sadjan kamoë njan tatapa. 
Keudéh lam goenong Keumaih Déwi, teumpat teudjali Mahmoed Beurama. 
Keunan aneu' tapeugah hadjat, hasé si'at ban njang pinta. 
Meung na oentöng niba' Allah, idjadah siah aneu' keugata. 
Meunan aneu' ba' lön reumbang, beudoih ridjang pobéntara. 
Keunoë tamoemat oeba' keu'ieng, bè' tangieng oelngèt dönja. 
'Oh sadjan kong njan tamoemat, tapo leugat oegampöng Indra. 
Boemoë han leumaih boekèt hilang, ka meulang-lang dalam Indra. 
Dalam awan sinan meulang-lang, bit that manjang teumpat tapa. 
'Oh saré tröih ba' goenong Keumaih Déwi, sinan teudjali Mahmoed Beu­

rama. 
Ampön Toeankoe meuribèe kali, leumoih that kami dalam tapa. 
Mahmoed Beurama seu'öt meunoë, oereueng lhèe droë han tröih tapa. 
Hana gèt niet aneu' radja njan, djimeung toeeng nanggroë ban sineuna. 
Doea plöh thön treu' djidong sinoë, Allah bri sampoë ban djipinta. 
Keureuna gob njan teungoh tali'at, ta'at keu Allah keunong énanja. 
Taba keunoë lön idjadah, sajang Beuransah aneu' radja. 
Tango aneu' oelön bi'at, lön amanat oeba' gata. 
'Oh tröih tapa le alamat, le njang meuhat toeböh binasa. 
Tadja' djlong aneu' ateueh batèe, magoeen dilèe teuma lé gata. 
Banta Beuransah beu'oeet djaroë, doe'a keukamoë beuridjang tröih tapa. 
'Oh tröih tapa Moeda Samlakoë, tadja' toeeng poetroë oenanggroë Tjina. 
Djinoë aneu' tadong sinoë, 'oh tröih lhèe oeroë tabeudoih teuma. 
Tamoepakat ngon aneu' nanggroë, dja' tjo' poetroë ba' radja Tjina. 
Bè' tadoee' lé hé Samlakoë, sinoë kamoë lakèe doe'a. 
Sadjan habéh teungkoe peugah, Banta Beuransah doee'lam tapa. 
Mahmoed Beurama neubeudoihlé, sit njan pi'é simasa-masa. 
Sit lam neudja' sigala bé, lam-lam goenong neudja' landja. 
Banta Beuransah toeeng ie seumajang, neudoee' mandang poedjoeë njang 

Asa. 

Neuratéb ngon neuseumajang, karnat ngon bang 'oh tröih koetika. 
'Oh sadjan tröih njan lhèe oeroë, mita Samlakoë labang tika. 
K a neudjlong di'ateueh batèe, peudong siloengkèe teuma sigra. 
Neutjo' saboh kanèt dang-dang, magoeen ridjang Banta Moeda. 
'Oh lheueh magoeen Banta neuwoë, lhèe peuet oeroë tröih oetangga. 
'Oh sadjan tröih oemeuligoë, ladjoe ba' keumoeen droë Roehön 'Ala . 
Roehön 'Ala seumah gaki djaroë, radja moëlé rö ie mata. 
Wahé aneu' poetroë meutoeah, hoka Apeulah iboe gata. 
Ban neudeungo khaba meunan, reubah pansan hanlé khaba. 
Roehön 'Ala ka neupoh droë, ka tan poetroë bè' tan radja. 
Radja Moeda sang ka maté, han moemotlé djeueb angèeta. 
Habéh goendah asoë meuligoë, toean poetroë doekatjita. 
'Oh ban dji'eu ka meungoentjang, nakeu njoem sang teuka geumpa. 
Dji'eu radja pi ka maté, poetroë han lé ka oe-Tjina. 
Ban teu'ingat njan keupoetroë, neuhöi sidroë déndajang toeha. 
'Oh sadjan tröih neutanjonglé, peue na piké niba' gata. 
Habéh dji'eu nab ngon liköt, sajang dji that keu-Radja Moeda. 
leuma djitjo' ie mawo lam seurahi, ka djiplèlé ba' Radja Moeda. 
Djiplé digaki troih oeteu'öt, ka teukeudjöt Banta Moeda. 
Sadjan poeléh niba' pansan, doee' teusoempan wét ngon sila. 
Wahé aneu' pakri padan, tadoee' sadjan sapat doea. 
Hoka rajat oelèebalang, bèntara blang imoem moeda. 
Radja-radja waki boedjang, doem sibarang meuntroë panglima. 
Joee krah rajat dalam nanggroë, meung sidroë bè' na tatinggai. 
Peugèt sambö' ngon koeangkang, ngon djeumeurang nanggroë Tjina. 
Habéh neupeugah awai akhé, geupeugètlé kapai doemna. 
Meunan khaba ba' halarat, beudoih rajat maséng djeumba. 
Ladöm peugèt oebat beudé, ladöm mat lé tanoh tjémpaga. 
Ladom leupaih teungoh oeglé, laaöm peuhasé meuriam lila. 
Oeroë malam rijöh sabé, geupeuhasé rajat boengka. 
Djilhom kapai peunoh la'Öt, beungoh seupöt hana reuda. 
Rajat mèhmoh kalang kaböt, djimeu'angköt makanan doemna. 
Oelèebalang mangat até, rajat saré soeka raja. 
'Oh dji'ingat poetroë hanlé, njoem boematé rajat doemna. 
Sadjan hasé doempeue keumaih, dja' peuleumah oeba' radja. 
Dèelat Toeankoe doempeue ka' keumaih, paté' peuseumah oeba' Meukoeta. 
Kapai sireutöih rajat meu'asoë, padjan njang mèe oeroë boengka. 
Toeankoe teutab njan dinanggroë, bahlé kamoë dja' prang Tjina. 
Adat oedéb han meusampé, bahlé maté ba' poh Tjina. 
Hana peue weueh hana peue piké, idin neubri bah lön boengka. 
Poteu deungo seumah meutroë, doem sinaroë bala tandra. 
Oelön djeuet tinggai sinoë, han soë gantoë meung na baja. 
Seumah Ahmad ladjoe djinoë, deungon poetroë Roehön 'Ala . 
Ampön Toeankoe laman meukatoë, soedjoet kamoë Pomeukoeta. 

Oelön gantoë djaro-e gaiu, Toeankoe bri idin keuhamba. 
Badan sakét até seungkoë, njoem beudjinoë tröih oe-Tjina. 
Ban radja ngo seumah Ahmad, neubri bi'at Radja Moeda. 
Adat meunan Posamlakoë, pijöh dilèe sikléb mata. 
Keureuna Tjina akai le that, bè' tabri soerat hana goena. 
Handjeuet taprang ngon seureugab, Tjina le that hékeumat dönja. 
Le that ilah le njang maté, bè' tapiké djipoh ngon katja. 
Le njang maté ngon mata'oeroë, tjeureumèn apoei djipeuroepa. 
Doedoë aneu' oelön bri thèe, njang barö mèe teuma taboengka. 
'Adat aneu' lön dja' dilèe, ka meuteuntèe doem peukara. 
Teuma 'oh tröih soerat oedjaroë, Posaamlakoë djeuet taboengka. 
Tamoepakat ngon aneu' nanggroë, narit lön njoë bè' taloepa. 
Radja Moeda peudjamèe paki, neukhandoeri neujoee meudoe'a. 
Lheueh geubri seudeukah moemat djaroë, boengka djinoë Radja Moeda. 
Padoem lawèt neubeurdjalan, sapeue pi tan teuka baja. 
Oeroë malam dawö neudja', phön meuroempa' kawan goeda. 
Meuteumèe goeda „tjahi keureutaih", boelèe groei djroh meureula. 
Boelèe ikoe na sipangkèe, wareuna boelèe meuih soe'asa. 
Dji'eu hana njang meulagèe, bangon teungkoe kilat padja. 
Neutjo' goeda ka neupasang, teumböih oeblang troih oedata. 
Habéh data ka leumah blang, ka meuiinteueng soengoë raja. 
Neukalon ie djeureungèh that, sang-sang mamèh ba'ri roepa. 
Teuma neutjröng neusrah djaroë, lheueh njan doedoë neusrah moeka. 
Teuma neudjéb na siseun troë, sidjoee' asoë djeueb angèeta. 
Teungoh ninan ladjoe neudja', ka meuroempa' saboh koeta. 
Didalam njan doem pi'asan, boeah-boeahan matjam-matjam na. 
Sigala kajèe ta'eu djroh-djroh, ngon peureudèe djroh moebandja. 
Tamsé mantjang mamplam toephah, that barönlah doem geupoela. 
La'én niba' njan lansat rambot, meudjampoe ngon boh mangoëta. 
Boh timon broeë' ngon timon phang, la'én niba' njan timon saka. 
Sigala boengong njang mangat bèe, boengong kajèe njang meulia. 
Djipoela djroh doem meureuntang, boengong lawang ngon tjéndana. 
Meuligoë djroh le teurata', bintéh pira' ön soe'asa. 
Soë njang kalon até gala', njoem bè' djara' t j ré dimata. 
Até manjoh keumeuligoë, 'adat poetroë leubèh lom ganda. 
Lam astana sidroë poetroë, oebah bagoë bintang kala. 
Ngon déndajang djroh han bagoë, alat di'asoë tröih moebara. 
Pi'asan le han sapeue tan, han tatoeban lam astana. 
Oeroë malam hana teudöh, meugeureupöh dhab rapana. 
Njang meunari na doea plöh, bandoem oetöih oereueng Tjina. 
Bandoem le éleumèe hékeumat, djipeusisat Banta Moeda. 
Oeteungoh rèt djidja' keubah, Banta Beuransah keumeung gila. 
Ban saré tröih oemeuligoë, leumah poetroë ban bintang kala. 
Sinan laloë oeroë malam, han tröih keudéh lé oe-Tjina. 

Njan doem akai radja Tjina, panjang piké le bitjara. 
Njandoem djeu'öh djipeuhasé, boeet sihé han tröih tadjoega. 
Banta teudong dileuen meuligoë, teukab djaroë han lé khaba. 
Radja Moeda hireuen keudroë, hantom poeroë dilèe njang ka. 
Le that neu'eu poetroë la'én, ngon poetroë djén hana é' sa. 
Radja Moeda keunong hékeumat, djipeusisat lé djén Tjina. 
Teutab sinan tahe keudroë, hana sapeue lé soe'ara. 
Teukeudi Allah bri pang'oelèe, ka meuthèe ba' Mahmoed Beurama. 
Ban neukalon Moeda Samlakoë, teudong keudroë dileuen astana. 
Neubeuet doe'a saboh bismi'llah, meuligoë njan djeuet keusira. 
Banta Beuransah kakeu poeléh, neukalon gléh boemoë rata. 
Lön djipeungeut lé djén Tjina, laloë até poengo gila. 
Lheueh njan radja goeda neupasang, teureubang oegoenong raja. 
Tröh oegoenong Keumaih Déwi, geudong diboemi teumpat tapa. 
Goenong manjang hana sakri, teumpat keumbali Mahmoed Beurama. 
Adat tadja' deungon gaki, doea seun hadji han tröih teuma. 
Saboh kapai boekon peunoh, ngon loeaih siteuntang mata. 
Di'ateueh glé kajèe geuplah, ban keureutaih poetéh rata. 
Teumpat pi Ihö' bagoë koelam, ie didalam misé nira. 
Njankeu teumpat toeeng ie seumajang, baranggadjan disinan na. 
Radja Moeda sampoë datang, pijöh sinan geudjéb ie teuma. 
Neudoee' sinan dang thö reu'öh, neu'eu ka tröih Mahmoed Beurama. 
Ateueh oelèe djaroë siplöh, soedjoet pi tröih ba' Mahmoed Beurama. 
Ampön Toeankoe meuribèe kali, seumah kami anta mèelana. 
Sit djipeungeuet lé djén Tjina, hilang boedi gadoh daja. 
Njan pi aneu' han peue peugah, ka leumah lön kalon roepa. 
Djinoë aneu' beudoih langkah, kamoë ajah njang lakèe doe'a. 
Radja Tjina aneu' taprang, tjoeba djeumeurang dja' peunjata. 
Handjeuet taba kapai koeangkang, handjeuet djeumeurang sabab sihé tapa. 
Tadjeumeurang aneu' boh até, rajat maté djiseureupha. 
Njan pi aneu' bè' tagoendah, lön.sinoë doe'a. ? 
Djinoë aneu' tateureubang, tadja' ridjang hé Béntara. 
Ba ' poelo njan hana énsan, le that sinan boee deungon kra. 
Njankeu aneu' po poelo njan, djiböh teuma sidroë radja, 
Nama radja Si Andönan, aneu' djimeunan Sir i Rimba. 
Proë hai meugriet oeroë doedoë, tahöi kamoë bidjèh mata. 
Habéh khaba Teungkoe peugah, lheueh neuseumah ladjoe neuboengka. 
Neuteureubang neublöh lam la'öt, habéh eungköt djiploeeng rata. 
Tjoet Banta dong sinan sidroë, boee sinaroë sinan soebra. 
Sigala boee habéh goendah, djidja' seumah poedjoë radja. 
Njang ka djameun hantom poeroë, hana sidroë manoesia. 
Djinoë Toeankoe peue neupiké, pakri t jhawé ngon bitjara. 
Peue na tamè peuseumahan, keureuna gobnjan njo èelia. 
Dja ' keu tapèt boh kajèe oeteuen, njang na tamakeuen boh kajèe rimba. 

S a r é hasé njan beukailan, radja A n d ö n a n beurangkat s igra. 
Radja beurangkat rajat i r éng , dja ' m e u d j a n d r é n g doem peutoea. 
Oelèebalang, peudana m e u n t r o ë , la 'én s i n a r o ë ka l i radja. 
'Oh s a r é t ro ih ka meuhadab, teuma dj idèela t Poteu radja. 
Teuma dj idjö ' peuseumahan, boh ka jèe oeteuen njang na djiba. 
Teuma radja boee phön teumajong, nar i t keunong ngon soe'ara. 
P a n é Toeankoe g a m p ö n g n a n g g r o ë , peue boeet keunoë dalam r imba . 
Teuma seu 'ö t Poteuradja, neupeugah oeba' radja k ra . 9 
Radja Tjamsjah nama ajah, nama lön sah Rad ja Moeda. 
N a n e u n t ö n g tjoet Banta Beuransah, t r ö i h langkah adoë ba ' gata. 
N j a n g phön k a w ö m ngo lön peugah, asai l i ah S i r i R imba . 
Sidéh phön ba' djat madjat, keunong 'adat t r ö i h ba' gata. 
Lön toeeng dj inoë toean poe t roë , meuna l èe k a m o ë ka oe-Tjina. 
Oelön d j iprang t a lö n a n g g r o ë , djitoeeng poe t roë oelé T j ina . 
Gaséh sajang posamlakoë , toelöng k a m o ë adoë radja. 
A m p ö n Toeankoe m e u r i b è e ka toë , p a t ö t k a m o ë tapeuhamba. 
Keureuna lön roepa kaoebah, kheunda' A l l a h ateueh hamba. 
Éntoe oelön beuneutoesoë , nama geuhöi S i r i R i m b a . 
P a k r i Toeankoe neumeulangkah, poeeh that i lah radja T j ina . 
Tab löh la 'ö t han seulamat, le h é k e u m a t radja T j i n a . 
'Ada t meung djeuet tadjeumeurang, si'at lön prang t a lö T j i n a . 
K a p a i s a m b ö ' deungon koerab, h a n t j ö si 'at djipeuli la. 
H a b é h djipeudjeuet k e u b a t è e i tam, h a b é h lham oe 'a té dönja . 
S ihé T j i n a le that njang ' ad jéb , hana t r ö i h pham k a m o ë doemna. 
Lön di la 'ö t lön teumimba' , mangat tadja ' oetanoh T j i n a . 
Raja t oelön meula'sa r ibèe , a n g k ö t ba t èe oekoe'ala. 
Radja A n d ö n a n d jéh d i l a ö t , m a t é eungkö t tjoet ngon raja. 
Rajat soeka hana bagoë , deungong si 'at ladjoe leungka. 
B a t è e njan dj iboëh lé bieng geunab oeroë, sabab njankeu han doë la'öt raja. 
B ieng a n g k ö t ba t èe leugat, njankeu h é k e u m a t radja T j ina . 
Oeroë d j i lhöm beungoh han lé , njankeu s ihé radja T j i n a . 
Lhèe boh goenong k a rab simpan, han meusikhan meur i data. 
S a r é h a b é h njan ka sampoë , djibeudoih droëd j i radja k ra . 
K a djibeudoih radja A n d ö n a n , peurab keunan ba' Rad ja Moeda. 
A m p ö n Toeankoe la 'ö t han doë, h a b é h d j i t a m p o ë lé bieng raja. 
R i njang dj i lhom dalam la 'öt , d j i ' a n g k ö t d j i m è oeloea. 
D j inoë Toeankoe ban njang patot, bieng tajoee drob ban simoea. 
P a k r i tadrob dj inoë lam la 'öt , peue njang p a t ö t Toeankoe peuna. 
M i t a idja beuna sikoedoë, ba' ikoe k a m o ë ikat rata. 
Teuma lön soeroeng dalam la 'öt , sit djidrob d j ikablé idja. 
Habéh keumah pakat p iké , d j i ' ika t lé teuma rata. 
B a n djisoeroeng dalam la 'öt , bieng d j i s a m b ö t idja landja. 
'Oh s a r é kong njan djimoemat, d j is rom leugat dalam r imba . 
K a meuseumpom pataih d ja roë , reuloih gaki m a t é pana. 

'Oh lheueh maté bieng lhèe oeroë, la'öt ka doë bandoem rata. 
A M A B A ' D O E la'én ajat, djinoë lön sambat keuradja Tjina. 
Radja Tjina tjit that oetöih, lé hékeumat panjang bitjara. 
Roehön Apeulah lam meuligoë, dalam peutoë meuseuninja. 
Roehön Apeulah dalam peutoë, leungo asoë misé geumpa. 
Meutötö teu'öt leungo asoë, sabab poetroë keuramat raja. 
Teuma djipeugèt saboh meuligoë, teumpat poetroë lam la'öt raja. 
Djipeudong tamèh niba' beusoë, panjang han soë é' böh hingga. 
Ditjöng tamèh peugèt meuligoë, hana bagoë toedjöh tangga. 
Boeböng kimah meuih meutatah, djisadÖ ngon ie soe'asa. 
Taméh boelat hana tom thö, minjeu' djirö moeplöh goentja. 
Njang djeuet peurab tjitjém teureubang, la'én bandoem han tröih kira. 
Radja Tjina boeet that tjakab, poetroë djiglab lam astana. 
Boeettan Tjina harameudjadah, hingga meugah ba' Radja Moeda. 
Pakri lagèe ngon ta'ilah, radja sösah rö ie mata. 
Beukit tapoh radja maté, han tjit hasé poetroë taba. 
Ada' maté ban saboh nanggroë, njang poetroë han é' tadaja. 
Radja Moeda meuhöi goerèe, moë meurèe-rèe ngon ie mata. . 
Wahé Teungkoe peue neu'iem droë, maté kamoë dalam doeka. 
Kalam pi sröt njan dibabah, ka leumah Mahmoed Beurama. 
Wahé aneu' bè' tagoendah, Allah peutröih hadjat pinta. 
Adat taprang talö nanggroë, njang poetroë han tjit djeuet taba. 
Dalam la'öt han djeuet djeumeurang, ka meureuntang djiboh mintra. 
Ban meurimbah keunan meuthèe, djeuet keubatèe teuma sigra. 
Njang poetroë han tjit é' poelang, bah oelön prang doee' digata. 
Adat taprang talö nanggroë, teuma doedoë djiprang gata. 
Dja ' tariwang gata djinoë, oelön poewoë poetroë Moeda. 
Oelön lakèe meuhat djipoelang, djitakat lön prang reulé dönja. 
Keupoetroë han tröih meukeusoet, han sakon djeuet sia-sia. 
Ban radja ngo goerèe peugah, doem geukeubah dalam dada. 
Tröih djitamong dalam até, djinoë hanlé doekatjita. 
Habéh khaba hanlé riwajat, meunan amanat teungkoe tapa. 
Kajat maté talö nanggroë, seulamat kamoë Mahmced Beurama. 
Mahmoed Beurama Tjina djitaköt, ka dji'eu boeet njangka-njangka. 
'Adat tapoelang deungon mangat, han koepeusamat deungon gata. 
'Adat hana, lon prang talö, poelang djoedö Radja Moeda. 
Meunan narit dalam soerat, ba' meuteuntèe radja Tjina. 
Khaba lam soerat Teungkoe Mahmoed, radja koejoet poetjat moeka. 
Neujoee mè ba' eungköt meureugöh, djitamong tröih oejoeb astana. 
Moepakat doem oelèebalang, poetroë tapoelang bè' lé dawa. 
Radja panggé Tjina sidroë, njang kawai poetroë lam astana. 
Dja ' lèh tatoeeng toean poetroë, taba keunoë peutoë katja. 
Keunoë taböh misé dilèe, boeet goerèe Mahmoed Beurama. 
Teuma djipeu'é'lé ngon peutoë, oetjöng meuligoë oe'astana. 

Hé poetroë tjoet boengong oeroë, keudéh tawoë oe-Poelo Roedja. 
Hanlé sinoë gata koekeubah, ka troih Beuransah dja' toeeng gata. 
Toean poetroë lïïb lam peutoë, djipoewoë djiba ba' radja. 
Gata koepoelang deungon moedah, bè' moebantah ngon Mahmoed Beurama. 
'Oh sadjan tröih djipeudjaroë, djinoë tapoewoë oe-Poelo Roedja. 
Radja Tjina joee bri 'adat, keureuna sabab Mahmoed Beurama. 
K a koepoelang toean poetroë, hanlé nanggroë harö hara. 
Wahé adoë radja Andönan, neulakèe droë ba' radja kera. 
Radja Moeda djinoë neuwoë, idin kamoë oelön gisa. 
Tabri idin posamlakoë, geunab oeroë beule doe'a. 
Ada ' dalém woë oenanggroë, ingat keukamoë hamba saja. 
Kroe seumangat adoë meutoeah, Poteu Allah njang peulara. 
'Oh lheueh meutjöm bandoea droë, woë oenanggroë Radja Moeda. 
K a neupoewoë poetroë Apeulah, beureukat Siah Mahmoed Beurama. 
Tröih oenanggroë A r a Minjah, rajat keumaih keumeung boengka. 
Ban saré tröih neupoewoë poetroë, teukab djaroë rajat doemna. 
Radja Ahmad teuma ampeueng, deungon oereueng njang meula'sa. 
Geupeutamong teuma oedalam, tot. meuriam ban siseunlingka. 
Djitöt beudé loea dalam, rasa njoem lham nanggroë radja. 
'Oh saré tröih oemeuligoë, asoë nanggroë bandoem teuka. 
Dja ' meuteumeung deungon poetroë, boengong djaroë bandoem djiba. 
Ban njang adat reusam nanggroë, pisang meutaloë teubèe oe moeda. 
Ladöm boe leukat ngon boe gaténg, dja' peusoenténg poetroë moeda. 
Teuma radja neukhandoeri, neuhöi paki ngon oelama. 
Radja teutab lam meuligoë, deungon poetroë keumala dönja. 
Padoem lawèt teuma doedoë, hamè poetroë aneu' ka na. 
Padoem lawèt teuma doedoë, tröih oeba' hat manja' keuloea. 
Toehan bri aneu' oereueng lakoë, keumala nanggroë peugawè dönja. 
Geurasi nan „Banta Seulötan", karönja Toehan moebagia. 
'Além pi that hana bagoë, njan geulantoë Radja Moeda. 
Raje' aneu' teuma doedoë, njan geugantoë geuböh keuradja. 
Wahé aneu' peutimang nanggroë, oelön djinoë koedja' tapa. 
Sinan teutab bandoea droë, hingga sampoë adjai teuka. 
Meunan teuseuböt dalam kisah, teutapi Allah thèe sibeuna. 
Salèh mantong salèh tan lé, han tröih piké deungon djoega. 
Alhamdoeli'llah kakeu tammat khaba keuramat Raja Moeda. 

TammatoeTkalam bi'lchairi, 
Njang keutahwi Allahoe Rabbi; 
Bandoem peuneudjeuet han é' djitoeban, 
Keusoedahari Kikajat njoë. 

Tatöt naleueng toetöng rangkiléh, 
Haba ka habéh, oeroë ka phadja; 
Njoë hikajat basa Atjèh, 
Soë njang gagah beudjibatja. 


















